
ያልተሰሙ  ድምጾች… 
የማንኖርባቸው  «የመልካም 

ምኞት መግለጫዎች»
በቀለኛው አባወራ

10ገጽ

 “የኢትዮጵያ ... ወደ ገጽ 9 ዞሯል

ትምህርት ቤቶቹ 
ለ2016 የትምህርት 

ዘመን ተማሪዎችን 

ለመቀበል ተዘጋጅተዋል

አዲሱ ገረመው

አዲስ አበባ፡- አራተኛው የዓባይ ግድብ  የውሃ ሙሌት 
ለኢትዮጵያ ትልቅ የዲፕሎማሲ ስኬት መሆኑን አምባሳደር ዲና 
ሙፍቲ ገለጹ፡፡

በሕዝብ ተወካዮች ምክር ቤት የውጭ ግንኙነት እና የደህንነት 
ቋሚ ኮሚቴ አባል አምባሳደር ዲና ሙፍቲ  ለኢትዮጵያ ፕሬስ 
ድርጅት እንዳስታወቁት፤  የዓባይ ግድብ አራተኛ የውሃ ሙሌት 
ለኢትዮጵያ የዲፕሎማሲ የዓመቱ አንዱና ትልቁ ስኬት ማሳያ 
ነው፡፡ 

እንደ ሀገር መተባበር በጉልህ የታየበት፣ ውጤታማነቱ 
ያደገበት፤ በግድቡ ላይ እስካሁን የነበሩትን የዲፕሎማሲ ጫናዎች 
ተቋቁሞ አሁን ላይ የደረሰበት ትልቅ ሀገራዊ ስኬት የተገኘበት 
ነውም ብለዋል፡፡

አራተኛው የዓባይ ግድብ ሙሌት ትልቅ የዲፕሎማሲ ስኬት  
በመሆኑ ኢትዮጵያ ልትኮራበት የሚገባው ጉዳይ ነው ያሉት 
አምባሳደር ዲና፤ ሌሎችም ይህንን ተገንዝበው የዓባይ ግድብ 
ከኢትዮጵያ  ባሻገር የተፋሰሱን ሀገራት  እንደሚጠቅም ከግምት 
ውስጥ ማስገባት እንዳለባቸው ነው የገለጹት፡፡ 

የግድቡ ሥራ ከተባበርንና አንድ ከሆንን እንዲሁም ለአንድ 
ዓላማ ቆመን ከሠራን የማይሳካ ነገር እንደሌለ ማሳያ መሆኑን 

አራተኛው የዓባይ ግድብ ሙሌት 
ትልቅ የዲፕሎማሲ ስኬት ነው

በጋዜጣው ሪፖርተር

አዲስ አበባ፡- የኢትዮጵያ አየር መንገድ የ2023 
የአፍሪካ ምርጥ አየር መንገድ ሽልማት “ቢዝነስ ትራቭለር 
አዋርድስ” ማሸነፉ ተገለጸ፡፡  አየር መንገዱ ይህንን 
ሽልማት ከ2020 ጀምሮ ለአራት ተከታታይ ጊዜያት 
ማሸነፍ መቻሉንም በይፋዊ የማህበራዊ ትስስር ገጹ 
ጠቁሟል፡፡  

መቀመጫውን ብሪታኒያ ያደረገው እና አየር 
መንገዶችን በተለያዩ የአገልግሎት ዘርፎች በየዓመቱ 
አወዳድሮ የሚሸልመው “ቢዝነስ ትራቭለር አዋርድ” 
በለንደን ከተማ ሰሞኑን ተካሂዷል፡፡

የኢትዮጵያ አየር መንገድ ዋና ሥራ አስፈጻሚ አቶ 
መስፍን ጣሰው ሽልማቱን አስመልክተው ባስተላለፉት 
የእንኳን ደስ አላችሁ መልዕክት አየር መንገዱ “የአፍሪካ 
ምርጡ አየር መንገድ ሽልማትን” በማሸነፉ መደሰታቸውን  
ገልጸው፤ ሽልማቱ በአዲስ ዓመት መጀመሪያ ላይ መሆኑ 
በትክክለኛ ጊዜ የመጣ እና ለአየር መንገዱ ትልቅ ትርጉም 
ያለው መሆኑን ጠቁመዋል፡፡

የኢትዮጵያ   አየር   መንገድ  ደንበኞች  አየር    
መንገዱን በመተማመን በመምረጣቸው ምስጋና ያቀረቡት 

የኢትዮጵያ አየር መንገድ  የ2023 
‘የአፍሪካ ምርጥ አየር መንገድ’  ሽልማትን አሸነፈ

አራተኛው የዓባይ ... ወደ ገጽ 9 ዞሯልአምባሳደር ዲና ሙፍቲ፤

ዜና

ሳሙኤል ወንደሰን 

አዲስ አበባ፦ የመካነ እንስሳት መዝናኛዎች 
ደረጃቸውን በጠበቀ መልኩ ለማልማት እየተሰራ መሆኑን  
የሕዝብ መዝናኛ ቦታዎች አስተዳደር ኮርፖሬሽን 
አስታወቀ። 

የሕዝብ መዝናኛ ቦታዎች አስተዳደር ኮርፖሬሽን ዋና 
ሥራ አስኪያጅ ወይዘሮ ቆንጅት ደበላ ለኢትዮጵያ ፕሬስ 
ድርጅት እንደተናገሩት፤ ከተማ አስተዳደሩ በ2014 ዓመተ 
ምህረት የመካነ እንስሳት መዝናኛዎችን የማደራጀት ሥራ 
ሰርቷል። በዚህም መሰረት የሕዝብ መዝናኛ ቦታዎች 
አስተዳደር ኮርፖሬሽን በ2015 ዓመተ ምህረት በአዲስ 
መልክ ተደራጅቷል። በኮርፖሬሽኑ ስር አሥር የሚሆኑ 
የመዝናኛ ቦታዎች እና ፓርኮች እንዲካተቱ ተደርጓል። 

ከሕዝብ መዝናኛ ቦታዎች አስተዳደር ኮርፖሬሽን 
ውስጥ አንዱ አዲስ ዙ ፓርክ መሆኑን በመጥቀስ ፓርኩን 

ደረጃቸውን የጠበቁ የመካነ እንስሳት መዝናኛዎችን  
የማልማት ሥራ እየተከናወነ ነው

ለማልማት እየተሠራ መሆኑን ጠቅሰዋል። አሁን ላይ 
ፓርኩ አጠቃላይ መልማት ካለበት የለማው አንድ 
አምስተኛው ብቻ ነው ያሉት ዋና ሥራ አስኪያጇ፤ ይህም 
ቦታው ሰፊ ከመሆኑ አንፃር የተፈጠረ መሆኑን ጠቅሰው፤  
በቀጣይ ፓርኩን ከከተማ አስተዳደሩ ጋር እና ከአጋር 
አካላት ጋር በመሆን ደረጃ በደረጃ ለማልማት እቅድ 
ተይዟል ብለዋል።  

አሁን የፓርኩ አንድ አምስተኛው ቦታ  የለማ መሆኑን 
በመጥቀስ፤ በቀጣይ ደረጃቸውን በጠበቀ እና በታሰበው 
ልክ ለማልማት ከተለያዩ አካላት ጋር በጋራ እየተሰራ 
እንደሆነ ገልጸዋል። ፓርኩ በዋናነት የዱር እንስሳት መገኛ 
መሆኑን በማንሳት በዚህም ስድስት ሥርዓተ ምህዳር 
እንዲኖሩት እየተሰራ ነው ብለዋል። 

እንደ ሥራ አስኪያጇ ገለፃ፤ በኮርፖሬሽኑ ስር አሥር 
የሚሆኑ የመዝናኛ ቦታዎች እና ፓርኮች እንዲካተቱ 
ተደርጓል። ከዚህ ውስጥ አንዱ “አዲስ ዙ ፓርክ” ነው። 

“አዲስ ዙ ፓርክ” ተብሎ የተደራጀው 6 ኪሎ አንበሳ 
ግቢን እና ቀደም ሲል ፒኮክ መናፈሻ የሚባለውን አጠቃሎ 
እንዲይዝ ተደርጓል።

በ2015 ዓመተ ምህረት ለእንስሳት የሚያስፈልጉ 
መድኃኒቶችን ወደ ሀገር ውስጥ ለማስገባት ከፍተኛ 
ችግር አጋጥሞ ነበር ያሉት ወይዘሮ ቆንጂት፤ በተለይ 
የውጭ ምንዛሬ እጥርቱ ከፍተኛ እንደነበር አስታውሰው፤ 
ከአንድነት ፓርክ ጋር በጋራ በመሥራት ችግሉን መፍታት 
ተችሏል፤አሁን ላይ  70 የዱር እንስሳቶችና አዕዋፋት 
ይገኛሉ ብለዋል።

ወይዘሮ ቆንጅት  “ለእንስሳቶቹ የሚሆን የምግብ 
አቅርቦት በስታንዳርዱ መሰረት እየተሰጠ ነው ቢሉም 
አንበሶቹ በቂ እንክብካቤ እንዳልተደረገላቸው ጎብኚዎች 
ገልጸዋል። ፓርኩ በ2013 ዓመተ ምህረት ተመርቆ 
ለአገልግሎት ክፍት መሆኑ ታውቋል። 

ማርቆስ በላይ

አዲስ አበባ፡- የትናንት አባቶች የኖሩበትን 
ኢትዮጵያዊ  የአብሮነትና አንድነት  ዕሴት ለትውልድ 
ማስተላለፍ ያስፈልጋል ሲሉ በኦሮሚያ ክልል በምክትል 
ርዕሰ መስተዳድር ማዕረግ የማህበረሰብ ክላስተር 
አስተባባሪ አቶ አብዱላኪም ሙሉ ገለጹ፡፡

አብሮነታችን ጌጣችን ነው በሚል መሪ ሃሳብ 
በሳምንቱ መጀመሪያ ላይ በኦሮሚያ ክልል ባህልና ቱሪዝም 
ቢሮ አዘጋጅነት በኦሮሞ ባህል ማዕከል የውይይት መድረክ 
ተካሂዷል፡፡

በክልሉ በምክትል ርዕሰ መስተዳድር ማዕረግ 
የማህበረሰብ ክላስተር አስተባባሪ አቶ አብዱልሀኪም 
ሙሉ እንደገለጹት፤ የትናንት አባቶች የኖሩበትን 
ኢትዮጵያዊ  የአብሮነትና አንድነት  ዕሴት ከትውልድ 
ትውልድ ሲተላለፍ የቆየ ተግባር በመሆኑ ለቀጣዩ 
ትውልድ ማስቀጠል ያስፈልጋል፡፡

እንደ አቶ አብዱላኪም ገለጻ፤ የኦሮሞ ህዝብ አብሮ 
የመኖር ሌላውን የማቀፍ የማክበርና አብሮ የመስራት 
ባህል ያለው ህዝብ ነው፡፡

ኢትዮጵያዊ አብሮነትና አንድነት በታሪክ ውስጥ  
ከትውልድ ወደ ትውልድ ሲሸጋገርና ሲገነባ የቆየ እሴት 
ነው ያሉት አቶ አብዱላኪም፤ እንደ ኢትዮጵያዊ አንድ 
በመሆን በአንድነትና በእኩልነት የሚኖርባት ሀገርን 
መፍጠር አስፈላጊ ነው ብለዋል፡፡

ቀደምት ኢትዮጵያዊያን በሀዘንና በደስታ ጊዜ አብሮ 
በመኖር ከፍተኛ ማህበራዊ ትስስር ያላቸው መሆኑን 
ጠቅሰው፤ ልዩነቶች ቢኖሩም እንኳን በደም የተጋመዱ፣ 
በጉርብትና አብረው የኖሩ መሆናቸውን ገልጸዋል፡፡

እውነተኛ አብሮነትና አንድነት መምጣት 

አባቶች የኖሩበትን ኢትዮጵያዊ  የአብሮነት ዕሴት 
ለትውልድ ማስተላለፍ ያስፈልጋል

የሚችለው በእኩልነት፣ በወንድማማችነትና 
በመደመር  መሆኑን የገለጹት አስተባባሪው፤ እንደ 
ሀገር ያለውን እውቀት፣ማንነትና ባህል በማስተባበር 
መኖር የሚቻልባትን ሀገር መገንባት ይኖርብናል ሲሉ 
ተናግረዋል፡፡

በኢትዮጵያ በሚታዩት የእምነት፣ ቋንቋና  የፖለቲካ 
አመለካከት ልዩነቶች ጸጋና ውበት መሆናቸውን ጠቅሰው፤ 
አንዱ የሌላውን ችግር  መረዳት አብሮነትን ያጠነክራል 
ብለዋል፡፡

ጥላቻና መናናቅ መራራቅንና መለያየትን ከመፍጠር 
ውጪ አብሮነትንና አንድነት መፍጠር እንደማይችሉ 
በመግለጽ፤ ማህበራዊ፣ኢኮኖሚያዊና ፖለቲካዊ ችግሮችን 
ለመፍታት አብሮነትና አንድነት  ወሳኝ መሆናቸውን 
ገልጸዋል፡፡

የክልሉ የባህልና ቱሪዝም ቢሮ ኃላፊ አቶ ሁሴን 

ፈይሶ በበኩላቸው፤ የአብሮነት ቀን ሲከበር ኢትዮጵያ 
የተገነባችው በአብሮነት እሴት መሆኑን በማሰብ ጭምር 
ነው ብለዋል፡፡

የኢትዮጵያ ህዝቦች ሀዘንም መከራም በጋራ በመኖርና 
በመቻቻል ዛሬ ላይ ደርሰዋል ያሉት አቶ ሁሴን፤ የኦሮሞ 
ህዝብም ከሌሎች ህዝቦች ጋር በመሆን በሀገራዊ ግንባታው 
ላይ የራሱን ድርሻ ተወጥቷል ብለዋል፡፡

እንደ ሀገር በሁሉም ዘርፍ አንድ መሆን ከተቻለ 
ጠንካራ ሀገር መገንባት እንደሚቻል ጠቅሰው፤የአብሮነት 
ቀን ሀገራዊ አንድነትንና አብሮነትን ይበልጥ አጠናክሮ 
ለማስቀጠል የሚያስችል መሆኑን ገልጸዋል፡፡

በመርሀ ግብሩ ላይ የክልሉ ትምህርት ቢሮ ኃላፊ 
ዶክተር ቶላ በሪሶና አባ ገዳዎችን ጨምሮ የብሔር 
ብሔረሰብ ተወካዮችና ጥሪ የተደረገላቸው እንግዶች  
ተገኝተዋል፡፡

የአብሮነት ቀን በኦሮሞ ባህል ማዕከል ሲከበር

ፎ
ቶ

፡-
 ገ

ባቦ
 ገ

ብ
ሬ

ዳግማዊት አበበ

አዲስ አበባ፡- 35 የሲቪል ማኅበረሰብ 

ድርጅቶች አዲሱ ዓመት የሰላም እጦቱ 

በዘላቂነት የሚፈታበትና መፍትሄዎች 

የሚቀየሱበት እንዲሆን ጥሪ አቀረቡ።

የሲቪል ማኅበረሰብ ድርጅቶቹን ወክለው 

የሰላም ጥሪውን ያቀረቡት የኢትዮጵያ ሰብዓዊ 

መብቶች ጉባኤ ሊቀ መንበር አቶ ዳን ይርጋ 

እንደገለጹት፤ በ2015 ዓ.ም ሁለት አይነት 

ገጽታዎች የታዩበት ሆኖ አልፏል። በአንድ 

በኩል የሰላም ጅምር ተስፋ ይዞ ቢመጣም 

በተቃራኒው ግጭቶች በዜጎች ህይወት እና 

በሀገር ሀብት ላይ ጉዳት ያደርሱበትም ነበር።

መጪው አዲስ ዓመት መንግሥት ሁሉን 

አቀፍ የሰላም መድረክ በመፍጠርና ግጭቶችን 

በመከላከል፣ የሰላም እጦቱ በዘላቂነት 

የሚፈታበት የአጭር፣ የመካከለኛ እና የረዥም 

ጊዜ መፍትሔዎች የሚቀየሱበት እንዲሆን ጥሪ 

እናቀርባለን  ሲሉ አቶ ዳን ተናግረዋል።

እንደ አቶ ዳን ገለጻ፤ መንግሥት በኦሮሚያ 

ክልል የቀጠለውን ግጭት ለማስቆም 

ያደረገው የዛንዚባሩ የሰላም ድርድር ጅምር 

ሙከራ፣ በቤኒሻንጉል ጉሙዝ እና በጋምቤላ 

ክልሎች ከሚንቀሳቀሱ የታጠቁ ኃይሎች ጋር 

የተደረጉ ስምምነቶችም ተስፋ ሰጪ ጅምሮች 

መሆናቸውን ጠቅሰዋል። 

በተጨማሪም በሽግግር ፍትሕ ዙሪያ 

በፖሊሲ አማራጮች ላይ ውይይቶች 

መካሔዳቸው እና ለሕዝባዊ አስተያየት 

መቅረቡ እንዲሁም ለሀገራዊ ምክክር 

የተሳታፊዎች ልየታ እና አጀንዳ ማሰባሰብ 

በሀረሪ፣ ደቡብ ምዕራብ ኢትዮጵያ እና 

ሲዳማ እንዲሁም ድሬዳዋ ከተማ አስተዳደር 

የተጀመሩ ጥረቶች  አዎንታዊ እርምጃዎች 

ናቸው። እነዚህ ጅምሮች ትኩረት አግኝተው 

ሰላማዊ መፍትሔዎች የበለጠ ተቀባይነት 

እንዲያገኙ የሁሉም ባለድርሻ አካላት 

ቁርጠኝነት እና ጠንካራ ሥራ ያስፈልጋል 

ብለዋል።

ከቀረቡት የሰላም ጥሪዎች ውስጥ በዋናነት 

የተነሱት፤ ሀገር አቀፍ የሰላም መድረክ 

ይመቻች፣ ጾታዊ ጥቃቶች ተገቢውን ትኩረት 

ይሰጣቸው፣ የተጋላጭ ጥበቃ ማዕቀፍ 

ይዘርጋ፣ ህዝባዊ ተሳትፎ ይረጋገጥ ፣የቅድመ 

ግጭት መጠቆሚያ እና መከላከያ ሥርዓት 

ይኑር፣ የሰብዓዊ ድጋፍ አቅርቦት ሳይስተጓጎል 

ይቀጥል፣ የጥላቻ ንግግርና የተዛቡ መረጃዎች 

ስርጭት ይቁም እንዲሁም ባለድርሻ አካላት 

ለሰላም ግንባታ የበኩላቸውን ሚና ይወጡ 

የሚሉት ናቸው።

አዲሱ ዓመት 
ዘላቂ ሰላም 
የሚሰፍንበት 

እንዲሆን ጥሪ ቀረበ

ዜና

መዓዛ ማሞ

አዲስ አበባ፡- የኢትዮጵያ ሀገራዊ ምክክር ኮሚሽን 
በአዲስ አበባ ከ1ሺ 900 በላይ ተወካዮች በአጀንዳ ልየታ 
እንደሚሳተፉ ገለጸ፡፡ በአዲስ አበባና በጋምቤላ ለሚካሄዱ 
የአጀንዳ ልየታ መድረኮች የሚሳተፉ ተወካዮችን የመለየት 
ሥራ ዛሬ እንደሚጀመርም ተጠቁሟል።

ኮሚሽኑ ትናንት በሰጠው ጋዜጣዊ መግለጫ ከአዲስ 
አበባና ከጋምቤላ ክልሎች ከተለዩ ተሳታፊዎች በአጀንዳ 
ልየታ መድረኮች የሚሳተፉ ተወካዮችን የመለየት ሥራ ዛሬ 
እንደሚጀመር ገልጾ፤ በአዲስ አበባ ከ1900 እስከ 2140 
የሚደርሱ ተወካዮች በአጀንዳ ልየታ መድረክ ይሳተፋሉ 
ተብሎ እንደሚጠበቅም ተጠቁሟል፡፡

በአዲስ አበባ ተሳታፊዎችን የመለየቱን ሥራ 
ለማከናወን 618  ተባባሪ አካላትን በመለየት ስልጠና 
የተሰጠ መሆኑን የገለጹት ዋና ኮሚሽነር ፕሮፌሰር 
መስፍን አርዓያ፤ ስልጠናውን ያገኙት ተባባሪ አካላት 
በየወረዳቸው ተሰማርተው 11 ከሚሆኑ የተለያዩ 
የማህበረሰብ ክፍሎች 10ሺ የሚሆኑ ተሳታፊዎችን 
ለይተው ለኮሚሽኑ ማስረከባቸውን አስታውሰዋል።

ይህንን ያህል ተሳታፊ በምክክሩ ማሳተፍ አስቸጋሪ 
መሆኑን የገለጹት ፕሮፌሰር መስፍን፤ የተለዩት 
ተሳታፊዎች ተወካዮቻቸውን እንዲመርጡ እንደሚደረግ 
አመላክተዋል።

በአዲስ አበባ ተወካዮችን የመለየት ስራው ዛሬ 
በ11ዱም ክፍለ ከተሞች ካሉት 119 ወረዳዎች  በግማሽ 
ያህሉ እንደሚከናወን የጠቆሙት ፕሮፌሰር መስፍን፤ 
ቀሪዎቹ ደግሞ በሳምንቱ መስከረም 12 ቀን 2016 
በሁለተኛ ዙር እንደሚከናወንም ጠቁመዋል።

በሂደቱም ተሳታፊዎች ከየማህበረሰብ ክፍሎቻቸው 
ሁለት ተወካዮችን ከአንድ ተጠባባቂ ጋር ዲሞክራሲያዊ 
በሆነ አግባብ እንዲወክሉ ይደረጋል ተብሏል።

ከየወረዳውም በአማካኝ ከ16 -18 የሚሆኑ ተወካዮች 
ይመረጣሉ ተብሎ እንደሚጠበቅ የተገለጸ ሲሆን፤ 
ከ119 ወረዳዎች 1900 እስከ 2140 የሚሆኑ ተወካዮች 
በአዲስ አበባ በአጀንዳ ልየታ መድረክ ይሳተፋሉ ተብሎ 
እንደሚጠበቅ ተጠቁሟል።

በጋምቤላ ክልልም በተመሳሳይ ጊዜ በክልሉ በሚገኙ 
14 ወረዳዎች የተሳታፊ ልየታ መጠናቀቁ የተጠቆመ ሲሆን፤ 
ተሳታፊዎች በአጀንዳ ልየታ የሚሳተፉ ተወካዮቻቸውን 
እንደሚመርጡ በመግለጫው ተመላክቷል።

ተሳታፊዎችን በአግባቡ የመለየቱ ተግባር ምክክሩን 
ውጤታማ ለማድረግ ወሳኝ በመሆኑ ሂደቱን በጥንቃቄና 
በትኩረት ለማከናወን ሰፊ ጥረት እየተደረገ መሆኑም 
ተጠቁሟል።

በአዲስ አበባ ከተማና በጋምቤላ ክልል ለሚካሄዱ 
የተወካዮች ውክልና ሂደት ሁሉም ባለድርሻ አካላት 
እንደዚህ ቀደሙ ሁሉ አስፈላጊውን ትብብር እንዲያደርጉ 
የጠየቀው ኮሚሽኑ ኅብረተሰቡም በቀጣይ የሚከናወነው 
ሀገራዊ ምክክር ውጤቱ ብቻ ሳይሆን ሂደቱም ጭምር 
ወሳኝ መሆኑን በመገንዘብ በንቃት እንዲሳተፍ ጥሪ 
አቅርቧል፡፡ ተወካዮቹን በጥንቃቄ በመምረጥም 
የሚጠበቅበትን ሀገራዊ ኃላፊነት እንዲወጣም ጠይቋል፡፡ 

በአዲስ አበባ 
ከ1ሺ 900 በላይ 

ተወካዮች በአጀንዳ 
ልየታ ይሳተፋሉ

. በአዲስ አበባና በጋምቤላ ተወካዮችን 
  መለየት ዛሬ ይጀመራል

ፎ
ቶ

፡-
 ገ

ባቦ
 ገ

ብ
ሬ

ልጅዓለም ፍቅሬ

አዲስ አበባ፡- የብሪታንያ መንግሥት ለኢትዮጵያ 
ቀይ መስቀል ማኀበር የ 413 ሚሊዮን ብር እንዲሁም የ10 
ተሽከርካሪዎች ድጋፍ አደረገ።

የድጋፍ ስምምነቱ የብሪታኒያ መንግሥት በኤምባሲው 
በኩል የፈጸመ ሲሆን፤ ስምምነቱን በኢትዮጵያ የብሪታንያ 
አምባሳደርና የአፍሪካ ኅብረት ተወካይ አምባሳደር  
ዳሬን ዌልችና የኢትዮጵያ ቀይ መስቀል ማኀበር የቦርድ 
ፕሬዚዳንት አቶ አበራ ቶላ ፈርመዋል።

በተጨማሪም የብሪታኒያ መንግሥትና የኢትዮጵያ 
ቀይ መስቀል ማኀበር ለፕሮጀክቶቹ ማስጀመሪያና  
አብሮ መስራት  የሚያስችላቸውን የመግባቢያ ሰነድ  
ተፈራርመዋል።

የኢትዮጵያ ቀይ መስቀል ማኀበር የቦርድ ፕሬዚዳንት 
አቶ አበራ ቶላ በወቅቱ እንደተናገሩት፤  የድጋፍ ስምምነቱ  
ማኀበሩ ለሚያከናውናቸው የሰብዓዊ ድጋፎች፣ ጤና ነክ 
አገልግሎቶች እንዲሁም በጦርነትና በተለያዩ ምክንያት 
ጉዳት ለደረሰባቸው አካባቢዎች  ድጋፍ ለማቅረብ 
ይውላል። 

እንደ ፕሬዚዳንቱ ገለጻ፤ የብሪታንያ መንግሥት 
ለኢትዮጵያ ቀይ መስቀል ማኀበር ድጋፍ ሲያደርግ 
የመጀመሪያው ነው። ድጋፉ በከፋ ችግር ውስጥ ለሚገኙ 
ዜጎች አፋጣኝ ምላሽ ለመስጠት የሚያስችል ነው።

የተደረገውን ድጋፍ ሥራ ላይ ለማዋል ከብሪታኒያ 
ቀይ መስቀል ማኀበርና ከኔዘርላንድ ቀይ መስቀል ማኀበር 
በሙያ እገዛና በቴክኒክ ዘርፍ አብረን እንሰራለን ያሉት አቶ 
አበራ፤ ስምምነቱ በሚቀጥሉት ሁለት ዓመታት ውስጥ 
ተግባራዊ እንደሚደረግ አመላክተዋል። 

በኢትዮጵያ የብሪታንያ አምባሳደርና የአፍሪካ 
ሕብረት ተወካይ አምባሳደር  ዳሬን ዌልች በበኩላቸው፤  
በኢትዮጵያ በጦርነትና የተለያዩ  ምክንያት ጉዳት 
የደረሰባቸው ዜጎች አፋጣኝ የሰብዓዊ  ድጋፍ እንዲያገኙ 

ብሪታንያ ለኢትዮጵያ ቀይ መስቀል ማህበር 
የገንዘብና የተሽከርካሪ ድጋፍ አደረገች

የሚረዳ ድጋፍ መደረጉን ተናግረዋል።
በጤና እንዲሁም ንጹህ የመጠጥ ውሃ አቅርቦትን 

ለማሳለጥና ለተለያዩ ድጋፎች የሚውል የአምስት ነጥብ 
ዘጠኝ ሚሊዮን ፓውንድ (413 ሚሊዮን ብር) ድጋፍ 
አድርገናልም ብለዋል።

ከተደረገው ድጋፍ ውስጥ ሶስት ነጥብ አራት ሚሊዮን 
ፓውንዱ በገንዘብ የቀረበ ሲሆን፤ ቀሪው ገንዘብ ደግሞ 
ለቴክኒክ ድጋፍ የሚውል መሆኑን ገልጸዋል።

በተጨማሪ ለሰብዓዊ ድጋፍ ማሳለጫ የሚሆኑ 
ተጨማሪ 10 ተሽከርካሪዎች ለኢትዮጵያ ቀይ መስቀል 
ማህበር አበርክተናል ያሉት አምባሳደር ዳሬን፤ የተደረገው 

ድጋፍ በችግር ውስጥ ለሚገኙ ዜጎች ፈጣን ምላሽ 
ለመስጠት እንደሚረዳ ጠቁመዋል።  

የተደረገው ድጋፍ  የሰብዓዊ ድጋፎች፣ ጤና ነክ 
አገልግሎቶች፣ለንጽህና አጠባበቅ፣እንዲሁም ለንጹህ 
መጠጥ ውሃ አቅርቦት የሚውል መሆኑን የተናገሩት 
አምባሳደር ዳሬን፤ በሙያዊ እገዛና በቴክኒክ ዘርፍ 
የብሪቲሽ ቀይ መስቀልና የኔዘርላንድ ቀይ መስቀል ማህበር 
በትብብር እንደሚሰሩ ተናግረዋል። 

ፕሮጀክቱ ወደ ሥራ ሲገባ በብሪታኒያ ቀይ መስቀል 
ማኀበርና እንዲሁም በኔዘርላንድ ቀይ መስቀል ማኀበር 
የቴክኒክ ድጋፍ እንደሚታገዝ ተመላክቷል።

ቃልኪዳን አሳዬ

አዲስ አበባ፡- የቻይናው ዉ ኦፔራ የኪነጥበብ 
ቡድን በኢትዮጵያ ሥራውን ማቅረቡ በሁለቱ ሀገራት 
መካከል ያለውን የሕዝብ ለሕዝብ የባህል ልውውጥ 
እንደሚያጠናክር በኢትዮጵያ የቻይና ኤምባሲ አስታወቀ።

ከቻይና ዚጂያንግ ግዛት የመጣው ዉ ኦፔራ ቡድን 
በኢትዮጵያ ብሔራዊ ትያትር የቻይናውያንን የአኗኗር 
ዘይቤ የሚያሳይ ኪነጥበባዊ እና ሙዚቃዊ ቴአትር 
አቅርቧል።

በዝግጅቱ ላይ ተገኝተው ንግግር ያደረጉት 
በኢትዮጵያ የቻይና ኤምባሲ ጉዳይ አስፈፃሚ ሸን ቺንሚን 
እንደተናገሩት፤ የኪነ ጥበብ መድረኩ በሁለቱ ሀገራት 
መካከል ያለውን የሕዝብ ለሕዝብ የባህል ልውውጥ፣ 
ትብብር እና ወንድማማችነት የሚያጠናክር ነው።

ኢትዮጵያ የብሪክስ አባል ሀገር በመሆኗ እንኳን ደስ 
አላችሁ ያሉት ጉዳይ አስፈጻሚው፤ በዚህም ኢትዮጵያ 
ከቻይና ጋር ያላት ግንኙነት የበለጠ እንደሚጠናከር ተስፋ 
እናደርጋለን ብለዋል።

እንደ ሸን ቺንሚን ገለጻ፤ ኢትዮጵያ እና ቻይና የጥንት 
ስልጣኔ ባለቤት ናቸው። ሀገራቱ የሚያመሳስላቸው 
ጥንታዊ ሥልጣኔዎች በመኖራቸው በቅርበት አብሮ 
መስራት አስፈላጊ ነው።

ኦፔራ የቻይና ባህል ምልክት ነው ያሉት የዉ፤  
ይህ መድረክ የሕዝብ ለሕዝብ የባህል ልውውጥ 
እንደሚያጠናክር ገልጸዋል፤ በኢትዮጵያ ከኮቪድ 19 

መድረኩ 
የሕዝብ ለሕዝብ የባህል ልውውጥን ያጠናክራል

ወረርሽኝ በኋላ የመጀመሪያው ሀገር አቀፍ የኪነጥበብ 
መሰናዶ እንደሆነም ጠቁመዋል።

የባህልና ስፖርት ሚኒስቴርን ወክለው ንግግር 
ያደረጉት የኢትዮጵያ ብሔራዊ ቴአትር ዋና ዳይሬክተር 
አቶ ማንያዘዋል እንደሻው እንደገለጹት፤ ኢትዮጵያ እና 
ቻይና ጥንታዊ ሀገራት ናቸው። 

ሀገራቱ ከግማሽ ምዕተ ዓመት በላይ ዲፕሎማሲያዊ 
ግንኙነቶችን አድርገዋል ያሉት ዋና ዳይሬክተሩ፤ ይህ 
ግንኙነት ኢኮኖሚያዊ እና ፖለቲካዊ ትብብርን በማሳደግ 
ረገድ ትልቅ ሚና ተጫውቷል ብለዋል። 

በቅርቡ ኢትዮጵያ የብሪክስ አባል ሀገር መሆኗ 
በሁለቱ ሀገራት መካከል ያለውን የሁለትዮሽ ግንኙነት 
እንደሚያጠናክር አቶ ማንያዘዋል አመላክተዋል።

በመርሀ ግብሩ ላይ በኢትዮጵያ የሚኖሩ ትውልደ 
ቻይናውያን እና ጥሪ የተደረገላቸው እንግዶች የተገኙ 
ሲሆን፤ መሰናዶው በኢትዮጵያ እና በቻይና መካከል 
የሕዝብ ለሕዝብ ትስስሩን ለማጠናከር እና የጋራ 
መማማርን ለማስፋት በቻይና ፕሬዚዳንት ዢ ጂንፒንግ 
የቀረበው የዓለም አቀፍ ስልጣኔ ኢኒሼቲቭ አካል መሆኑ 
ተገልጿል።

ፕሮፌሰር መስፍን አርአያ፤



ከአዲስ አበባ ከተማ  አስተዳደር ባህል፣ኪነጥበብ እና 
ቱሪዝም ቢሮ ጋር በመተባበር በየሳምንቱ የሚታተም

አፍሪቃዊቷ መልኅቅ

ዳንኤል ዘነበ 

   የወል እውነታ ያላቸውና የማህበረሰብ ሀብት የሆኑት 
ክብረ በዓላት ሃይማኖታዊና ማህበራዊ ህግጋት ቢኖራቸውም 
ከተፈጥሯዊነታቸው ወደ ሌላ እየተሸረሸሩ እንደሆነ ይነሳል። 
ይህ በመሆኑ ጥንታዊ አፈጣጠራቸውን በማስቀጠል፣ ጎጂውን 
መጤ ድርጊትና ክወና በመከላከል ረገድ የአዲስ አበባ ባህል፣ 
ኪነ-ጥበብና ቱሪዝም ቢሮ በትኩረት እየሰራ ይገኛል። ቢሮው  
ለሀገራችን የታሪክና የቅርስ መሻገሪያዎች በሆኑ ክብረ በዓላት 
ዙሪያ ቢሮው 9ኛውን የሃሳብ መዋጮ “በዓሎቻችን እና 
ፋይዳዎቻቸው”! በሚል ሃሳብ ከሃይማኖት አባቶች፣ ከአባ 
ገዳዎች፣ ከዩኒቨርሲቲ ምሁራንና ከከተማችን ነዋሪዎች ጋር 
ክብረ በዓላት ለሀገር በሚሰጡት ፋይዳ ዙሪያ ባሳለፍነው 
ሳምንት ምክክር አድርጓል። 

በመድረኩ በዓላት ለሀገር ገጽታ ግንባታ ፣ ለማህበራዊ 
ትስስር፣ ለኢኮኖሚ ዕድገትና ለሚሰጡት አስተዋጽኦ መነሻ 
ያደረገ ጥናት በምሁራን የቀረበ ሲሆን፤ በዓላት ለማህበራዊ 
ትስስር ያላቸውን ፋይዳ በተመለከተ የመነሻ ሃሳብ ያቀረቡት 
በአዲስ አበባ ዩኒቨርሲቲ የሶሾሎጂ ተባባሪ ፕሮፌሰር  ዶክተር 
ዘላለም ተፈራ እንዳብራሩት፤ ክብረ  በዓላት  በአንድ 
ማህበረሰብ ውስጥ  ጉልህ  ሚና  ያላቸውና  የተፈጥሮን  
ዑደት በመዘከርና  በህያውነት  ለማሻገር  የሚረዱ ትምርታዊ 
/ምልክታዊ፣ መገለጫ/ ሆነው የትናንትን ታሪክ ከዛሬ ትውልድ 
የሚያገናኙ ድልድዮች ናቸው ። 

ሃይማኖታዊም ሆነ ባህላዊ ክብረ በዓላት የኅብረተሰቡን 
ማኅበራዊ ማንነት ማረጋገጫ እንደሆኑ ያመላከቱት ዶክተር 
ዘላለም፤ ለምሳሌ አንድ የኦርቶዶክስ እምነት ተከታይ 
ለመስቀል በዓል ከሌላው የእምነቱ ተከታይ ጋር ያለውን 
ወንድማማችነት፣ የአመለካከት አንድነት የሚያንፀባርቅበትም 
ነው። በእምነት ላይ የተመሠረተ በዓል ማኅበራዊ ሕይወትን 
ከሳይንስና ቴክኖሎጂ አንፃር ሳይሆን ከመንፈሳዊና ከመለኮታዊ 

ኃይል ጋር የሚያገናዝብ ነው። ስለሆነም ኃይል፣ ጥበብ፣ ሥራ 
ሁሉ የፈጣሪ ነው ከሚል ስለሚጀምር ራስን ከማስተናነስ ጋር 
በጥብቅ የተያያዘ ሆኖ ይገኛል። በእስልምናውም ብናይ እንደ 
መውሊድ ያሉ በዓላት አንዱ ሙስሊም ከሌላው ሙስሊም ጋር 
ያለውን ወንድማማችነት የሚያጠናክርበት ዕድል ይፈጥራል። 
ስለዚህ እንደ መስቀል፣ ጥምቀት፣ እንደ መውሊድ ያለው 
በዓል በኅብረት እንጂ በግለሰብ ደረጃ ስለማይከበር የሚኖረው 
ሕዝባዊ ፋይዳ የላቀ ይሆናል ሲሉ አብራርተዋል። 

በዓላት ለኢኮኖሚ ዕድገትና ለሚሰጡት አስተዋጽኦ 
በተመለከተ  የመነሻ ሃሳብ ያቀረቡት በአዲስ አበባ ዩኒቨርሲቲ 
መምህር የሆኑት ዶክተር ኤፍሬም አሰፋ፤ በዓላት በሚከበሩበት 
ጊዜ አንድም ሁለትም መልክ ማኅበራዊ ኢኮኖሚያዊ ሁኔታ 
ሊከሰት ይችላል። አንድ መልክ ያለው የምንለው ኢኮኖሚያዊ 
ብቻ የሆነ እንደሆነ ሲሆን፤ በዚህ ረገድ የሚጠቀሱት 
የሃይማኖቱ ተከታዮች ያልሆኑ ሰዎች ለእርድ የሚቀርቡ 
እንስሳትን፣ ሸቀጣ ሸቀጦችን፣ ልብስ፣ የእደ ጥበብ ውጤቶችን 
በበዓላት በሚከበሩበት  ሥፍራ ሲሸጡና ሲለውጡ ይታያል። 

ሁለተኛው መልክ ደግሞ   የእምነቱ ተከታዮች ደግሞ በዓሉንም  
ለማክበር፣ ምርታቸውን ለመሸጥ በመምጣት ይጠቀማሉ።  
ከዚህም በተጨማሪ  የአካባቢው ነዋሪዎች  ወይም ከአካባቢው 
የቅርብ ሩቅ የሆኑ የኅብረተሰቡ አባላት ቀድመው ለሚመጡ 
ወይም ከበዓሉ በኋላ የሚቆዩ ምግብና መጠጥ በማዘጋጀት 
እንግዶችን ጠቅመው እራሳቸውም ሊጠቀሙ ይችላሉ።  
ከዚህም በተጨማሪ በአካባቢው በዝቅተኛ ኑሮ የሚገኙ እንጀራ 
በመጋገር፣ ወጥ በመሥራት፣ እንጨት በመፍለጥና በመሳሰሉት 
ተቀጥረው እንዲያገለግሉ የሥራ ዕድል ሲከፍት ኢኮኖሚው 
ባደገ ሀገር ውስጥ የጊዜያዊ ሥራ መፍጠር አቅሙ ከፍ እያለ 
ሊሄድ ይችላል።

በአዲስ አበባ ዩኒቨርሲቲ መምህር የሆኑት ዶክተር 
ሽፈራው ሙለታ፤ በዓላት ለሀገር ገጽታ ግንባታ ያላቸውን ፋይዳ 
በተመለከተ የክብረ በዓላት ፋይዳ የአብሮነት፣ የመደጋገፍ 
ባህል እና የሀገራዊ ገጽታ ግንባታ መገለጫ ከመሆናቸው በላይ 
የወል ማንነት ማቆያ፣ መማማሪያና የአብሮነት ቅብብሎሽ ማሳያ 
መሆናቸውን አስረድተዋል። ክብረ በዓላት ሰዋዊና ታሪካዊ 

አመጣጥ ይዘታቸውን እንደያዙ ለማስቀጠል በሥርዓተ 
ትምህርት ተቀርጾ ለሀገር ተረካቢው ትውልድ ለማሻገር ቢሮው 
የበኩሉን ድርሻ  መወጣት ይገባል ያሉት ዶክተር ሽፈራው፤ 
ክብረ በዓላት ተቆርቋሪነትን፣ አንድነትንና አርዓያነትን 
የሚያሳዩ በመሆናቸው፣ በመርህና በህግጋታቸው ካልተጠበቁ 
ህልውናቸውን ሊያጡ እንደሚችሉ ጠቅሰዋል። ስለዚህ 
የበዓላቶቻችንን የጋራ ሀብትነታቸውን በማወቅ፣ በመጠበቅና 
በመንከባከብ ለትውልድ ማስተላለፍ እንደሚያስፈልግ 
አስገንዝበዋል።

የአዲስ አበባ ባህል ፣ ኪነ-ጥበብና ቱሪዝም ቢሮ ጽህፈት 
ቤት ኃላፊ አቶ ፈይሳ ፈለቀ እንደተናገሩት፤ የክብረ በዓላት 
አከባበር ሀገራችን ኢትዮጵያ የብዝሐ ህይወት መገኛ እና 
ከተማችን አዲስ አበባ የእነዚህ ሕዝቦች መናኸሪያ ናት። ይህ 
እንደመሆኑ  ለሀገር ውስጥ ቱሪዝም መነቃቂያ ይሆናሉ። ከዚህ  
ባሻገር ካለው ተፈጥሯዊና ሰው ሠራሽ ሀብቶች በተጨማሪ 
ክብረ በዓላትን ለውጭ ቱሪስቶች ተመራጭ   በማድረግ ለሀገር 
ብሎም ለአዲስ አበባ ከተማ የሚያበረክቱትን አስተዋጽኦ 
ጉልህ ለማድረግ መሥራት እንደሚገባም አስገንዝበዋል። 

አቶ ፈይሳ፤ ለከተማችን ኢኮኖሚያዊ ዕድገት ዋነኛ 
ቁልፍ መሆናቸውን ገልጸው፤ “በዓላት የኔ ከሚል አስተሳሰብ 
ወጥተን የኛ ናቸው በማለት የፌስቲቫሎችን ትልቅነት አውጥቶ 
በዓለም አቀፍ ደረጃ ማሳወቅ ይገባል” ሲሉ መልዕክታቸውን 
አስተላልፈዋል።

የሃይማኖታዊና የሀገራዊ ሚስጥራት ባለቤት የሆኑት 
ክብረ በዓላት ልክና የአፈጣጠር ወጋቸውን እንደጠበቁ 
መሻገር እንዳለባቸው ያሳሰቡት ደግሞ የቢሮው ምክትል ኃላፊ 
ሠርጸ ፍሬስብሃት፣ በዩኒስኮ ተመዝግበው ያሉ ሀብቶቻችን 
የሚጠበቅብንን የማስታወቂያ መንገድን አልተጠቀምንም። 
ስለዚህ የዘመነ ማስታወቂያ ዘዴን በመጠቀም ማስመዝገብ 
ብቻ ሳይሆን በማስጠበቅ ማስቀጠል ትልቁ የስትራቴጂክ ሥራ 
እንደሆነም ተናግረዋል።

በዓሎቻችን እና ፋይዳዎቻቸው !

ያልተሰሙ  
ድምጾች…

በቀለኛው 
አባወራ

ገጽ10
የው

ስጥ
 ገጾ

ች

የቅዳሜ መጽሔት
አገልግል

6ገጽ

‹‹ግብጾች የሚከራከሩት ባፈጀና 
በዚህ ዘመን በማይሠራ መሰረት 

ላይ ቆመው ነው››

ዶክተር ያዕቆብ አርሳኖ (ተባባሪ ፕሮፌሰር) 
በአ.አ.ዩኒቨርሲቲ መምህርና የዓባይ ውሃ 

ጉዳይ ተመራማሪ

የዘመን እንግዳ 

ወቅታዊ እና ቃለ ምልልሶች

ወደ ገጽ 7 ዞሯል

አስቴር ኤልያስ

በታላቁ የኢትዮጵያ ሕዳሴ ግድብ ዙሪያ ያላቸው 
ሚና ላቅ ያለ ነው፡፡ በተለይ በዘርፉ በመመራመርም ሆነ 
የድርድሩ አካል በመሆን ከፍተኛ አስተዋጽኦ በማድረግ 
ፊተኛው መስመር ላይ ይገኛሉ፡፡ የዛሬው የዘመን 
እንግዳችን የተወለዱት በቀድሞ ከምባታ አውራጃ 
በያያማ አካባቢ፣ ዘግሾ መንደር ነው፡፡ የመጀመሪያ 
ደረጃ ትምህርታቸውን በዚያው በከምባታ እንዲሁም 
በወላይታ ተምረዋል፡፡ የሁለተኛ ደረጃ ትምህርታቸውን 
የተማሩት ደግሞ በአዲስ አበባ እና በአምቦ ጉደር ነው። 
እኚህ እንግዳችን በአዲስ አበባ ዩኒቨርሲቲ መምህርና 
የዓባይ ውሃ ጉዳይ ተመራማሪ ዶክተር ያዕቆብ አርሳኖ 
(ተባባሪ ፕሮፌሰር) ናቸው፡፡

ዶክተር ያዕቆብ፣ የመጀመሪያ ዲግሪያቸውን 
በአዲስ አበባ ዩኒቨርሲቲ በፖለቲካል ሳይንስና 
ዓለም አቀፍ ግንኙነት ተምረዋል፡፡ በአፍሪካ ዓለም 
አቀፍ ጉዳይና በፖለቲካል ሳይንስ መስክ አሜሪካ 
ከሚገኘው ኦሀዩ ዩኒቨርሲቲ ሁለት የማስተርስ ዲግሪ 
ትምህርታቸውን አጠናቀዋል፡፡ ሶስተኛ ዲግሪያቸውን 
ደግሞ በስዊዘርላንድ ከሚገኘው ከታዋቂው ዙሪክ 
ዩኒቨርሲቲ በናይል ውሃ ጉዳይ በፖለቲካል ሳይንስ 
መስክ አጠናቅቀው የፊሎሶፈል ዶክተርነት ተቀብለዋል። 
ከ1973 ዓ.ም ጀምሮ በፖለቲካል ሳይንስና ዓለም አቀፍ 
ግንኙነት ትምህርት መስክ በአዲስ አበባ ዩኒቨርሲቲ 
በማስተማር፣ በምርምርና በማማከር ስራ ላይ ይገኛሉ፡፡

የዛሬው እንግዳችን የአፍሪካ፣ የእስያና የአውሮፓ 
ዩኒቨርሲቲዎች የውሃና ማህበረሰብ ምርምር አባልና 
የኢትዮጵያ አስተባባሪም ናቸው፡፡ እንዲሁም የሰሜንና 
የደቡብ አህጉራዊ ምርምር የምስራቅ አፍሪካ ዘርፍ 
አማካሪ ቦርድ ሊቀመንበር ሆነውም አገልግለዋል፡፡ 

ዶክተር ያዕቆብ፣ በርከት ያሉ ሙያ ነክ የምርምርና 
የስርጸት ጽሑፎችን አበርክተዋል፡፡ እንዲሁም በርካታ 
የሙያ ማጠናከሪያና ማስፋፊያ መጻሕፍትን ከሌሎች 
የሙያ አጋሮቻቸው ጋር በመሆን አበርክተዋል። ‹‹ናይልና 
ኢትዮጵያ›› በሚል ርዕስ ደግሞ መጽሐፍ ማሳተም 
ችለዋል፡፡ በአፍሪካ፣ በእስያ፣ በአውሮፓና በአሜሪካ 
ተዘዋውረው ትምህርታዊ ሌክቸር ሰጥተዋል።

እርሳቸው በርከት ያሉ ተግባራትን ያከናወኑ 
ናቸው፡፡ ላበረከቱትም አስተዋፅኦ የተለያዩ ሽልማቶችን 
ተሸልመዋል፡፡ ከዚህ ውስጥ አንዱ የ2012 ዓ.ም የዓመቱ 
በጎ ሰው ልዩ ተሸላሚ መሆናቸው ተጠቃሽ ነው። 
ከዚህ በተጨማሪ ሌሎች በርካታ ሰርተፍኬቶች፣ 
የምስጋና ደብዳቤዎች እንዲሁም የቀድሞ ጠቅላይ 
ሚኒስትር ኃይለማርያም የፈረሙበትን ጨምሮ የውሃ፣ 
መስኖና ኢነርጂ ሚኒስቴር መስሪያ ቤቱን ሲመሩ 
ከነበሩ ከተለያዩ ሚኒስትሮች የምስጋና እና የምስክር 
ወረቀትን ተበርክቶላቸዋል፡፡ የናይል ቤዚን ኢንሼቲቭ 
ዳይሬክተርም የሰጧቸው ሽልማቶችም ተጠቃሾች 
ናቸው፡፡ በተለይ በህዳሴ ግድብና በአባይ ውሃ ጉዳይ 
የካበተ የምርምር ስራ ካላቸው ከዛሬው እንግዳችን 
ከዶክተር ያዕቆብ አርሳኖ (ተባባሪ ፕሮፌሰር) ጋር 
ያደረግነውን ቃለ ምልልስ እንደሚከተለው አጠናቅረን 
አቅርበነዋል፡ 

አዲስ ዘመን፡- ኢትዮጵያ ከቀናት በፊት 
ያካሔደችውን 4ኛው ዙር የታላቁ ሕዳሴ ግድብ 
የውሃ ሙሌት ተከትሎ የግብጽ የውጭ ጉዳይ 
ሚኒስትር ሙሌቱ የዓለም አቀፍ ሕግን የጣሰ 
ነው ሲሉ ተደምጠዋል፤ እውን ኢትዮጵያ ከውሃ 
ሙሌቱ ጋር ተያይዞ የጣሰችው ዓለም አቀፍ ሕግ 
አለ?

ዶክተር ያዕቆብ፡- ለግብጹ የውጭ ጉዳይ 
ሚኒስትር ብቻ የሚሰራ የዓለም አቀፍ ሕግ አይኖርም፡፡ 
የሚኖረው ሕግ ለእኛ ለኢትዮጵያውያንም ሆነ ለሌሎች 

የተፋሰሱ አገሮች ጭምር የሚሰራ ጭምር ነው፡፡ እናም 
የውጭ ጉዳይ ሚኒስትሩ የሚጠቅሱት ስምምነት 
ኢትዮጵያ እና ሱዳን ጭምር ከራሷ ከግብጽ ጋር 
በመሆን እኤአ በ2015 የተፈራረሙት የመርህ መግለጫ 
(Declaration of Principle) የሚባል ሰነድ አለ፤ ከዚህ 
ሰነድ ውስጥ እርሳቸው የሚጠቅሱት የሚመቻቸውን 
አንቀጽ ነው፡፡ ይሁንና እሱ ሰነድ በጣም ጠቃሚ የሆኑ 
አንቀጾችን የያዘ ነው፡፡ 

ከዚህ ውስጥ አንዱ የታላቁ ኢትዮጵያ ሕዳሴ 
ግድብ የውሃ ሙሌት  ከግንባታው ጋር ጎን ለጎን ይሄዳል 
የሚለው ተጠቃሽ ነው፡፡ ይህ በመሆኑም አንደኛ፣ 
ሁለተኛ፣ ሶስተኛ እያለ ተጉዞ አሁን አራተኛ ሙሌት ላይ 
መድረስ የቻልነው፡፡ ስለዚህም የግድቡ ውሃ ሙሌት 
ከግንባታው ስራ ጎን ለጎን እየሔደ ያለ ነው፡፡

ሌላው ነጥብ የሕዳሴ ግድብ የውሃ አጠቃቀም 
ፍትሃዊ በሆነ መንገድ እና ሌላውን ወገን በከፋ 
ደረጃ እንዳይጎዳ በመጠንቀቅ ይሞላ የሚል ነው፡፡ 
እንደሚታወቀው ኢትዮጵያ ውሃውን እያለማች ነው፡፡ 
ይህ ደግሞ መብት ነው፡፡ ምክንያቱም ውሃውን ማልማት 
ለልማት ስራዬ ዋጋ ያለው ነው ብላ በኃላፊነት ዲዛይን 
አውጥታና በጀት በጅታ በእቅድ የምታሰራው ስራ ነው። 
ይህን ስታደርግ ሌሎቹን እንዳይጎዳ በከፍተኛ ሁኔታ 
በመጠንቀቅ ነው፡፡ ዲዛይኑም ሆነ አሰራሩ የሚያሳየው 
ይህንኑ ነው፡፡ 

ለዚህ ማረጋገጫው ሩቅ መሄድ ሳያስፈልግ 
አንደኛ ሙሌት ግብጽን ሲጎዳ አልታየም፡፡ 
በተመሳሳይ ሁለተኛውም ሆነ ሶስተኛው የውሃ 
ሙሌት አልጎዳቸውም። ጎዳን የሚሉ አካላት ቢኖሩም 
ስለመጎዳታቸው ያቀረቡት አሊያም ደግሞ ሊያቀርቡት 
የሚችሉ ማስረጃ የለም፡፡ ይልቁኑ የጠቀማቸው ብዙ 
ነገር አለ፡፡ ከዚህም መካከል ጎርፍ በመቀነስ ደረጃ እና 
ውሃን ዓመቱን ሙሉ በትክክል እንዲፈስ በማድረጉ 
ረገድ አግዟቸዋል፡፡ እነርሱ አቅደው፣ ዓልመው እና 
ዲዛይን አድርገው ሊሰሩ ያልቻሉትን እንዲህ አይነቱን 
ጥቅም እያገኙ ያሉት ያለምንም ክፍያ በነጻ ነው፡፡ 
ስለሆነም የግድቡ መሞላት እነርሱን  አልጎዳቸውም።፡ 
ግድቡ ስምምነትን  የጣሰ ሳይሆን በጥሩ ሁኔታ 
እየተካሔደ ያለ እና የእነርሱን መብት ያልተጋፋ ነው 
ብሎ ማረጋገጥ ይቻላል፡፡  

ስለዚህ የግብጹ የውጭ ጉዳይ ሚኒስትር ዓለም 
አቀፍ ሕግን የጣሰ ነው የሚሉት እርሳቸው አውቀው 
ሌላ ሰው የማያውቅ ሕግ ካለ ይናገሩ እንጂ በስምምነቱ 
መሰረት ከሆነ የሚከለክል ነገር የለም፡፡ 

 አዲስ ዘመን፡- እኤአ በ2015 በሕዳሴ ግድብ 
ዙሪያ ሶስቱ መሪዎች የተፈራረሙት የመርሆዎች 
ስምምነት ያጠነጠነው ምን ላይ ነው?

ዶክተር ያዕቆብ፡- በአገራቱ መካከል በተደረገው 
የመርህ ስምምነት ውስጥ ያለውን ነጥብ ስናጤን አስር 
ያህል አንቀጾችን የያዘ ነው፡፡ በእነዚህ አስር አንቀጾች ላይ 
የስምምነት ፊርማው በመሪ ደረጃ የተካሔደበት ነው፡፡ 
ለምሳሌ አንደኛውን ነጥብ መጠቀስ ካስፈለገ የኢትዮጵያ 
የውሃ ልማት አጠቃቀም (ግድቡን ጨምሮ) በፍትሃዊ 
እና ሚዛናዊ በሆነ መንገድ እንዲሆን የሚያመላክት 
ነው፡፡ ይህ ዓለም አቀፍ አስተሳሰብ የሆነና ይህም ደግሞ 
በተባበሩት መንግስታት ስምምነት ውስጥ የተጠቀሰ 
ነው። ስለዚህም ብዙ አገሮችም የሚስማሙበት 
አጠቃላይ የድንበር ተሻጋሪ ወንዞች እሳቤም ስለሆነ 
ነጥቡ እዛ ውስጥ የተካተተ ነው፡፡ 

ኢትዮጵያ ልማቷን ስታካሂድ ሌላው አገርም 
እንደሚያደርገው ሁሉ የውሃ ተጋሪ አገር ጉልህ ጉዳት 
ከማድረስ መጠንቀቅ የሚለው አለ፡፡ ኢትዮጵያ ይህንን 
ግድብ ለመገንባት ስታቅድ እና ዲዛይኑን ስታወጣ 
እንዲሁም ባወጣችው ዲዛይን መሰረት ግድቡን ስትገነባ 
የራሱ የሆነ አካሄድን በመከተል ነው፡፡ በዚህ አግባብም 

‹‹ግብጾች የሚከራከሩት ባፈጀና በዚህ ዘመን 
በማይሰራ መሰረት ላይ ቆመው ነው››

እየተገነባ እንዳለም የሚታወቅ ነው፡፡ 
በተለይም ውሃ የሚሞላው ከፍተኛ የዝናብ ጊዜ 

ነው በተባለበት የክረምት ወቅት ስለሆነ ደረጃ በደረጃ 
በየዓመቱ ያለምንም ችግር ሲከናወን ቆይቷል፡፡ በዚህም 
አግባብ በሌሎቹ ላይ ጉልህ የሆነ ጉዳትም ሳይደርስ 
ውሃ ሲሞላ ነበር፡፡ ከዚህ አኳያ ግብጾችም ሆኑ ሌሎች 
የተጎዱበት ሁኔታ የለም፡፡ ይህ የግድቡን አሰራር እና 
የውሃ አሞላል ጤነኛ መሆኑን ያረጋግጣል፡፡ ይህ አይነቱ 
አካሔድ ደግሞ እንደተባለው የዓለም አቀፉን ሕግ እና 
መርህ የጣሰ ሳይሆን በሕግ መሰረት እየተሰራ ያለ ስራ 
ነው፡፡

እንደሚታወቀው የሕዳሴ ግድብ የሚሞላው 
ግንባታው እየተካሔደ እያለ ጎን ለጎን ነው፡፡ ይህ አካሄዱ 
ደግሞ በመርህ ስምምነቱ ውስጥ ያለ አንቀጽ ውስጥ 
የተካተተ ነው፡፡ ስለዚህ ኢትዮጵያ የመጀመሪያውን 
የውሃ ሙሌት የሞላችው የግድቡን ግንባታ ከፍ 
ያለ ቦታ አድርሳ ነው፡፡ ሁለተኛውም በተመሳሳይ 
ግንባታውን ከፋ አድርጋ ሰርታ ነው፡፡ ሶስተኛውንም 
ዙር የውሃ ሙሌት እንዲሁ ግንባታው ከፍ ባለ ጊዜ 
የሞላችው ነው። ግንባታው በየዓመቱ ከፍ ሲል የውሃ 
ሙሌቱ ደግሞ እንዲሁ ስለሚሞላ አራተኛውም ዙር 
የተከናወነው በዚህ መልኩ ነው፡፡  

ይህ አካሄዷ የሚያሳየው ኢትዮጵያ ግድቧን በአንድ 
ጊዜ ውሃ ልሙላ አለማለቷን ነው፡፡ ይልቁኑ በክረምቱ 
ወራት ውሃ በብዛት የሚገኝበትን ጊዜ ጠብቃ እነርሱን 
በማይጎዳ መልኩ ያከናወነችው ተግባር ነው፡፡ ይህ 
አሰራሯ የትኛውንም አካል የጎዳ እና የሚጎዳ አይደለም። 
ከዚያ ይልቅ ሊፈጠር የሚችለውን የጎርፍ ጉዳትን 
ጭምር የሚያስቀር አካሄድ ነው፡፡ ኢትዮጵያ ውሃውን 
በመሙላቷ በእነርሱ ላይ የጎላ ጉዳት አልደረሰም፡፡ 
ስለዚህ የተፈረመው የመርህ መግለጫ (Declaration 
of Principle) በኢትዮጵያ በኩል ምንም የተጣሰ ነገር 
የለም፡፡ 

እንዲያውም ሲፈረምም የግድቡ ስራ የውሃ አሞላሉ 
በሚቀጥልበት መንገድ እና በማይከለክል መንገድ 
በጥንቃቄ ድርድር ተደርጎ የተፈረመ ነው፤ ስለሆነም 
እነርሱ ሕገ ወጥ የሚሉት ጉዳይ የራሳቸው አባባል ነው 
እንጂ ስምምነቱ ያንንም የሚወክል አይደለም፡፡  

አዲስ ዘመን፡- ኢትዮጵያ በቀጣይ 
የምታካሂደው የውሃ ሙሌት የሚከተለው 
አቅጣጫ ምን የሚመስል ነው?

ዶክተር ያዕቆብ፡- ለወደፊቱም ቢሆን የግድቡ 
ግንባታ ሙሉ ለሙሉ አልቆ የተያዘለትን እቅድ 74 
ቢሊዮን ኪዩቢክ ሜትር ውሃ እስከሚያዝ ድረስ 
ኢትዮጵያ የምትቀጥለው በዚህ አይነት ሁኔታ ነው፡፡ 
በመሆኑም ግድቡን ውሃ መሙላት የሚከለክል ምንም 
አይነት አካሄድ የለም፡፡ አንደኛ ኢትዮጵያ እየሰራች 
ያለው ነገር ፍትሃዊ እና ሚዛናዊ በሆነ መንገድ ነው፡፡ 
ሁለተኛ ደግሞ የውሃ አሞላሉ ከግንባታው ጋር ጎን ለጎን 
እየሄደ ነው፡፡ በመሆኑም ግንባታውም ሆነ አሞላሉም 
ደረጃ በደረጃ እየሄደ ስለመሆኑ የተረጋገጠ ጉዳይ 
ነው። እነርሱ ግን ውሃ አነሰን ያሉት ነገር ሲጤን እስከ 
አሁን ድረስ አራት ጊዜ ግድቡ ተሞልቷን፤ በዚህ ጊዜ 
ሁሉ ምንም አይነት ማረጋገጫ ማምጣት አልቻሉም። 
ደግሞም ሊኖርም አይችልም፤ ምክንያቱም ግድቡ 
በጥንቃቄ እየተሰራ እዚህ የደረሰ ነው፡፡ የግድቡ ስራ 
እስኪጠናቀቅ ድረስ በዚህ አይነት ሁኔታ የሚቀጥል 
ይሆናል፡፡ ቀጥሎ ባሉትም ጊዜያት ውሃ የሚያዘው 
በዚሁ አይነት አካሄድ ነው፡፡ ግድቡ የታለመለትን 74 
ቢሊዮን ኪዩቢክ ሜትር ውሃ እስኪይዝ ድረስ በዚህ 
አግባብ የሚቀጥል ይሆናል፡፡ 

አዲስ ዘመን፡- ኢትዮጵያ የጣሰችው ዓለም 
አቀፍ ሕግ ሳይኖር ሕግ ጥሳለች መባሉ ራሱ ሕግ 
ጥሰት አይሆንም?

ዶክተር ያዕቆብ፡- ዓለም አቀፍ ሕግ ጥሳለች 
መባሉ በመጀመሪያ ደረጃ በራሱ ሙሉ ለሙሉ ሐሰት 
ነው። የግብጽ ውጭ ጉዳይ ሚኒስትሩ ብቻ የሚያውቁት 
የዓለም ሕግ ከሆነና ሌላ ሰው የማያውቀው የዓለም 
ሕግ ከሆነ ነው እንጂ እኛ በተፈራርምነው እና ድንበር 
ተሻጋሪ ወንዞች ላይ በሚደረገው ልማት ስምምነት እና 
ልምድ አንጻር እርሳቸው ያሉት በምንም መልኩ ትክክል 
ሊሆን አይችልም፡፡ ከዚህ በተጨማሪ ልክ ናቸው 
ወይስ አይደሉም በሚል ማረጋገጫም ሆነ ክርክርም 
የሚያስፈልገው ጉዳይ አይደለም፡፡  

አዲስ ዘመን፡- በግብጽ በኩል እንዲህ 

ዶክተር ያዕቆብ አርሳኖ (ተባባሪ ፕሮፌሰር) 
በአ.አ.ዩኒቨርሲቲ መምህርና የዓባይ ውሃ ጉዳይ ተመራማሪ

የዘመን እንግዳ 
ወቅታዊ እና ቃለ ምልልሶች

ከ6ኛው ገጽ የዞረ

መባሉ በኢትዮጵያን የልማት እንቅስቃሴ ላይ 
የሚያሳድረው ተጽዕኖ ይኖር ይሆን?

ዶክተር ያዕቆብ፡- ይህ ለራሳቸው የፖለቲካ 
ፍጆታ ሲባል ያሉት እንጂ በኢትዮጵያ ላይ የሚያመጣው 
አንዳች ነገር የለውም፡፡ ምናልባትም የፖለቲካ መልዕክቱ 
ለግብጽ ሕዝብ ሲሆን፣ ለእነርሱም ‹‹ይኸው እኛ 
ዝም አላልንም፤ ኢትዮጵያ ግድቧን ውሃ እንዳትሞላ 
እየተከላከልን ነው፤ የግብጻውያንን ውሃ እየጠበቅን 
ነው›› በሚል በተለመደው መልኩ ለሕዝባቸው 
መልዕክት ለማስተላለፍ የተጠቀሙበት አካሄድ ነው 
ብዬ እገምታለሁ፡፡ ከዚህ አኳያ ሕዝባቸውን ያሳምናል 
የሚል ቃላት መርጠው መጠቀማቸው ነው እንጂ ጉዳዩ 
ትክክል ሆኖ አይደለም፡፡ በሌላ በኩል ደግሞ ይህ 
አይነቱ አባባል የተለመደ እና ሁሌም ሲሉት የነበረ ጉዳይ 
ነው፡፡ ዛሬም እየደገሙት ያለው ያንኑ አባባል ሲሆን፣ 
መደጋገም ደግሞ አይሰለቻቸውም፡፡  

አዲስ ዘመን፡- አራተኛው ዙር የውሃ ሙሌትን 
ተከትሎ እስካሁን ድረስ ሱዳን ያለችው ነገር 
የለም፤ ይህን እንዴት ያዩታል? የሱዳን ዝምታ 
የኢትዮጵያ ትክክለኛነትን ያረጋግጣል ይላሉ?

ዶክተር ያዕቆብ፡-  በአሁኑ ወቅት እንደሚታወቀው 
የሱዳን የሰላም ሁኔታ አጣብቂኝ ውስጥ የገባ ነው። 
በአሁኑ ወቅት ግጭት ላይ ስላለች የሱዳን ትኩረት 
በአገሯ ውስጥ በተፈጠረው ግጭት ላይ ነው፡፡ ሱዳን 
በአሁን ወቅት ያጋጠማት ግጭት አጣብቂኝ ውስጥ 
ባይካተት ኖሮ ግብጽ የምትለውን የሰሞኑን አባባል 
ተከትላ ታንጎራጉር ነበር፡፡ ከዚህ የተነሳ የሱዳን ዝምታ 
ኢትዮጵያን በመደገፍ ነው ማለት አያስደፍርም፡፡ ወይም 
ደግሞ ግብጽ የምትለውን ነገር ባለመቀበል ነው ማለት 
አይቻልም፡፡ ጉዳዩ ገብቷት ነውም ማለት አያስችልም፡፡ 

በጥቅሉ ግን አንደኛ የስምምነቱን ፍሬም ቀደም ሲል 
ያልፈረመች ናት፡፡ ሁለተኛ ደግሞ ኢትዮጵያ ከእነርሱ ጋር 
የግድቡን አሞላል በተመለከተ ድርድር በሚያደርጉበት 
ጊዜ ከግብጽ ጋር ተለጥፋ የነበረች በመሆኗ በአሁኑ 
ወቅት ምንም አይነት ግጭት ባይኖርባት ኖሮ ከግብጽ 
ትለያለች ብሎ ማሰብ አይቻልም፡፡ 

አዲስ ዘመን፡- ታላቁ የኢትዮጵያ ሕዳሴ 
ግድብ የውሃ ሙሌቱ ከአራት እስከ ሰባት ዓመት 
እንደሚወስድ ሲነገር ነበር፤ ከሰሞኑ የተከናወነው 
አራተኛው ዙር የውሃ ሙሌት ግን የመጨረሻው 
እንደሆነ በጠቅላይ ሚኒስትሩ ሲገለጽ ተደምጧል፤ 
እዚህ ላይ ምን ይላሉ?

ዶክተር ያዕቆብ፡- ይህን የሚያውቁት ጠቅላይ 
ሚኒስትሩ እና ጉዳዩን ፍሬም ያደረጉ አካላት ናቸው። 
ለማንኛውም እንደሚታወቀው የግድቡ ስራም ሆነ 
የውሃ ሙሌቱ ገና አልተጠናቀቀም፡፡ የሲቪል ስራ 93 
በመቶ የደረሰ ሲሆን፣ የኮርቻ ግድቡ ደግሞ ከተጠናቀቀ 
ቆየት ብሏል፡፡ ሌሎች ቀሪ ስራዎች በመሰራት ላይ 
ናቸው። የግድቡን ቁመት የሚወስነው ስራ ወሳኝ ነው። 
እሱ ደግሞ ገና አላለቀም፤ በቀጣዩም ዓመት ቁመቱ ከፍ 
ሲል ሌላ ዙር የውሃ ሙሌት የሚካሄድ ይመስለኛል፡፡ 
ከዚያም ከፍ እያለ ሲሄድና መቶ በመቶ ሲጠናቀቅም 
የመጨረሻው ውሃ እየሞላ ይሄዳል፡፡ 

ምናልባትም የተባለው ከእንግዲህ በኋላ ውሃ 
ሲሞላ ከላይ እየፈሰሰ አይታይም የሚለውን ለመግለጽ 
ይሆናል። እንዲህም ሲባል የውሃ ሙሌቱ እየፈሰሰ 
የማየቱ ጉዳይ አስፈላጊ ላይሆን ይችላል፡፡ ሰው ደግሞ 
ውሃ ሞላ ማለት ከላይ ሲፈስ መታየቱ ነው ብሎ ካሰበ 
ለየት ያለ ነገር ለማሳየት ታስቦ ሊሆን ይችላል፡፡

ከዚህ ውጭ ግን አስቀድሜ እንደጠቀስኩት ግድቡ 
እየተገነባ እና እየተሞላ የሚሰራ ሆኖ እዚህ ደርሷል፡፡ 
ከዚህም በኋላ የውሃ ሙሌቱ የሚጠናቀቀው በእንዲህ 
አይነት ሁኔታ እየሄደ 74 ቢሊዮን ኪዩቢክ ሜትር 
ውሃ ላይ ሲደርስ ነው፡፡ በመሆኑም እዚህ ላይ ቆሟል፤ 
አሊያም ተጠናቋል የሚሉ አይመስለኝም፤ የሚሉበትም 
ምክንያት ያለ አይመስለኝም፡፡

እንደሚታወቀው ደግሞ ጠቅላይ ሚኒስትሩ 
የግንባታውን ሒደት በየዕለቱ የሚከታተሉት መሆኑ 
የሚታወቅ ነው፡፡ ስለሆነም የመጨረሻው ነው ማለት 
ከእንግዲህ ወዲያ ግድቡ አይሞላም የሚል አይነት 
ትርጓሜ ያለው አይመስለኝም፡፡ በእርግጥ አስተሳሰቡም 
ይህ አይመስለኝም፡፡ አገላለጹን በተመለከተ ግን 
ጉዳዩን ፍሬም ያደረጉትና አማካሪዎቻቸው በጥልቀት 
ስለሚያውቁ ሊያስረዱ ይችላሉ የሚል አተያይ አለኝ፡፡      

እስካሁን ግድቡ ውሃ ይዞል ተብሎ የተነገረው ወደ 
42 ቢሊዮን ኪዩቢክ ሜትር ነው፡፡ ይህ የሆነው ደግሞ 
በአንድ ዙር ሳይሆን በየጊዜው በተከናወነው የውሃ 
አሞላል ስርዓት ነው፡፡ እኛ የምናውቀው በዚህ መልኩ 
በቀጣይ እየሞላ እና እየጨመረ መሄዱን ነው፡፡  

አዲስ ዘመን፡- ከሕዳሴ ግድቡ ጋር ተያይዞ 
በቀጣዩ ድርድሩ የሚደረገው አዲስ አበባ ውስጥ 
እንደሆነ ተጠቅሷል፤ ባለፈው ግብጽ ውስጥ 
የተካሄደው የድርድር መድረክ ላይ ግን ከፍ ያለ 
ክርክር ተስተናግዶበታል ይባላልና ምን መልክ 
ነበረው?

ዶክተር ያዕቆብ፡- በግብጽ በተካሔደው መድረክ 
ላይ እኔ አልነበርኩም፡፡ በቦታው ስላልነበርኩ ምን 
አይነት ውይይት እንደሆነ ልጠቅስ አልችልም፡፡

ይሁንና በኢትዮጵያ ወገን እስካሁን እኔ 
እስከማውቀው ድረስ በግብጽ በኩል የሚመጣን 
አስገዳጅ የስምምነት ፊርማ አታውቅም፤ አትፈርምም።   
የኢትዮጵያ ውሃ አጠቃቀምን በተመለከተ ግብጽን 
እያስፈቀዱ ለመስራት በሚመስል መንገድ ፈርሙልን 
የሚባለውን ነገር ኢትዮጵያ ከአሁን በፊት ተቀብላ 
አታውቅም፤ ዛሬም የማትቀበለው ነገር ነው፡፡

ግብጾች ከዚህ አኳያ ከመጡ በማንኛውም መድረክ 
ላይ በኢትዮጵያ በኩል ተቀባይነት አይኖረውም፡፡ እሱን 
ከወዲሁ መገመት እችላለሁ፡፡ ምናልባትም ግብጽ 
በነበረው መድረክ ክርክር ከነበረም የሚሆነው በዚሁ 
አቅጣጫ ላይ ነው፡፡ በኢትዮጵያ በኩል ሁሌም ቢሆን 
መብት የማስከበር ተግባር ይኖራል፤ ግብጽ ደግሞ 
ይህንን እንደ ጭቅጭቅ ልትወስደው ትችል ይሆናል፡፡ 

አዲስ ዘመን፡- ግብጽ በእንዲህ አይነት መልኩ 
እየተሟገቱ መጓዙ ያስኬዳታል? ከዚህ በኋላ 
የሚጠበቀው ምንድን ነው?

ዶክተር ያዕቆብ፡- ግብጽ እስካሁን ድረስ 
የምትሰራው ነገር ቢኖር የማያስፈልጋትንም ነገር ሁሉ 
በድርቅና ስትናገር መቆየት ነው፡፡ መሰል ነገሮችን 
በመሟገትና ለሶስተኛ ወገን አቤት ከማለት እንዲሁም 
የኢትዮጵያን ስም ከማጠልሸት እና ኢትዮጵያ 
ዓለም አቀፍ ሕግ ጥሳለች ከማለት የምትመለስ 
አገር አይደለችም። ይህን አካሄዷን ልክ እንደ ዋና 
የዲፕሎማሲ ስራ አድርጋ ስለምትሰራበት ቢያዋጣትም 
ባያዋጣትም በዚሁ በለመደችው አቅጣጫ እየሄደች 
ስለሆነ የምትቆም አይደለችም፡፡

እኛ ግን የሚጠበቅብን የራሳችንን ስራ ፍትሃዊና 
ሚዛናዊ በሆነ መንገድ መስራት ነው፡፡ በሚያግባባን 
ነገር መግባባት እችላለሁ ብላ ከመጣች መግባባት 
ነው፤ ካለበለዚያ ግን ኢትዮጵያ ጥቅሟንም፣ ስራዋንም 
ሆነ መብቷንም በግብጽ ፈቃድ ቆልፋ የምትተው አገር 
አይደለች፡፡ ደግሞም ይህንን ማንም አያደርገውም፡

አዲስ ዘመን፡- እርስዎ በሕዳሴ ግድቡ ዙሪያ 

እንደ አንድመደራድርዎ እና በዘርፉም ለረጅም 
ጊዜ እንደመመራመርዎ ለግብጻውያን ፖለቲከኞች 
ምን ማለት ይሻሉ?

ዶክተር ያዕቆብ፡- የዓባይ ውሃ እና ወደ ናይል 
የሚፈሱ የውሃ አካላት የሆኑ ሀብቶች በተፈጥሮ 
የኢትዮጵያም፣ የግብጽም ሆነ የሱዳንም በመሆናቸው 
ለጋራ ጥቅም መዋል ያለበት ነው፡፡ ይህንን ደግሞ 
ኢትዮጵያ ስትቀበል ኖራለች፡፡ ነገር ግን ይህ የጋራ 
ሀብት አገራቱ በመተሳሰብ፣ በመተጋገዝ እና በመተባበር 
ሊሰሩበት የሚገባ ነው፡፡ የቱ አገር የትኛው አይነት የውሃ 
ልማት ይመቸዋል? ያዋጣዋል? የትኛው አገር በየትኛው 
የውሃ ሀብት ልማት ቢያተኩር ይሻላል? የሚለው ላይ 
መግባባት መቻል መልካም ነው፡፡ ይህ ደግሞ ለጋራ 
ጥቅማቸው እና ለኢኮኖሚያዊ ልማታቸው እንዲሁም 
ለየሕዝባቸው እድገት ይጠቅማልና የሚያስፈልገውም 
ሆነ የሚያዋጣው በትብብር መስራት ነው፡፡ 

እኛም ይህንን ሐሳብ ስንመኘውና ስንከራከርበት 
ኖረናል፡፡ ይህ ደግሞ ለግብጾችም ለሱዳኖችም ጥሩ 
ሐሳብ ነው የሚል አመለካከት አለኝ፡፡ ለኢትዮጵያ 
ትብብር እስካለ ድረስ ጉዳት ነው ማለት አይቻልም፡፡ 
ነገር ግን ግብጾች የሚደራደሩትና የሚከራከሩት ባፈጀ 
እና በዚህ ዘመን በማይሰራ መሰረት ላይ ቆመው ነው፡፡ 

ከእንግሊዞች ጋር ሲስማሙ እኤአ በ1929 ላይ 
የተፈጥሮ እና የታሪክ መብት አላችሁ ተብለው በወርቅ 
ሳህን የቀረበላቸው ያ መብት ሊሆን የማይገባውና 
ማንም የማይቀበለውን ሰነድ መብታችን ነው ብለው 
ይዘዋል፡፡ ሁለተኛው ደግሞ ከሱዳኖች ጋር ተሸሽገው 
እኤአ በ1959 የተፈራረሙት የአባይ ውሃ ሙሉ መብት 
የግብጽ እና የሱዳን ነው በሚል ነው፡፡

ይህን አይነቱ ሐሳብ ግን በተፋሰሱ ውስጥ 
ባሉ አገሮች ተቀባይነት የሌለው አመለካከት ነው። 
ሁለተኛው ደግሞ ስምምነቶቹም ስምምነት ናቸው 
መባል እንዳይችሉ ኢትዮጵያን ጨምሮ አብዛኞቹ ውሃ 
አመንጪ አገራት ያልተሳተፉበት እና ያልመከሩበት 
ስምምነቶች ስለሆኑ በእነዚህ አገራት በፍጹም ሕጋዊ 
መሰረት የሌለውና ተቀባይነትን ያጣ ጉዳይ ነው፡፡ 

ስለዚህ ግብጾች በሌለ መሰረት ላይ ቆመው 
ስለሚደራደሩ ጽናታቸው የሚዘልቅ አይደለም፡፡ 
ውሃ አመንጪ በሆኑ አገሮች አስተሳሰብ አኳያ ሲታይ 
በዘመኑም በአስተሳሰቡም የተራራቀ ነው፡፡ በዓለም አቀፍ 
ደረጃም በማይሰራበት ሐሳብ ላይ ስለቆሙ ከዚህ አይነቱ 
አስተሳሰብ ፖለቲከኞቻቸው፣ ተደራዳሪዎቻቸውም ሆኑ 
ጸሓፍቱና ጋዜጠኞቻቸው ይህንን አጢነው በመጠኑም 
ቢሆን ወደጋራ አቅጣጫ ሐሳባቸውን ቢያቃኑ የተሻለ 
ይሆናል የሚል አተያይ አለኝ፡፡       

አዲስ ዘመን፡- በቆራጥነትና በጽናት ግድቡን 
ከመንግስት ጎን ሆኖ እየገነባ ላለው የኢትዮጵያ 
ሕዝብ የሚሉት ነገር ይኖር ይሆን?

ዶክተር ያዕቆብ፡- የኢትዮጵያ ሕዝብ ምንም እንኳ 
ፈታኝ ሁኔታዎች ቢኖሩም በኑሮው ለውጥ እያመጣ ያለ 
ሕዝብ ነው፡፡ በእርግጥ አሁንም ቢሆን  የልማት ጥማት 
ያለበት ሕዝብ ነው፡፡ ከዚህ ጎን ለጎን ደግሞ ድህነትም 
ያለበት ሕዝብ ነው፡፡ 

ኢትዮጵያ የውሃም ሆነ በከርሰ ምድሯ ውስጥ 
ያለ የተፈጥሮ ሀብቷን በሚገባ አልምታ የሕዝቧ ኑሮ 
የተስተካከለ እንዲሆን የግድ ይላታል፡፡ ሕዝቧም 
የሚፈልገው ይህንኑ ነው፡፡ ሕዝቡ ወደፊት የተሟላ 
የኑሮ ደረጃ እንዲኖረው ኢትዮጵያ ፍትሃዊና ሚዛናዊ 
በሆነ መልኩ የተፈጥሮ ሀብቷን መጠቀም መቻል 
አለባት፡፡ ኢትዮጵያ የተፈጥሮ ሀብቷን በልማት ስራ 
ላይ እንድታውል ደግሞ የሕዝቡ መተባበር የግድ ነው። 
ሕዝብ ልክ በታላቁ የኢትዮጵያ ሕዳሴ ግድብ ላይ 
ያሳየውን ትብብርና ርብርብ ሌሎች የልማት ስራዎች 
ላይም መድገም ይኖርበታል፡፡

በመተባበር፣ በመተጋገዝ እንዲሁም በብሔራዊ 
ስሜትና በብሔራዊ አስተሳሰብ የጋራ ሀብቶቻችንን 
ማልማት ለኢትዮጵያ በጣም ጠቃሚ ነው፡፡ እስካሁን 
ድረስ ያለውም የልማት ስራ ጥሩና የወደፊቱን ብሩህ 
ተስፋ አመላካች ነው፡፡ የበለጠ በኢትዮጵያ አንድነትና 
ሉዓላዊነት ላይ ቆሞ በዚህ አቅጣጫ ወለም ዘለም 
ሳይባል መስራት ጠቃሚም ወሳኝም አካሄድ ነው፡፡  

አዲስ ዘመን፡- ለሁልጊዜ ትብብርዎ ከልብ 
አመሰግናለሁ፡፡

ዶክተር ያዕቆብ፡- እኔም አመሰግናለሁ፡፡ 

‹‹ግብጾች የሚከራከሩት ባፈጀና...

የዓባይ ውሃ እና ወደ ናይል 
የሚፈሱ የውሃ አካላት 

የሆኑ ሀብቶች በተፈጥሮ 
የኢትዮጵያም፣ የግብጽም 

ሆነ የሱዳንም በመሆናቸው 
ለጋራ ጥቅም መዋል ያለበት 

ነው፡፡ ይህንን ደግሞ 
ኢትዮጵያ ስትቀበል ኖራለች

ማህደረ ጤና  
ማህበራዊ

እየሩስ ተስፋዬ

የስምንት ወር ነፍሰ ጡር ናት፡፡ ቁመቷ አጭር 
በመሆኑ ብዙዎች ነፍሰ ጡር መሆኗን ሲያዩ ይደናገጣሉ። 
ከዚህ ቀደም ኑሮዋን የምትገፋው በ‹‹ቡና ጠጡ›› ሥራ 
ነበር። አሁን ግን የመውለጃ ጊዜዋ እየተቃረበ በመምጣቱና 
ድካሙንም ስላልቻለችው ሥራዋን ለመተው ተገዳለች፡፡ 
ለዚህ ጽሑፍ ሲባል ስሟ የተቀየረው አይናለም መኮንን፡፡ 

አይናለም ቁመቷ በማጠሩና የላይኛው ገጽታዋን ብቻ 
በመመልከት ሰዎች ብዙ ነገር ሲሉ ትሰማች፡፡ ‹‹ፈጣሪ 
ላያስችል አይሰጥም፤ ስለ ሁሉም ነገር ፈጣሪ ያውቃል›› 
ትላለች፡፡ ሰዎች እርግዝናዋን አይተው እንደሚጨነቁና 
እንደሚፈሩም ታውቃለች፡፡ ይህ ጭንቀትና ፍርሃት ታዲያ 
ከግንዛቤ እጥረት የመጣ እንጂ ሌላ ምክንያት እንደሌለው  
ትገልፃለች፡፡ ከዚህ አንፃር በተፈጥሮ ቁመታቸው አጭር 
የሆኑ ነፍሰ ጡር ሴቶች ትኩረት እንደሚሹና ቅድሚያ 
የህክምና አገልግሎት ማግኘት እንዳለባቸው ትናገራለች፡፡

‹‹ልጅን ያህል ነገር ልወልድ ስለሆነ ድካሙን 
እረሳዋለሁ፡፡  ምንም ያህል ነገር ቢኖር ከፈጣሪ ጋር  
እቋቋማለሁ፡፡ አንዳንድ ታክሲዎች ደረጃቸው ከፍ 
ስለሚል መውጣት እና መውረድ ያስቸግረኛል፡፡ 
አንዳንዴም ከታክሲ ለመውጣትና ለመውረድ ሰዎችን 
ደግፉኝ እላለሁ፡፡ በጉዞ ወቅት ታክሲ ጓ! ገጭ ሲል 
እሳቀቃለሁ፡፡ እንዲያም ሆኖ ግን የሚያጋጥመኝን ችግር 
ሁሉ እየተወጣሁት ነው›› ስትል ትናገራለች አይናለም፡፡ 

አሁን ላይ የህክምና ባለሙያዎች እንደሌሎቹ ነፍሰ 
ጡር ሴቶች ለአይናለም ክትትል እያደረጉላት ነው፡፡ 
የህክምና ምክርም ይሰጧታል፡፡ እሷም ከፈጣሪ በታች 
ሥራው በህክምና ባለሙያዎች እጅ መሆኑን አምና 
የእርግዝና ክትትል እያደረገች ትገኛለች፡፡ 

አይናለም እንደምትለው የህክምና ቦታዎችና የህክምና 
አሰጣጥ ሂደት አመቺ አይደለም፡፡ አልጋዎች፣  መወጣጫ 
ደረጃዎች፣ መጸዳጃ ቤቶችም ምቹ አይደሉም፡፡ እነዚህና 
መሰል ነገሮች ላይ ብዙ መሠራት ይኖርባቸዋል፡፡ ከዚህ 
አኳያ ብዙ መሥራት ይቀራል። አካል ጉዳተኞቹን እንደ 
ጉዳት ዓይነታቸው ለይቶ ከመሥራት አንጻርም ተጨማሪ 
ሥራ ያስፈልጋል። ከህክምና ተቋማት ውጪ ባንክ ቤቶች፣ 
ሆቴሎችና ሌላም ዓይነት አገልግሎት የሚሰጡ ተቋማት 
አካል ጉዳተኛውን ያማከሉ አይደሉም፡፡ ለተሽከርካሪ 
የሚመቹ መንገዶችም ውስን ናቸው፡፡ 

ኤደን እቋር ጋዜጠኛ፣ ገጣሚ እና በአካል ጉዳተኝነት 
ዙሪያ የግንዛቤ ፈጠራ እና መብት ላይ ትሠራለች፡፡ 
‹‹ልሳን ለአካል ጉዳተኞች›› የተሰኘ ድርጅት መሥራችና 
ዋና ዳይሬክተርም ናት፡፡ በቅርቡ ‹‹እርግዝና እና አካል 
ጉዳተኝነት›› የተሰኘ መጽሐፍ ለንባብ አብቅታለች፡፡

ኤደን መጽሐፉን ለመጻፍ ምክንያት የሆናት 
በእርግዝና፣ በወሊድና በአራስነት ወቅት የሚያጋጥሙ 
ችግሮች ሲታዩ አብዛኞቹ ችግሮች ቀድመው ቢታወቁ 
በቀላሉ መታለፍ የሚችሉ መሆናቸው ነው፡፡ አካል 
ጉዳተኛ እናቶች ካላስፈላጊ የሥነ ልቦና እና ተጨማሪ 
አካል ጉዳት ሊጠብቁ የሚችሉ ናቸው  ብሎ በማመን 
ነው፡፡ በጋዜጠኝነት ሞያዋ ስትሠራ ብዙ አካል 
ጉዳተኞች ከወሊድ ጋር ተያይዞ የገጠማቸውን ችግሮችን 
ስለምታውቅና ከዚህ ያገኘችውን ልምድ ለማካፈል እና 
ያለውን ግንዛቤ ለመቅረፍ በሚልም ነው መጽሐፉን 
የፃፈችው፡፡ 

ከቅድመ ወሊድ ጀምሮ እስከ አራስነት ቢታወቅ 
እና ቅድመ ዝግጅት ቢደረግባቸው ያግዛሉ ብላ 
ያሰባሰበቻቸውን መረጃዎች ሌሎች አካል ጉዳተኞች 
ቢያውቁት ይጠቀሙበታል ብላ መጽሐፉን ከማሳተም 
በተጨማሪ በነፃ እንዲዳረስ አድርጋለች፡፡ 

ኤደን እንደ ዕድል ሆኖ መልካም እና ልምድ ያለው ጥሩ 
ሀኪም በማግኘቷ ይህ ነው የሚባል ችግር አልገጠማትም። 
ነገር ግን  በብዛት ያሉ ችግሮች ከግንዛቤ እጥረት እና 
ልምድ ካለመኖር የሚመጡ እንደሆነ ታስረዳለች፡፡ 
በተለይም በወሊድ ወቅት የሚሰጡ ማደንዘዣ ወይም 
መርፌ አሰጣጥ እና አወጋግ ጋር ተያይዞ የሚታዩ 
ክፍተቶች ወይም የአካል ጉዳቱን በደንብ ካለመረዳት 
የሚመጡ ነገሮች አሉና አካል ጉዳተኛ እናቶች ካለባቸው 
ክፍተቶች አንጻር በእርግዝና እንዲሁም በወሊድ ወቅት 
ሊገጥማቸው የሚችለውን ሁኔታ ቀድመው እንዲረዱት 
ካለመደረግ ጋር ተያይዞ የሚደርሱ የሥነ ልቦና፣ የጤና 
እንዲሁም እናትንም ልጅንም እስከማጣት የሚደርሱ 

ችግሮች እንዳሉ ባደረገችው ጥናት ለመረዳት ችላለች፡፡
መጽሐፉ በቂርቆስ ክፍለ ከተማ አካል ጉዳተኞች 

ማኅበር ቅርንጫፍ እንዲሁም ካሳንቺስ በሚገኘው 
የድርጅቱ ቢሮ የሚገኝ ሲሆን፤ ድርጅቱ ዲጂታል 
ተደራሽነትን እውን ለማድረግ በሚያደርገው ጉዞ ውስጥ 
ከሚያሠራቸው እና ሊሠራባቸው ካሰባቸው መካከል 
አንዱ የሆነውን ድረ ገጽ ተመርቋል፡፡ መጽሐፋም  http://
www.lesanfordisability.org  ድረ ገፅ ላይ የሚገኝ 
ሲሆን፤ አካል ጉዳተኞች በቀላሉ አውርደው ማንበብ 
ይችላሉ፡፡

‹‹አካል ጉዳተኝነት ለሴቶች በጣም ከባድ እንደሆነ 
ይታወቃል፡፡ እርግዝና ሲጨመር ደግሞ በጣም 
ፈታኝ ነገሮች ይበዙበታል፡፡ እርግዝናን የበለጠ ከባድ 
የሚያደርገው ደግሞ መረጃ ምንም ሳይኖር ሲቀር፤ እንዴት 
ማለፍ እንደሚቻል እና አስፈላጊ ጥንቃቄዎችን መቼ 
መውሰድ እንደሚገባ ሳይታወቅ ሲቀር ነው። ተያያዥነት 
ያላቸው መረጃዎች ካሉ ግን ሁኔታዎች የተሻለ ይሆናል›› 
ብዬ አምናለሁ ትላለች ኤደን፡፡ 

‹‹ለምሳሌ እኔ ቀድሜ መረጃ አግኝቼ ቢሆን፤ 
ሊያጋጥም የሚችለውን ነገር መረዳት እችላለሁ፡፡ 
በተለይም አሁን ለሌሎች አካል ጉዳተኛ እህቶቼ ይህን 
መጽሐፍ በሚገባ ቀድመው ተረድተው እንዲዘጋጁ 
በሚገባ ያግዛል፡፡ ስትልም ትገልፃለች፡፡ በቀጣይ በርካታ 
እቅዶች እንዳሏትም አስረድታ፤  በተለይም ከዲጂታል 
ተደራሽነት እና አካል ጉዳተኞችን በጋዜጠኝነት እንዲሁም 
በቴክኖሎጂ ከማብቃት፣ መረጃን ተደራሽ ከማድረግ 
በተጨማሪ በኢኮኖሚው አቅሙን ከፍ ከማድረግ አኳያ 
ሰፊ ሥራ ለመሥራት መታሰቡን ትጠቁማለች፡፡ 

እርሷ እንደምትለው፣ አካል ጉዳተኞችን አስመልክቶ 
በሚሠራው ሥራ ያለው መተባበር ሰፊ  ክፍተት 
ይታይበታል፡፡ ይህንን ለመቅረፍ ሰፊ እንቅስቃሴ 
እየተደረገ ነው፡፡ በተለይ ድረ ገጹ በዚህ በኩል  ሰፊ 
ሥራ ይሠራል ተብሎ ይታሰባል፡፡  በርካታ ችግሮች 
እንደማጋጠማቸው በተቻለ መጠን የሚቻለውን ሁሉ 
በማድረግ መፍትሄ ላይ በማተኮር የተሻለ ነገር መሥራት 
ያስፈልጋል፡፡ እርሷም ሁሉንም መረጃ እና አገልግሎት 
በተቻለ መጠን እንዲሁም አቅም ለአካል ጉዳተኞች 
ተደራሽ ሆኖ እንዲሁም አካል ጉዳተኞችን አካታች ሆኖ 
ማየት ምኞቷ መሆኑንም ትናገራለች፡፡

የማኅበረሰብ ህክምና ባለሙያዋ ዶክተር ሳራ ዮሐንስ 
በአሁኑ ወቅት  በጥቁር አንበሳ ሆስፒታል ስፔሻላይዝድ 
በማድረግ ይገኛሉ፡፡ እርሳቸው እንደሚሉት በአካል 
ጉዳተኝነት እና በእርግዝና ላይ የተጻፉ መጽሐፍት 
የሉም። በማኅበራዊ ድረ ገጾችም ጉዳዩ አይነሳም፡፡ አካል 
ጉዳተኞች በእርግዝና ወቅት የተለየ የሚገጥማቸው ነገር 
የለም፡፡ ነገር ግን የፅንሱ እና የእርግዝና ወራቱ እየጨመረ 
በመጣ ቁጥር የእንቅስቃሴ መገደብ ሊያመጣ ይችላል፡፡ 
ከዚያ ውጪ ምንም የተለየ ነገር የለውም፡፡

ከዚህ አኳያ አካል ጉዳተኛ ሴቶች ለእርግዝና ዝግጁ 
መሆን አለባቸው፡፡ ይህም ቅድመ እርግዝና ይባላል፡፡ 

በዚህም የተለያዩ ምርመራዎችን ማድረግ ያስፈልጋል። 
ለምሳሌ የስኳር፣ የደምግፊት እና የውስጥ  ደዌ ህመሞች 
ምርመራን ያካትታል፡፡ በሥነ ልቦናም ዝግጁ መሆን 
አለባቸው፡፡በእርግዝና ጊዜ ሊያጋጥሙ የሚችሉ ችግሮች 
ይኖራሉ፡፡ ለምሳሌ የእንቅስቃሴ ችግር ሊኖር ይችላል፡፡ 
መጨናነቅ ሊያጋጥም ስለሚችልና በተለይ ‹‹እኔ ወልጄ 
አቅፋለሁ ወይ?›› የሚለው ጥያቄ በብዛት ስለሚያጋጥም 
ምርመራዎችን ከማድረግ በተጨማሪ ቫይታሚኖችን 
መውሰድ እና የደም ዓይነትን ማወቅ ይኖርባቸዋል፡፡ 

እንደ ዶክተር ሳራ ማብራሪያ፣ እርግዝና በሦስት ወር 
የተከፋፈለ ሦስት ምዕራፎች አሉት፡፡ አንደኛው ምዕራፍ 
ላይ የእርግዝና ምልክቶች   ይታያል፡፡ የማቅለሽለሽ፣ 
የማስመለስ፣ የምግብ ፍላጎት መቀየር እና ከሆርሞን ጋር 
የተያያዘ ሌሎች አካላዊ ለውጦች  አሉት፡፡ በዚህ ጊዜ 
‹እስከ ዘጠኝ ወር እደርሳለሁ ወይ? የሚለው ጭንቀት 
ይበዛል፡፡ ስለዚህ በዚህ ወቅት የህክምና ክትትል ማድረግ 
ይገባቸዋል፡፡

በሁለተኛው የእርግርና ምዕራፍ ክብደት መጨመር 
የሚያጋጥም ነው፡፡ በተለይ ፅንሱ ባደገ ቁጥር ፊኛን 
ስለሚጫን ሽንት ቶሎቶሎ ይመጣል፡፡ በዚህ ጊዜ 
በክራንች የሚንቀሳቀሱ አካል ጉዳተኛ እህቶች ጠንከር ያለ 
የብረት ክራንች ቢይዙ ወይም ደግሞ በተሽከርካሪ ወንበር  
ቢንቀሳቀሱ ይመረጣል፡፡ ቤታቸውን ለእነርሱ አመቺ 
እንዲሆን በሚገባ ማስተካከል ይኖርባቸዋል፡፡ ድጋፍ 

እርግዝና እና አካል ጉዳተኝነት
የሚሰጣቸው ሰው ቢኖራቸውም ጥሩ ነው፡፡

ሦስተኛ ምዕራፍ ሲደርሱ ደግሞ ክትትላቸው 
ሳምንታዊ ወይም በቀን አንዴ ሊሆን ይችላል፡፡ ከዚህ 
በተጓዳኝ «በምንድነው የምወልደው? በቀዶ ህክምና 
ነው? ወይስ በምጥ?›› የሚለውን ነገር ከሀኪማቸው ጋር 
በግልጽ መነጋገር ይኖርባቸዋል፡፡ ስለዚህ አካል ጉዳተኛ 
ነፍሰ ጡሮች እርግዝናቸው ከሌላው የተለየ አይደለም። 
ምናልባትም የጉዳት ዓይነታቸው ከወገብ በታች ከሆነ 
የህብለ ሰረሰር (ስፓይናል ኮርድ) ችግር ይኖራቸዋልና  
ማደንዘዣ ከመሰጠቱ በፊት ቀደም ተብሎ ከሀኪሞች ጋር 
መወያየት ያስፈልጋል፡፡

ሁሉም አካል ጉዳተኛ ነፍሰ ጡር ሴቶች በቀዶ ህክምና 
ብቻ ነው የሚወልዱት፤ ማማጥ አይችሉም የሚል ነገር 
እንደሌለ የሚገልጹት ዶክተር ሳራ፤ ማደንዘዣ አሰጣጡ 
ላይ አጽንኦት መስጠት እንደሚገባ ያስረዳሉ፡፡ የአካል 
ብቃት እንቅስቃሴን በተመለከተም ነፍሰ ጡር ሴቶች 
የሚሠሩት የተለያዩ እንቅስቃሴዎች እንዳሉ ዶክተር ሳራ 
ተናግረው፤ አካል ጉዳተኛ ነፍሰ ጡሮች ሀኪማቸውን 
በማማከር ባሉበት ሆነው ሊሠሩ የሚችሉትን ቀለል ያሉ 
የአካል ብቃት እንቅስቃሴዎችን ማድረግ እንደሚችሉም 
ነው የሚጠቁሙት፡፡ 

በማንኛውም ሰዓት ምጥ ሊፈጠር ይችላልና በሥነ 
ልቦና ዝግጁ መሆን አለባቸው፡፡ በዚህም ሁሉም አካል 
ጉዳተኛ እናቶች ጤነኛ ልጅ ወልደው ማቀፍ ይችላሉ። 
ነገር ግን አካል ጉዳተኛ ነፍሰጡሮች በማኅበረሰቡ 
ከባድ ጊዜ ነው የሚሳልፉት፡፡ ስለሆነም መጨናነቅ 
የለባቸውም። በተጨማሪም ከአካባቢያቸው ብዙ ርቀው  
መሄድ የለባቸውም፡፡ የወሊድ ጊዜ ሲቃረብ ለእናትየው 
ልብስ፤ ለሚወለደው ልጅ መጠቅለያ፣ ዳይፐር እና ልብስ 
ማዘጋጀት ያስፈልጋል፡፡ ቤተሰብም ከእነርሱ መራቅ 
የለበትም፡፡

በመጨረሻዎቹ የእርግዝና ጊዜያት የእግር እና የፊት 
እብጠት፣ የድካም ስሜት፣ የተለያዩ ቦታዎች ላይ የውጋት 
እና የቁርጠት ስሜት፣ ሽንት ቶሎ መምጣት እንዲሁም 
ሀሰተኛ ምጥ ይታያል፡፡ ስለዚህም አልትራሳውንድ 
በመታየት የልጁን እንቅስቃሴ እንዲሁም የውሃ እንሽርት 
መጠንን መከታተል ይገባል፡፡  ከምንም በላይ የጓደኛ፣ 
የቤተሰብ እና የቅርብ ዘመድ ድጋፍ ያስፈልጋል፡፡ ሥነ 
ልቦናዊ ድጋፍም ያስፈልጋቸዋል፡፡ በእርግዝና ወቅት 
የሆርሞኖችን መጨመር ተከትሎ ‹‹አማረኝ›› የሚባል 
ነገር የሚያጋጥም ሲሆን፤ ቤተሰብ፣ ባለቤታቸው 
እንዲሁም ጓደኞቻቸው ያማራቸውን ነገሮች ማምጣት 
ይጠበቅባቸዋል፡፡ 

ከወሊድ በኋላም ቢሆን የተለያዩ ጥንቃቄዎችን 
ማድረግ ይገባል፡፡ ከዚህ ቀደም ክራንች የሚጠቀሙ 
ከሆነ አሁን ደግሞ ሰፋ ያለ ተሽከርካሪ ወንበር መጠቀም 
አለባቸው፡፡ እረፍት ያስፈልጋቸዋል፡፡ ምግብ በሚገባ 
መመገብ ይኖርባቸዋል፡፡ ድህረ ወሊድ ክትትላቸውን 
ከወለዱበት ተቋም መቀጠል አለባቸው፡፡ 

በድህረ ወሊድ ወቅት የተለያዩ ለውጦች 
በመኖራቸው በትዕግስት ማለፍ ይኖርባቸዋል፡፡ 
ለአብነትም ከተሽከርካሪ ወንበር ወደ ክራንች ለመሸጋገር 
ወራትን ሊፈጅ ይችላል። በተጨማሪም ከወሊድ በኋላ 
የሚያጋጥመውን ድባቴ ማስወገድ ይኖርባቸዋል፡፡ ሌላው 
የመንግሥትም ይሁን የግል ሥራ ያላቸው እናቶች አራት 
ወር የወሊድ ፈቃድ እንዳላቸው ይታወቃል። በተለይም 
ለአካል ጉዳተኛ እናቶች ወሩ ላይ ጭማሪ ቢደረግ የተሻለ 
ይሆናል፡፡ 

በአጠቃላይ በመንግሥትም ይሁን በግል ተቋማት 
ካርድ ቅድሚያ መስጠት ያስፈልጋል፡፡ መስማት 
ለተሳናቸው እና ማየት ለሚቸገሩ ሰዎች የተለዩ የጤና 
ባለሙዎችን እንዲሁም የምልክት ቋንቋ የሚችሉ የጤና 
ባለሙያዎች በመቅጠር ብሎም የሰው ኃይል በመጨመር 
እነርሱ እንዳይጉላሉ እና እንዳይጨናነቁ ማድረግ ይገባል። 
በጤና ሚኒስቴርም በጤና ተቋማት ላይ በራሪ ወረቀት 
በማሳተምም ይሁን በሌላ መንገድ እውቀትን የሚስጨበጥ 
የልምድ ልውውጥ ሥራ መሥራት ያስፈልጋል፡፡ 

ነፍሰጡሯ አይንአለምም ለውጥ ለማምጣት ግንዛቤ 
ላይ በስፋት መሠራት አለበት ትላለች፡፡ ‹‹አካል ጉዳተኞች 
አይችሉም›› ተብሎ የሚነገረውን ነገር መስተካከል 
እንዳለበትም ታመለክታለች፡፡ በዚህ ረገድ መንግሥትም 
ሆነ ሌሎች መንግሥታዊ ያልሆኑ ተቋማት የድርሻቸውን 
መወጣት እንደሚኖርባቸው ታሳስባለች፡፡

‹‹አካል ጉዳተኝነት ለሴቶች በጣም 
ከባድ እንደሆነ ይታወቃል፡፡ እርግዝና 
ሲጨመር ደግሞ በጣም ፈታኝ ነገሮች 

ይበዙበታል፡፡ እርግዝናን የበለጠ 
ከባድ የሚያደርገው ደግሞ መረጃ 

ምንም ሳይኖር ሲቀር፤ እንዴት 
ማለፍ እንደሚቻል እና አስፈላጊ 

ጥንቃቄዎችን መቼ መውሰድ 
እንደሚገባ ሳይታወቅ ሲቀር ነው

ዜና

ሳሙኤል ወንደሰን

አዲስ አበባ፦ በአዲስ አበባ የሚገኙ የትምህርት 

ተቋማት የ2016 የትምህርት ዘመን የተሳለጠና የተሳካ 

እንዲሆን መዘጋጀታውን አስታወቁ። ትምህርት ቤቶቹ 

ለተማሪዎች ደኅንነቱ የተጠበቀ፣ አሳታፊ እና ደጋፊ 

የመማር ማስተማር ሂደት እንደሚከተሉም ገልጸዋል። 

የዳግማዊ ምኒልክ ሁለተኛ ደረጃ ትምህርት ቤት 

ምክትል ርዕሰ መምህር አቶ በላይ ፀጋዬ ለኢትዮጵያ 

ፕሬስ ድርጅት እንደተናገሩት፤ መምህራንን ከአዲሱ 

የሥርዓተ ትምህርት ጋር ለማላመድ ከአዲስ አበባ 

ትምህርት ቢሮ ጋር በመተባበር መምህራን ራሳቸውን 

እንዲያበቁ እየተደረገ ነው። ትምህርት ለትውልድ 

በሚል ንቅናቄ ኮሚቴዎችን በማዋቀር፤ ባለሀብቶችን 

በማስተባበር ለትምህርት ቤቱ እድሳት ተደርጓል።

የመማር ማስተማሩ ሂደት በተሻለ መልኩ 

እንዲከናወን ጥረት እየተደረገ ነው ያሉት አቶ 

በላይ፤ የሙያ ትምህርትን የትምህርት ሚኒስቴር 

በሚሰጠው አቅጣጫ ለመስጠት መዘጋጀታቸውንም 

አስታውቀዋል።

አዲሱን ሥርዓተ ትምህርት ከተማሪዎች ጋር 

ለማዋሃድ መጽሐፍቱን በሶፍት ኮፒ ለወላጆች እና 

ለተማሪዎች የማዳረስ ሥራ ተሰርቷል። መምህራኑም 

ካለፈው ሥርዓተ ትምህርት ጋር የሚዛመዱ የትምህርት 

ዓይነቶችን የመለየት ሥራ አከናውነዋል። ተማሪን በሥነ 

ምግባር ለማነፅ ከወላጆች ጋር በመወያየት ግንዛቤ 

የማስጨበጥ ሥራም እየተሠራ ይገኛል ብለዋል። 

የደጃዝማች በላይ ዘለቀ የመጀመሪያ ደረጃ 

ትምህርት ቤት ርዕሰ መምህር ሙሉጌታ ንጉሴ 

በበኩላቸው፤የትምህርት ቤቶች የቅደመ ዝግጅት 

ሥራዎች መካከል የትምህርት ቤቶች እድሳት፣ ቀለም 

ማስቀባት፣ የተማሪዎች የምገባ ማዕከል፣ የተማሪዎች 

የእጅ መታጠቢያ የውሃ ገንዳዎች፣ የመማሪያ ክፍሎችን 

ለተማሪዎች ምቹና ማራኪ የማድረግ እና ተማሪዎች 

ትምህርት ቤቶቹ ለ2016 የትምህርት ዘመን 
ተማሪዎችን ለመቀበል ተዘጋጅተዋል

ያለምንም እንከን አዕምሮአቸውን ትምህርታቸው 
ላይ ትኩረት እንዲያደርጉ የትምህርት ቤቶች የቅድመ 
ዝግጅት ሥራዎች  ተጠናክሮ እየተሠራ ነው ብለዋል። 

በመቀጠልም በሀገር አቀፉ የተጀመረው “ምግቤን 
በጓሮዬ” በሚል መሪ ሃሳብ በተጀመረው የሌማት 
ትሩፋት በትምህርት ቤቶች በርካታ የጓሮ አትክልትና 
ሽንኩርት በሞዴልነት የተተገበሩ ሲሆን፤ እነዚህን 
አትክልቶች መጋቢ እናቶች እንደሚጠቀሙ ይደረጋል 
ብለዋል። 

በመጪው የትምህርት ዘመን ተማሪዎች ችግርን 
በቀላሉ እንዲፈቱ፣ የተሻለ ውጤት እንዲያመጡ፣ 
የህይወት ክህሎት እውቀቶችን እንዲያገኙ እና መወሰን 
ባለባቸው ጊዜ የተሻለ ውሳኔ መስጠት እንዲችሉ 
የሚያደርጉ እውቀቶችን ለማስተማር ሁኔታዎችን 

አመቻችተናል ያሉት ደግሞ የሰላም ሕፃናት ማሳደጊያ 
ድርጅት ቦርድ ሰብሳቢ አቶ ወንደሰን ተሾመ ናቸው። 

የሰላም ሕፃናት ማሳደጊያ ድርጅት ወላጆቻቸውን 
በተለያየ ምክንያት ያጡ ልጆችን በማሳደግ ለቁም ነገር 
አብቅቷል ያሉት አቶ ወንደሰን፤ ተማሪዎች የሚባክን 
ጊዜ ሳይኖራቸው ትምህርታቸውን በመከታተል 
ቤተሰባቸውንና ሀገራቸውን እንዲያኮሩ፤ መምህራንም 
ሳይሰስቱ በተለመደው ታታሪነታቸው እውቀታቸውን 
በማካፈል ብቁ ዜጋ የማፍራት ተልዕኳቸውን 
እንዲወጡ እንሠራለን ብለዋል። 

ኢትዮ ቴሌኮም “ለነገ ተስፋዎች” በሚል መርህ 
ባዘጋጀው መርሀ ግብር በትምህርት ቤቱ ውስጥ 
ለሚገኙ ተማሪዎች ለእያንዳንዳቸው አንድ ደርዘን 
የመማሪያ ደብተር በስጦታ እንዳበረከተም ገልጸዋል። 

የመማሪያ ክፍሎች፤

ከ1ኛ ገጽ የዞረ

ገልጸው፤ የመስራት አቅም እንዳለንና ችሎታው ደግሞ 

የተሻለ ሁኔታ መፍጠር እንደሚችል በዓባይ ግድብ 

ሥራ መታየቱንም አመልክተዋል፡፡ 

ኢንጂነሮችን ጨምሮ የተለያዩ ባለሙያዎች ባለፉት 

በርካታ ዓመታት የሠሩት  ሥራ ግድቡ ሙያዊ አቅምን 

ከመፍጠር አንጻር ትልቅ ትምህርት የሰጠ እንደሆነም 

ገልጸዋል፡፡ 

በግድቡ ሥራ ላይ የተሳተፉት ኢትዮጵያዊያን  

በስፍራው በመዋልና በማደር ሙያቸውን በሚገባ 

በተግባር ያሳዩበት ነው ያሉት አምባሳደር ዲና፤ ይህ 

ከኢትዮጵያም አልፎ ለሌሎች ሀገራትም ትምህርት 

ሊሆን ይችላል ሲሉ ተናግረዋል፡፡  

አምባሳደር ዲና እንዳሉት፤ ባሳለፍነው 

2015 ዓ.ም በርካታ ተግዳሮቶች የመኖራቸውን 

ያህል በዲፕሎማሲው መስክ አመርቂ ውጤቶች 

ተመዝገበዋል፡፡ በዋናነት በሰሜኑ የሀገሪቱ ክፍል 

የነበረውን ጦርነት በሠላማዊ መንገድ ለመቋጨት 

የተደረጉት እንቅስቃሴዎችና በመጨረሻም ስምምነት 

አራተኛው የዓባይ ግድብ ሙሌት...
ከ1ኛ ገጽ የዞረ
አቶ መስፍን፤ የአየር መንገዱ ሰራተኞችም ላበረከቱት 
አስተዋጽኦ ምስጋናቸውን ገልጸዋል፡፡

2023 አየር መንገዱ የተለያዩ ሽልማቶችን ያገኘበት 
የተለየ ዓመት እንደነበረ የገለጹት አቶ መስፍን፣ የአየር 
መንገዱ ስኬቶች በመንገደኞችና በካርጎ አገልግሎቶች 
በመላው ዓለም  ባለው ሰፊ ግንኙነቶች የታዩ መሆናቸው 
ተጠቁሟል፡፡

የኢትዮጵያ አየር መንገድ እጅግ በፈጣን እድገት 
ላይ የሚገኝና በአፍሪካም ትልቁ አየር መንገድ በመሆን 
የሚታወቅ ሲሆን፤ በ77 ዓመት የስኬት ጉዞው የአፍሪካ 
ምርጡና ተመራጩ አየር መንገድ በመሆን ለስኬት 
መብቃቱ ተገልጿል፡፡

የኢትዮጵያ አየር መንገድ የአፍሪካን የመንገደኞችና 
የካርጎ አገልግሎቶች በመስጠት የአንበሳውን ድርሻ 
እንደሚወስድ የተጠቆመ ሲሆን፤ በአምስት አህጉራት 
ከ150 የሚበልጡ አካባቢያዊና አለምአቀፍ የመንገደኞችና 
የካርጎ መዳረሻዎች እንዳሉት ተመላክቷል፡፡

የኢትዮጵያ አየር መንገድ እየተገበረ ባለው የ15 ዓመት 
ስትራቴጂክ ፕላን በ2035 በዓለማችን ከሚገኙ 20 ምርጥ 
ተወዳዳሪ እና አስተማማኝ አየር መንገዶች አንዱ ለመሆን 
ራዕይ ሰንቆ እየሰራ መሆኑ ተጠቁሟል፡፡ 

የኢትዮጵያ አየር መንገድ  ...

ላይ መደረሱ ትልቅ ውጤት ነበር፡፡ 

በጦርነቱ ምክንያት ከተለያዩ አካላት ይደርሱ የነበሩ 

ጫናዎችን ለመቋቋም የተደረጉ ጥረቶች ከሞላ ጎዳል 

ስኬታማ እንደነበሩም አምባሳደር ዲና ጠቅሰዋል፡

፡ ጫናው እያለ ማህበራዊና ኢኮኖሚያዊ እድገት 

መታየቱንም አንስተዋል፡፡ 

የኢትዮጵያ የብሪክስ አባልነትም ትልቁ 

የዲፕሎማሲ ስኬት መሆኑን በመግለጽ፤ ይህም 

የዲፕሎማሲውን ምህዳር እንደሚያሰፋ፤ ተጨማሪ 

ወዳጆችን በተለየ መልክ ለመፍጠር እድል 

እንደሚሰጥ፤ ንግድና ኢንቨስትመንትን እንደሚሳለጥ፤ 

የቴክኖሎጂ ሽግግርን እንደሚያፋጥን እና በአጠቃላይ 

የዲፕሎማሲና ፖለቲካ መደጋገፍን በመፍጠር ረገድ 

ከፍተኛ ጠቀሜታ እንዳለው አብራርተዋል፡፡ 

በዓመቱ ኢትዮጵያ በተለያዩ አህጉራዊና ዓለም 

አቀፍ መድረኮች ያደረገችው ተሳትፎ ጥቅሟን 

ሊያራምዱ የሚችሉ አቋሞች የተንጸበራቁበት 

እንደመሆናቸው በመስኩ ትልቅ ውጤት መገኘቱንም 

አስታውቀዋል፡፡ 

እየቀነሰ የሚሄደው 
የዝናብ ስርጭት 

ለግብርና ሥራ ገንቢ 
ሚና ይኖረዋል

ሄለን ወንድምነው

አዲስ አበባ፡- በሚቀጥሉት ስድስት ቀናት በአንዳንድ 
የሀገሪቱ  አካባቢዎች ላይ እየቀነሰ የሚሄደው የዝናብ 
ስርጭት ለግብርና ሥራ ገንቢ ሚና እንደሚኖረው 
የኢትዮጵያ ሚቲዎሮሎጂ ኢንስቲትዩት አስታወቀ።

ኢንስቲትዩቱ ለኢትዮጵያ ፕሬስ ድርጅት በላከው 
መግለጫ እንዳስታወቀው፤ በሚቀጥሉት ስድስት ቀናት 
በሰሜንና ሰሜን ምስራቅ የሀገሪቱ አካባቢዎች ላይ 
የዝናብ ስርጭቱ እየቀነሰ ይሄዳል። 

በተለይ የምዕራብ አጋማሽ የሀገሪቱ ክፍሎች የዝናብ 
ስርጭቱ እንደሚቀንስ  ይጠበቃል ያለው ኢንስቲትዩቱ፤  
የዝናብ ስርጭቱ ለአጠቃላይ የግብርናው ዘርፍ 
ውጤታማነት ጠቃሚ መሆኑን አመላክቷል።

ቀደም ብለው ለተዘሩ፣ ፍሬ በመያዝ ላይ ለሚገኙ፣ 
ዘግይተው ለተዘሩና በተለያየ የዕድገት ደረጃ ላይ ለሚገኙ 
ሰብሎችም ሆነ ለቋሚ ተክሎች የሚያስፈልገውን የውሃ 
አቅርቦት ከማረጋገጥ አንጻር የዝናብ ሁኔታው አዎንታዊ 
ሚና እንዳለው ተገልጿል። 

ውሃ አጠር በሆኑ በሰሜንና በሰሜን ምሥራቅ 
የሀገሪቱ አካባቢዎች ላይ ዘግይተው ለተዘሩና 
ዕድገታቸውን ላልጨረሱ የመኸር ሰብሎች የሚሆን 
የዝናብ ውሃ ለመሰብሰብና ለማከማቸት ዝግጅት ማድረግ 
እንደሚያስፈልግ ተጠቁሟል። 

ወደ ደቡብ አካባቢዎች የሚኖረው የዝናብ ስርጭት 
መስፋፋት አነስተኛ መጠን ያለው ቢሆንም ለአርብቶ 
አደርና ለከፊል አርብቶ አደር አካባቢዎች በጎ ሚና 
እንደሚኖረው ተመላክቷል። 

በሌላ በኩል በኦሮሚያ ክልል የወለጋና የሸዋ ዞኖች፣ 
ጅማ፣ ኢሊባቡር፣ ቡኖበደሌ፣ አርሲና ምዕራብ አርሲ 
እንዲሁም  በአዲስ አበባ፣ ከአማራ ክልል ምዕራብና 
ምስራቅ ጎጃም አካባቢዎች፣ መካከለኛው፣ የሰሜንና 
የምዕራብ ጎንደር፣ የባህርዳር ዙሪያ፣ አዊ ዞንና የሰሜን 
ሸዋ መደበኛና ከመደበኛው በላይ ዝናብ እንደሚኖራቸው 
ተገልጿል። 

በተጨማሪም በትግራይ ክልል የምዕራብና የሰሜን 
ምዕራብ ዞኖች፣ በቤኒሻንጉል ፣ በሲዳማ ክልል፣ 
በመካከለኛው ኢትዮጵያ ክልል፣ በደቡብ ኢትዮጵያ 
ክልል የጋሞ፣ የጎፋ፣ የጌዲዮ፣ የወላታና የባስኬቶ 
ዞኖች፣ ከደቡብ ምዕራብ ኢትዮጵያ ክልል የዳውሮ፣ 
የከፋ፣ የኮንታ፣ ሸካና ቤንች ሸኮ ዞኖችም መደበኛና 
ከመደበኛ በላይ ዝናብ እንደሚኖራቸው ኢንስቲትዩቱ 
አስታውቋል።

ከመደበኛ በላይ ዝናብ እንደሚያገኙና አልፎ 
አልፎም ከባድ ዝናብ ሊኖራቸው እንደሚችል በትንበያው 
በተጠቀሱት አካባቢዎች አስቀድሞ ልዩ ትኩረትና 
ጥንቃቄ ሊደረግ እንደሚገባ  ኢንስቲትዩቱ  አሳስቧል።

በተለይም በአንዳንድ ቦታዎች ከባድ ዝናብ ከመኖሩ 
ጋር ተያይዞ እርጥበቱ ከመጠን በላይ ስለሚሆን በማሳ 
ላይ ውሃ እንዳይተኛ ቦይ የማውጣትና የማጠንፈፍ ሥራ 
ማከናወን እንደሚያስፈልግ ተገልጿል።  



 አዲስ ዘመን   ቅዳሜ መስከረም 5 ቀን 2016 ዓ.ም

ተናጋሪው ዶሴ
ፖለቲካና ወቅታዊ

ገጽ 10 

የፌዴራል ከፍተኛ ፍርድ ቤት የካቲት 28 ቀን 
2014 ዓ.ም በዋለው ችሎት በአቶ ተሾመ ጫካ ላይ 
የቀረበውን ክስ አይቶ፤ ማስረጃውን መርምሮ እና 
ከህግ ጋር አገናዝቦ በሰጠው ውሳኔ ግለሰቡ ማለትም 
አቶ ተሾመ ጫካ በተከሰሰበት ከባድ ሠው የመግደል 
ወንጀል በ14 ዓመት ፅኑ እስራት እንዲቀጣ ሲል 
ወስኗል፡፡ 

ውሳኔ

በቀለኛው አባወራ
ምሕረት ሞገስ 

 
በትዳር ብዙ ዘመናት ቢቆጠሩም፤ አልፎ 

አልፎ በቤተሰብ ውስጥ አለመስማማት መኖሩ 
የተለመደ ነው፡፡ ባል እና ሚስት፣ አባት እና 
ልጅ፣ እናት እና ልጅ መጋጨታቸው ትልቅ ጉዳይ 
ሆኖ የሚቀርብ አይደለም። አቶ ተሾመ ጫካ እና 
ወይዘሮ ወለላ ተክሌም ከ1967 ዓ.ም ጀምሮ 
ለ45 ዓመታት በትዳር ሲቆዩ፤ አምስት ልጆችን 
አፍርተዋል፡፡ ባል እና ሚስቱ በእነዚህ ዓመታት 
በተለያየ ጊዜ ግጭት ውስጥ ገብተዋል፡፡ 

ባል እና ሚስቱ ብቻ ሳይሆኑ ከሁለቱም 
አብራክ የተከፈሉ ልጆችም በተለያየ ጊዜ 
ከአባታቸው ጋር ተጋጭተዋል፡፡ በእነዚህ 
ዘመናት ያለፉት ግጭቶች በብዙ ቤተሰብ ውስጥ 
ከተለመዱት የተለዩ አልነበሩም፡፡ መጋቢት 17 
ቀን 2012 ዓ.ም የተፈፀመው ዘግናኝ ድርጊት ግን 
የቤተሰቡን ግጭት እጅግ የተለየ ያደርገዋል፡፡ 

አባወራው
አቶ ተሾመ ጫካ የተወለዱት ከአቶ ጫካ 

ባልቻ እና ከወይዘሮ ብሪቱ ጫላ በኦሮሚያ ክልል 
ምዕራብ ሸዋ ዞን ጨሉሌ ወረዳ ልዩ ስሙ ወሠን 
ሶዶ አካባቢ በ1945 ዓ.ም ነበር፡፡ የመጀመሪያ 
ደረጃ ትምህርታቸውን በወቅቱ በሲዳሞ ክፍለ 
አገር ተፈሪ ኬላ ትምህርት ቤት ተከታተሉ፡፡ የ7ኛ 
እና የ8ኛ ክፍል ትምህርታቸውን ደግሞ በአለታ 
ወንዶ የተማሩ ሲሆን፤ ደብረብርሃን መምህራን 
ማሰልጠኛ ገብተው በቲቲአይ ተመርቀዋል፡፡ 

በ1966 ዓ.ም ጋሞጎፋ አውራጃ ልዩ 
ስሙ ቦንኬ በተባለ አካባቢ እስከ 1979 ዓ.ም 
ሲያስተምሩ ቆይተዋል፡፡ በ1979 ዓ.ም ዝውውር 
አግኝተው ወደ አዲስ አበባ በመምጣት ኮልፌ 
በተባለ ትምህርት ቤት በዳይሬክተርነት ትምህርት  
ቤቱን መርተዋል፡፡ በዚህ ጊዜ ከስራቸው ጎን 
ለጎን አዲስ አበባ ዩኒቨርሲቲ ገብተው በትምህርት 
አስተዳደር በአድቫንስ ዲፕሎማ ተመርቀዋል፡፡ 
ትምህርት ቤት ከመምራት ባሻገር በአዲስ አበባ 
ከተማ ዞን 4 የሰው ኃይል አስተዳደር ተመድበው 
አገልግለዋል፡፡ በአዲስ አበባ ከተማ 4 ኪሎ 
ስፖርት እና ትምህርት አስተዳደርም ለሰባት 
ዓመታት ሠርተዋል፡፡  

 በአዲስ አበባ ስፖርት ኮሚሽን የሰው 
ኃይል አስተዳደር ኃላፊ ሆነው ያገለገሉ ሲሆን፤ 
ዕድሜያቸው በመድረሱ በ2006 ዓ.ም በጡረታ 
ከመንግስት ሥራ ተገልለዋል፡፡ ከጡረታ በኋላም 
በግል ትምህርት ቤት በሰው ኃይል አስተዳደር 
ሲሠሩ የቆዩት አቶ ተሾመ፤ በመጨረሻም 
በደረሰባቸው የጤና ዕክል ምክንያት ሥራ 
አቁመው ቤት ለመዋል ተገድደዋል፡፡ 

አቶ ተሾመ የሚኖሩት ባለቤታቸው ወይዘሮ 
ወለላ ተክሌ መምህር በመሆናቸው ከመንግስት 
ባገኙት የጋራ መኖሪያ ቤት ውስጥ ነው፡፡ በአቃቂ 
ቃሊቲ ክፍለ ከተማ ወረዳ 4 ገላን ኮንደሚኒየም 
ህንፃ ቁጥር 13/18 ውስጥ ሲኖሩ፤ በተደጋጋሚ 
‹‹ቤተሰቦቼ እያገለሉኝ ነው፤ እያሉ ደጋግመው 
ይናገራሉ፡፡ ‹‹ቤተሰቦቼ ‹አታግልሉኝ፤ ታማሚ ነኝ 
ተው ተንከባከቡኝ፡፡› ብላቸውም ይሳለቁብኛል፤ 
‹ወደ ፈለክበት መሔድ ትችላለህ፡፡› ይሉኛል›› 
ሲሉ ተደምጠዋል፡፡ በመጨረሻም አባወራው 
ወለቴ አካባቢ ቤት ተከራይተው ከቤተሰብ 
ተለይተው መኖር ጀመሩ፡፡ 

ሆኖም ለብቻቸው መኖር አልቻሉም፡፡ 
ቤተሰብ በተለይም ጌታእንዳለ የተሰኘው ልጃቸው 
መታመማቸውን ሰምቶ ወደ ቤት እንዲመለሱ 
አግባባቸው፡፡ በልጃቸው አማካኝነት ወደ ቤት 
ተመለሱ፤ ከቤተሰባቸው ጋር በተቀላቀሉ ሳምንት 
መጋቢት 17 ቀን 2012 ዓ.ም ግን ለቤተሰቡ ከባድ 
መከራን ይዞ መጣ፡፡ 

በዕለቱ ማለትም በመጋቢት 17 ቀን 2012 
ዓ.ም  ምሽት ባለቤታቸው ወይዘሮ ወለላ 

ለባለቤታቸው አቶ ተሾመ፤ ‹‹ራት ምን ልስራልህ?›› 
የሚል ጥያቄ አቀረቡ፡፡ አቶ ተሾመ ‹‹ሽሮ ይሠራልኝ›› 
አሉ፡፡ ሚስቲቱ ለመስራት ወደ ምግብ ማብሰያ 
ክፍል ሲገቡ፤ ልጃቸው ትዕግስት ተሾመ ተከትላ 
ገባች፡፡ 

እናት እና አባት ማለትም አቶ ተሾመ እና 
ወይዘሮ ወለላ በተደጋጋሚ ሲጋጩ፤ ልጃቸው 
ትዕግስት ተሾመ ለእናት ተደርባ ትሳደባለች በሚል 
አባት ቂም ይዘዋል። በዕለቱ ልጃቸው ትዕግስት 
እናትን ለማገዝ ወደ ምግብ ማብሰያ ክፍል 
ስትገባ አባት በበኩላቸው ‹‹ የሚሰራውን ምግብ 
ልትመርዝብኝ ነው›› ብለው ማሰባቸውን ወንጀል 
ከፈፀሙ በኋላ ለፖሊስ በሰጡት የእምነት ክህደት 
ቃላቸው ላይ አስረድተዋል፡፡     

የልጅ ጌታእንዳለ ምስክርነት
የአቶ ተሾመ እና የወይዘሮ ወለላ 4ኛ ልጅ 

ወጣት ጌታእንዳለ መጋቢት 17 ቀን 2012 ዓ.ም 
እንደተለመደው ቀን ሥራ ውሎ ቤት የገባው 11 ሰዓት 
አካባቢ ነበር፡፡ ቤት ሲገባ አባቱ አቶ ተሾመ ጫካ 
እና እናቱ ወይዘሮ ወለላ እንዲሁም እህቱ ትዕግስት 
ተሾመን አገኘ፡፡ እንደወትሮው ከቤተሰቦቹ ጋር ዜና 
እየተመለከተ እና ከቢሮ ያመጣውን ሥራ እየሠራ 
አመሸ፡፡ ለቤተሰቡ እናት ወይዘሮ ወለላ እራት 
አቀረቡ፡፡ እራት የቀረበው ሁለት ቦታ ነበር። አባት 
ደም ግፊት ስላለባቸው ጨው ስለማይበሉ ጨው 
የሌለው ምግብ ለብቻቸው የቀረበላቸው ሲሆን፤ 
ወጣት ጌታእንዳለ፣ ወይዘሮ ወለላ እና ትዕግስት 
አብረው እራታቸውን በሉ፡፡ ከእራት በኋላ ሁሉም 
አንድ አንድ ጠርሙስ ቢራ ጠጥተው፤ በሰላም 
ወደየመኝታቸው ሔዱ፡፡ 

ወይዘሮ ወለላ እና ትዕግስት በአንድ አልጋ ላይ 
አንድ የመኝታ ክፍል ሲተኙ፤ በሁለተኛው መኝታ 
ቤት አባት አቶ ተሾመ ገብተው ተኙ፡፡ ወጣት 
ጌታእንዳለ ተሾመም እንደተለመደው ሳሎን ሶፋ 
ላይ ተኛ፡፡ በግምት ሰባት ሰዓት አካባቢ ወጣት 
ጌታእንዳለ  ድምፅ ሰምቶ ሲነቃ፤ አባት አቶ ተሾመ 
ጫካ ተነስተው ሶፋ ላይ እጃቸውን ደረታቸው ላይ 
አድርገው ተቀምጠዋል፡፡ ጌታእንዳለ ‹‹ምን ሆንክ›› 
ብሎ ሲጠይቅ ‹‹እንደፈራሁት ትዕግስት ምግቡን 
መርዛ ሰጥታኛለች፡፡ ያመመኝ ለዚህ ነው፡፡›› ሲሉ 
አባት አቶ ተሾመ ለልጃቸው ምላሽ ሰጡ፡፡ ወጣት 
ጌታእንዳለ ብዙም አልደነገጠም፡፡ ምክንያቱም አቶ 
ተሾመ በተደጋጋሚ ይህንን ይላሉ፡፡ ጌታእንዳለ 

ድርጊቱን ፈፃሚ አቶ ተሾመ ‹‹ ቁልፉ ጠፍቶብኛል 
ፖሊስ ከሆናችሁ ሰብራችሁ ግቡ፡፡›› አሉ፡፡ ፖሊሶቹ 
በሩን ሠብረው ገቡ። አቶ ተሾመ እጅ ሰጡ። ወጣት 
ትዕግስት እና ወጣት ጌታእንዳለ በፖሊስ መኪና 
ወደ ጥሩነሽ ቤጂንግ ሆስፒታል ተወሰዱ፡፡ እናት 
ወይዘሮ ወለላ ቀድመው ወደ ጥሩነሽ ቤጂንግ 
ሆስፒታል ሔደው የሕክምና እርዳታ እያገኙ ነበር። 
ትዕግስት ሆስፒታል እስከምትደርስ ሕይወቷ 
አላለፈም ነበር፡፡ ሆስፒታል ከደረሱ በኋላ ግን 
የወጣት ትዕግስት ሕይወት ማለፉ ተሰማ፡፡  

የፖሊስ ምርመራ
ግለሰቡ ማለትም አቶ ተሾመ ጫካ ወንጀል 

መፈፀሙን ተከትሎ ምርመራ ያካሔደው 
ፖሊስ ዘጠኝ የሰው ምስክር፤ ተጨማሪ የሰነድ 
ማስረጃዎችን ማለትም  ከቅዱስ ጳውሎስ ሆስፒታል 
የሟች ትዕግስት ተሾመ የአስክሬን የምርመራ 
ውጤት፤ የጥሩነሽ ቤጂንግ አጠቃላይ ሆስፒታል 
የግል ተበዳይ የወይዘሮ ወለላ እና ሌላው የግል 
ተበዳይ የወጣት ጌታእንዳለ የህክምና የምርመራ 
ውጤት፣ የፌዴራል ፖሊስ ኮሚሽን የወንጀል 
ምርመራ ቢሮ የፎረንሲክ ምርመራ እና የተከሳሽ 
ቃል አያይዞ ለጠቅላይ አቃቢ ህግ አቀረበ። 

በተጨማሪ የወንጀል ቦታ፣ የሟች አስክሬን እና 
ወንጀሉ የተፈፀመበትን ቢላዋ በፎቶ ያቀረበ ሲሆን፤ 
ወንጀል ፈፃሚው በ1996 ዓ.ም የወጣውን የወንጀል 
ህግ አንቀፅ 539 (1)(ሀ) ላይ የተመለከተውን 
በመተላለፍ ከባድ የግድያ ወንጀል እና ከባድ የግድያ 
ሙከራ ወንጀል የፈፀመ መሆኑን በደንብ በሚያሳይ 
መልኩ አጠናቅሮ አቅርቧል፡፡         
 የጠቅላይ አቃቢ ሕግ ክስ

ተከሳሽ ማለትም አቶ ተሾመ ጫካ በአቃቂ 
ቃሊቲ ክፍለ ከተማ ወረዳ 4 ገላን ኮንደሚኒየም 
ህንፃ ቁጥር 13/18 ውስጥ፤ ‹‹ቤተሰቦቼ ያገሉኛል 
አይንከባከቡኝም፤ ሟች ትዕግስት ተሾመ ደግሞ 
በልዩ ሁኔታ ምግቤ ላይ መርዝ ልትጨምር 
ትችላለች፡፡›› በሚል ቂም በመጋቢት 17 ቀን 2012 
ዓ.ም ከለሊቱ 11 ሰዓት ለመጋቢት 18 አጥቢያ 
ጨካኝነቱን እና ነውረኛነቱን በሚያሳይ መልኩ 
ሟችን በቢላዋ አንገቷን፣ ደረቷን፣ ሽንጧን፣ 
ትከሻዋን፣ ሆዷን፣ ጭኗን ወግቷታል፡፡ በተለያዩ 
የሰውነት ክፍሎቿ ላይ በስለት በመወጋቷ ምክንያት 
ሕይወቷ ማለፉን ተከትሎ በከባድ የግድያ ወንጀል 
መከሰስ እንዳለበት የጠቅላይ አቃቢ ህግ ክስ 
አመላክቷል፡፡ 

ከላይ በተጠቀሰው ቤት እና ሰዓት አባት አቶ 
ተሾመ ጫካ ‹‹ ከቤተሰብ እገለላለሁ እና በአግባቡ 
አይንከባከቡኝም›› በሚል በተጨማሪ ወጣት 
ጌታእንዳለ ተሾመን፤ ጨካኝ እና ነውረኛነቱን 
በሚያሳይ መልኩ በተኛበት በመውጋት ደረቱን፣ 
አንገቱን ፣ ግራ እጁን፣ የእጁን ጣቶች እና የግራ 
እግሩ እና የግራ እግሩ ሶስቱ ጣቶች ላይ ጉዳት 
በማድረስ በከባድ የሰው መግደል ሙከራ ክስ 
የተመሠረተበት መሆኑን የክሱ መዝገቡ ያሳያል፡፡

ተከሳሽ አቶ ተሾመ ከልጆቹ በተጨማሪ ከአራት 
አስርት ዓመታት በላይ አብሯት በኖረች ሚስቱ 
ወይዘሮ ወለላ ላይም በተመሳሳይ መልኩ ደረቷን 
እና የቀኝ ክንዷን በመውጋት ደም እንዲፈሳት 
በማድረጉ በፈፀመው ከባድ ሰውን የመግደል 
ሙከራ የተከሰሰ መሆኑን መዝገቡ ያትታል፡፡

ለአባቱ ‹‹አሁን ግባ እና ተኛ፤ ነገ እንነጋገራለን፡፡›› 
ብሎ እርሱ ተሸፋፍኖ ተኛ፡፡ 

ጌታእንዳለ ለሊት 11 ሰዓት አካባቢ ለመጋቢት 
18 ማጥቢያ የለበሰው አንሶላ ተገፈፈ፤ እግሩን 
ቀዘቀዘውና ቀና ሲል አባቱን አየ፡፡ ‹‹ሊቀሰቅሰኝ 
ነው›› ብሎ አሰበ፤ ነገር ግን አባቱ አቶ ተሾመ 
በእጃቸው የሽንኩርት መክተፊያ ቢላዋ ይዘው 
ነበር፡፡ ‹‹ አባ›› ብሎ እየጮኸ እናቱን ተጣራ፡፡ 
ለመነሳት ሲሞክር አቶ ተሾመ በያዙት ቢላዋ የቀኝ 
እጁን ወጉት፡፡ ለመከላከል ሲሞክር ግራውንም 
ሲደግሙት እህቱ ከመኝታ ቤት ተንደርድራ 
ወጣች፡፡ አቶ ተሾመ ፊታቸውን ወደ ትዕግስት 
ሲያዞሩ፤ ወጣት ጌታእንዳለ ተነስቶ ከኋላ 
ሊይዛቸው ሞከረ፤ ነገር ግን ቢላዋ የያዙበትን 
እጃቸውን መቆጣጠር አቃተው፡፡ 

አቶ ተሾመ ትዕግስትን እየደጋገሙ ሲወጉ፤ 
ወይዘሮ ወለላ ከመኝታ ቤት ወጥተው ከአቶ 
ተሾመ እጅ ቢላዋውን ለማስለቀቅ ቢሞክሩም 
አልቻሉም። ወይዘሮ ወለላም ከአቶ ተሾመ ጋር 
ሲታገሉ በቢላዋው ደረታቸውን እና ክንዳቸውን 
ተወጉ፡፡ ትዕግስት እና ጌታእንዳለ ከአባታቸው 
ጋር ሲታገሉ ሶስቱም ወደቁ፡፡ ትዕግስት መሬት 
ሆና አባት አቶ ተሾመ በጉልበታቸው ተንበርክከው 
ደጋግመው በቢላዋ ሲወጓት፤ እናቷን ወይዘሮ 
ወለላን ‹‹በሩን ከፍተሽ ውጪ፤ አምልጪ›› አለች። 
እናት በሩን ከፍተው ወጥተው መጮህ ጀመሩ፡፡ 
ልጅ ጌታእንዳለ ደም ስለፈሰሰው አቅቶት በደረቱ 
መሬት ወደቀ፡፡ አቶ ተሾመ ልጃቸውን ወጣት 
ጌታእንዳለን በተኛበት ከጀርባው የተለያየ ቦታ 
ወጉት፡፡ ትዕግስት እና ጌታእንዳለ  አቅቷቸው 
መሬት እንደወደቁ አቶ ተሾመ በሩን ቆልፈው 
ቁልፉን ያዘው ወደ መኝታ ቤት ገቡ፡፡

ጌታእንዳለ ከውጪ ጫጫታ ሲሰማ መሬት 
ለመሬት እየተንፏቀቀ በር ለመክፈት ቢሞክርም፤ 
ስለተቆለፈ ሊከፈትለት አልቻለም፡፡ ትዕግስት 
ደጋግማ ስትጮህ አቶ ተሾመ በተደጋጋሚ 
እንደገና ትዕግስትን በያዙት ቢላዋ ወጓት፡፡ ወጣት 
ጌታእንዳለ አባቱ አቶ ተሾመ ትዕግስትን ሲወጓት 
እርሱም ጮኸ፤ በድጋሚ እንደገና ጀርባውን 
ወጉት፡፡ አቶ ተሾመ በኋላም ቢላዋውን አጥበው 
በደም የተጨማለቀ ልብሳቸውን ቀየሩ፡፡ 

ከደጅ የነበረው ጫጫታ ቆሞ፤ በር ተንኳኳ፤ 
‹‹ በር ክፈት ፖሊሶች ነን ›› የሚል ድምፅ ተሰማ፡፡ 

ዓለም አቀፍ 

ብርሃን ፈይሳ

በአንድ ወቅት በአንድ ስፍራ ነዋሪውን በሁለት 
ጎራ ከፍሎ ያከራከረ ክስተት ተፈጠረ፡፡ ጉዳዩ እንዲህ 
ነው፤ በወቅቱ የተማሩ የሚባሉ ሰዎች ውሏቸው 
ከቤተመንግሥት አካባቢ፣ ከዳኝነት ስፍራ፣ ምክርና 
ውይይት ከሚያስፈልግበት ሆነና አርሰው፣ ነግደውና 
በእጅ ሥራ ከሚተዳደሩ የኅብረተሰብ ክፍሎች ቅሬታ 
ቀረበባቸው፡፡ ከፍ ዝቅ ሳይሉ፣ ሳያርሙ ሳይጎለጉሉ፣ 
ሳይሸከሙ ጉልበታቸው ሳይደክም… ሁሌም ጥንቅቅ ባለ 
አለባበስ እንዳማረባቸው ከአደባባይ ውለው ይገባሉ። 
ታዲያ ይህ ሁኔታ በላባቸው ደክመው ለሚኖሩት እንደ 
ሥራ ፈትነት ስለታየባቸው ‹‹ትምህርት አይጠቅምም›› 
ከሚል መደምደሚያ ደረሱ፡፡

ለዓመታት አንገታቸውን ከመጽሐፍት መካከል 
ቀብረው እውቀትን ያካበቱት ደግሞ ከጥቅሙ 
ተቋድሰዋልና ‹‹የለም የመማርን ያህል ጥቅም ያለው ነገር 
አልተፈጠረም›› ሲሉ ሙግት ገጠሙ፡፡ ውሎ ሲያድር 
ሁኔታው ይበልጥ እያከራከረ ስለመጣም በዕድሜም 
በዕውቀትም ‹‹አንቱ›› የተባሉ ሊቃውንት ተሰባስበው 
ለሁለቱ አካላት በቀላሉ መልስ ሊሰጥ የሚችል ፈተና 
ለማዘጋጀት ተሰየሙ፡፡ ፈተናው በተዘጋጀበት ዕለትም 
ሁለቱን አካላት የሚወክሉ ሰዎች ተመርጠው ፈተናው 
ከሚደረግበት የግብር አዳራሽ ተገኙ፡፡ ሕዝቡም ማን 
ይረታል የሚለውን ለመመልከት በስፍራው ታደመ፡፡ 

ፈተናው እንዲህ ነው፤ ከግብር አዳራሹ ሁለት 
ገበታዎች ተዘጋጅተው ሁለቱን አካላት የሚወክሏቸው 
ሰዎች በየጎራቸው እንዲቀመጡ ተደረገ፡፡ ከገበታው 
የቀረበውን ገንፎ የሚመገቡበት የቀንድ ማንኪያዎችም 
ተሰጣቸው። በመጀመሪያ ነገሩ ለሁለቱም አካላት ግራ 
የሚያጋባ ነበር፤ ምክንያቱም ለመቢያ የቀረቡላቸው 
ማንኪያዎች ቀድሞ ከሚያውቋቸው ይልቅ የረዘሙ 
በመሆናቸው ነው። ካልተማሩት ወገን ማንኪያቸውን 

አንስተው እንጉረስ ቢሉ፤ የማንኪያው እጀታ ርዝመት 
ወዲያ የሌላኛቸውን ዓይን ሊጠነቁል ሆነ፡፡ አያያዛቸውን 
አስተካክለው ከጫፍ ቢያደርጉም ከርዝመቱ የተነሳ 
አፋቸውን የሚያልፍ ሆነ፡፡ በመጨረሻም ነገሩ 
አታክቷቸው ገበታውን ጥለው ተነሱ፡፡

ከተማሩት ወገንም ነገሩ ከዚህ ቀደም አይተውት 
የማያውቁት ሆኖ ግራ ገብቷቸው ነበር፡፡ ጥቂት አሰብ 
አድርገው ግን መላ መቱ፤ እናም ረጃጅሞቹን ማንኪያዎች 
አንስተው አንዱ ለሌላው፣ ያኛውም ለዚህኛው በቀላሉ 
በመጎራረስ የቀረበላቸውን አጣጣሙ፡፡ ታዲያ ይሄ 
ብልሃታቸው ምላሽ ሆኖ የዕውቀት ምንነትና አስፈላጊነትን 
በቀላሉ ለሕዝቡ ማስገንዘብ ተቻለ፡፡ 

መማር ነገሮችን አስፍቶ ለመረዳት፣ ችግሮችን 
ለመፍታት በጥቅሉ ሕይወትን ለማቅለል ቁልፍ መሣሪያ 
መሆኑ ለማም ግልፅ ነው፡፡ መቼም በዚህ ዘመን 
የትምህርት አስፈላጊነት አያጠያይቅም፤ ውዴታም 
ግዴታም ነው፡፡ ነገር ግን መሠረታዊ የሆነው የመማር 
ትክክለኛ ጠቀሜታ እና ውጤት ተዘንግቷል፡፡ የበርካቶች 
መማር ከራሳቸው አልፎ ለዓለም ሕዝብ ብርሃንን 
አጎናጽፏል፡፡ የምንልቀው ግን የምንማረው ምናልባትም 
ደመወዝ በማግኘት ራሳችንን ለማስተዳደር ነው፡፡ 
በአንድ በኩል ከጊዜው አንጻር፣ ካለንበት የአስተሳሰብም 
ሆነ የአኗኗር ሁኔታ አኳያ ይህ አተያይ ስህተት አይባል 
ይሆናል፡፡ ነገር ግን ይህ አካሄድ የተነሳንበትንና መማር 
ወይም ማወቅ የሚለውን ጽንሰ ሃሳብ የሚያፋልስ 
ይሆናል፡፡

ለአብነት ያህል ‹‹መማር ሥራ ለማግኘት ብቻ›› 
የሚለው ሃሳብ በትምህርት ተቋማት ቢንጸባረቅ፤ 
ሐዲዱን የሳተ ባቡር ዓይነት ሆነ ማለት አይደል? የመማር 
አንኳር ጠቀሜታ ችግሮችን መፍታት፣ መፍትሔዎችን 
ለማንጸባረቅ፣ ሳይንሳዊና ተገቢ የሆኑ አሠራሮችን 
ተግባራዊ ለማድረግ ሆኖ ሳለ፤ በእውቀት የካበቱ ምሁራን 
ባለቤት የሆኑት የትምህርት ተቋማት ከሌሎች ተቋማት 

ያልተናነሰ ቢሮክራሲና ኋላ ቀር አሠራር ሲያራምዱ 
አላስተዋላችሁ ይሆን? 

በዚህ ጽሑፍ መጀመሪያ የተነሳው ታሪክ የተማሩ 
ሰዎች አእምሯቸውን ተጠቅመው ዘዴና ብልሃትን 
ሲወልዱ የተመለከተው ማኅበረሰብ የምሁራኑንና 
የመማራቸውን ጠቀሜታ ከምንም በላይ ስለመረዳቱ 
አያጠራጥርም፡፡ እኛስ በሕይወት አጋጣሚ 
በምንደርስባቸው የትምህርት ተቋማት ቀላሉ ነገር 
ከብዶ፣ የተወሳሰቡ አሠራሮች ተንሰራፍተው አልገጠመን 
ይሆን? በተለይ ከፍተኛ የትምህርት ተቋማት ተማሪዎች 
ከተመዘገቡበት ጊዜ አንስቶ ተመርቀው እስኪወጡ ባሉት 
ጊዜያት የሚያሳልፉት አስቸጋሪ ሁኔታ እንዲህ ነው ሊባል 
የማይችል ነው፡፡ 

ወቅቱ በርካታ ተቋማቱ አዳዲስ ተማሪዎችን 
የሚቀበሉበትም አይደል፤ ‹‹ካላየሁ አላምንም›› 
የሚል አካል ሄዶ ሊታዘባቸው ይችላል፡፡ መንግሥት 
ከሚመድባቸው የመጀመሪያ ዲግሪ ተማሪዎች ውጪ 
የዕውቀት ጥማታቸውን ለማርካት፣ ራሳቸውን ለማሻሻል 
እና ሀገራቸውን ለመርዳት ብዙዎች በማታ፣ በሳምንቱ 
መጨረሻ እና በርቀት ለመማር ወደነዚሁ ተቋማት 
ያቀናሉ። የምዝገባና ሌሎች ሁኔታዎችን አጠናቀው 
ከመምህራኑ ጋር በመማሪያ ክፍል ለመገኘት ግን 
ከተመዘኑበት የመግቢያ ፈተና በላይ የሆኑ ፈተናዎችን 
ሊያልፉ ይገደዳሉ ብንል ማጋነን አይደለም፡፡

ይህ የሚሆነው እጅግ ረጅም ሂደቶችን በሚጠይቁ፣ 
በተቆራረጡና ቅንጅት በጎደላቸው አሠራሮች ሲሆን፤ 
ምሁራን በሞሉበት፣ ሀገራቸውን ሊቀይሩና ችግሮችን 
ለመፍታት የሚችሉ ዜጎችን ለመፍጠር በሚተጉ 
የትምህርት ተቋማት መሆኑ ደግሞ ይበልጥ ግራ 
ያጋባል። በእርግጥ በልፋታቸው ትልልቅ ደረጃ የደረሱና 
ትውልድን ለመቅረጽ የሚተጉ ምሁራን የተማሪዎችን 
ምዝገባ የሚመለከቱና ሌሎች ጉዳዮች ላይ ይግቡ ሊባል 
አይችልም፡፡      

ነገር ግን አፈር ላይ የወደቀ ስጋ አፈር ይዞ መነሳቱ 
አይቀርምና፤ ዕውቀት በሚሸመትበት ተቋም ኋላቀርነት 
መንገሡ ተገቢ አይሆንም፡፡ ስለዚህም አንድም 
አሠራሩን ማዘመን፣ በተማሪዎች የሚቀርበውን ቅሬታም 
የሚያርቅ መላ መምታት የእነዚሁ ምሁራን ድርሻ ነው። 
እንደሚታወቀው የተማረ ሰው ሊሰማራ የሚችለው 
ማኅበረሰብን እና ሀገርን በማገልገል ዘርፍ ላይ ነው፡
፡ ታዲያ ግለሰቦች(በተለይ እየሠሩ የሚማሩ ሰዎች) 
ከሚያገኟት ገቢ ቀንሰው፣ ከጊዜያቸውም አጣበው 
በብዙ ችግሮች መካከል ራሳቸውን በእውቀት ለመገንባት 
ከእነዚህ የትምህርት ተቋማት ሲገኙ አሠራሮችን 
ማንዛዛት ሊያርቃቸው እንደሚችል አያጠያይቅም፡፡ ይህ 
ሁኔታ እየሰፋ ሲሄድ ደግሞ ሀገርን ጉዳት ላይ የሚጥል 
ይሆናል፡፡    

በሌላ በኩል ይህን መሰሉ አሠራር እንዲፈጠር 
ምክንያት የሚሆኑ ሠራተኞች የትምህርት ደረጃቸውም 
ይህንን ሊፈጥር እንደሚችልም አይጠየቅም፡፡ በመሆኑም 
የትምህርት ተቋም ውስጥ እየሠሩ ራስን ለማሻሻልና 
በትምህርትም ራስን ለማሳደግ ጥረት አለማድረግ 
ትክክል አይደለም፡፡ ተቋማቱም ሠራተኞቻቸው 
ከተማሪዎቻቸውና ሌሎች አገልግሎት ፈላጊዎች ጋር 
በተመጣጣኝ ቋንቋ እንዲግባቡ ማበረታታትና የትምህርት 
ዕድሎችን ሊያመቻቹላቸው ይገባል፡፡ አሠራራቸውንም 
ሊፈትሹና እንከን ላለባቸውም መላ ቢሉ መልካም ነው፡፡ 

የመማርን ውጤት በቅድሚያ የምንመለከተው 
በትምህርት ቤቶች ውስጥ ነው፡፡ የትምህርት ተቋም 
ውስጥ የተቀጠረ ሰው አጋጣሚውን ተጠቅሞ ራሱን 
በትምህርት ካላበቃ የትምህርት ተቋማት ሚና ምን 
ሊሆን ይችላል? ‹‹ሳይማሩ ያስተማሩን…›› እንደሚባለው 
‹‹ሳይበቁ ለማብቃት›› አያሰኛቸውም? እስኪ አስቡት 
ዘመናዊና ነገሮችን የሚያቀሉ አሠራሮችና መፍትሄዎችስ 
ቅድሚያ በምሁራኑ ዘንድ ተግባራዊ ካልሆኑ በእነማን 
ሊሆኑ ነው? 

ያልተፈተሹ የትምህርት ተቋማት ኋላ ቀር አሠራሮች

በጋዜጣው ሪፖርተር

ዩናይትድ ኪንግደም፣ ፈረንሳይ እና ጀርመን ኢራን ላይ 
የተጣለውን የኒውክሌር ማዕቀብ እንደማያነሱ አሳውቀዋል።

ማዕቀቡን የማያነሱት ኢራን ሰው አልባ አውሮፕላን 
(ድሮን) እና ሚሳኤል ለሩሲያ እንዳትሸጥ ጫና ለማሳደር 
ነው።

እ.አ.አ. በ2015 ኢራን የኒውክሌር ስምምነት አድርጋ 
በምላሹ ማዕቀቦች እንዲነሱላት ተወስኖ የነበረ ሲሆን 
በስምምነቱ መሠረት የተወሰኑት ማዕቀቦች በቀጣዩ ወር 
ይነሳሉ ተብለው ነበር።

ሆኖም ሦስቱ ሀገራት እንደሚሉት ኢራን ዩራንየም 
በማከማቸትና በማበልጸግ ስምምነቱን ጥሳለች።

ኢራን የሦስቱ ሀገራት ውሳኔ ሕገ ወጥና ተንኳሽ ነው 
ስትል ምላሽ ሰጥታለች። በከፍተኛ ደረጃ የበለጸገ ዩራኒየም 
የኒውክሌር መሣሪያ ለመሥራት ይውላል። 

ቀነ ገደብ የሚያልፍበትን የተባበሩት መንግሥታት 
ማዕቀብ የሕጋቸው አካል እንደሚያደርጉ ሦስቱ 
አውሮፓውያን ሀገራት ገልጸዋል። 

ኢራን ባለስቲክ ሚሳኤልና ድሮን እንዳትልክ ለማገድ 
ውሳኔው ቢተላለፍም ኢራን ለሩሲያ ድሮን ትልካለች። 
እነዚህም በዩክሬን ጦርነት ጥቅም ላይ ውለዋል ተብሎ 

ተገልጿል። 
አሜሪካ፣ ዩኬ፣ ፈረንሳይ፣ ቻይና፣ ሩሲያ እና ጀርመን 

ከስምንት ዓመታት በፊት የጋራ አጠቃላይ የትግበራ ዕቅድ 
“JCPOA” በሚል የጋራ ስምምነት ማድረጋቸውን ቢቢሲ 
ዘግቧል። 

ኢራን የኒውክሌር እንቅስቃሴ ልትቀንስና ዓለም አቀፍ 
ታዛቢ ልታስገባ ተስማምታ ነበር። በምላሹም ምጣኔ 
ሀብቷን ያሽመደመዱ ማዕቀቦች ሊነሱ ቃል ተገብቷል።

ስምምነቱ ማንም ድሮንና ሚሳኤል ለኢራን እንዳይሸጥ 
ወይም ከኢራን እንዳይገዛ አልያም እንዳያስተላልፍ 
ይከለክላል። 

የኒውክሌር ሥራውን ይደግፋሉ የተባሉ ግለሰቦችና 
ተቋማት ንብረት ማዕቀብ እንዲጣልበትም ስምምነቱ 
ያዛል። 

እ.አ.አ. ከጥቅምት 18 በፊት ቻይና እና ሩሲያ እንደ 
ሦስቱ አውሮፓውያን ሀገራት ኢራን ላይ የተጣለውን 
ማዕቀብ አናነሳም እስካላሉ ድረስ በስምምነቱ ታሳሪ 
አይሆኑም ማለት ነው።

ኢ3 የሚባሉት ሦስቱ አውሮፓውያን ሀገራት ኢራን 
ስምምነቱን «ሙሉ በሙሉ ካልፈጸመች» ማዕቀብ 
እንደማያነሱ አረጋግጠዋል።

ኢራን በበኩሏ ይህ ውሳኔያቸው ስምምነቱን እንዲሁም 

ዩኬ፣ ፈረንሳይና ጀርመን ኢራን ላይ የተጣለውን ማዕቀብ እንደማያነሱ አሳወቁ

የተመድ የፀጥታው ምክር ቤት ውሳኔ ሐሳብ 2231 
እንደሚጥስ ገልጻለች።

የቀድሞው የአሜሪካ ፕሬዚዳንት ዶናልድ ትራምፕ 
በ2018 አሜሪካን ከስምምነቱ ማስወጣታቸው አይዘነጋም።

ሃንተር ባይደን

የፕሬዚዳንት ጆ ባይደን ልጅ ሃንተር ባይደን የጦር 
መሣሪያ ሲገዛ በመዋሸቱ የወንጀል ክስ ተመሰረተበት።  

ሃንተር በወንጀል መከሰሱ በሥልጣን ላይ ያለ የአሜሪካ 
ፕሬዚዳንት ልጅ ክስ ሲመሰረትበት የመጀመሪያው 
አድርጎታል። 

ቀደም ሲል ሃንተር ባይደን የግብር ማጭበርበር ክስ 
ቀርቦበት የነበረ ሲሆን የአደንዛዥ ዕጽ ተጠቃሚ ሳለ ሕገ ወጥ 
ጦር መሣሪያ ታጥቆ እንደነበረ አምኖ ነበር። 

ሃንተር ባይደን ጥፋተኝነቱን አምኖ በሚተላለፍበት 
ቅጣት ዙሪያ ከዐቃቤ ሕግ ጋር ደርሶት የነበረው ስምምነት 
ሐምሌ ወር ተፈጻሚ ሳይሆን ቀርቷል። 

የፕሬዚዳንት ጆ ባይደን ልጅ ሃንተር ባይደን የወንጀል ክስ ተመሰረተበት
አሁን የፕሬዚዳንቱ ልጅ ላይ የቀረቡት ክሶች የጦር 

መሣሪያ ሲገዛ በቅጾች ላይ እውነት ያልሆኑ መረጃዎችን 
ከመሙላት ጋር የተያያዙ ናቸው። 

ምንም እንኳ በቅጾች ላይ ሃንተር ባይደን የአደንዛዥ ዕጽ 
ተጠቃሚ አይደለሁም ይበል እንጂ በወቅቱ ከፍተኛ የኮኬይን 
ተጠቃሚ ነበር ተብሏል። 

በአሜሪካ የፌዴራል ሕግ መሠረት በሰነዶች ላይ ሐሰተኛ 
መረጃን መሙላት እንዲሁም የዕጽ ተጠቃሚ ሳሉ የጦር 
መሣሪያ ገዝቶ መታጠቅ በወንጀል ያስጠይቃል። 

የአሜሪካ ፍትሕ ቢሮ ሃንተር ባይደን በቀረበበት ክስ 
ጥፋተኛ ሆኖ የሚገኝ ከሆነ እስከ 25 ዓመት በእስር ሊቀጣ 
ይችላል ብሏል። 

የሃንተር ባይደን ጠበቃ አቤ ሎዌል ደንበኛቸው ላይ 
ክሱ በይፋ የተመሠረተው ሪፐብሊካኖች በጉዳዩ ላይ ጣልቃ 
በመግባታቸው በተፈጠረው ተጽእኖ ነው ብለዋል። 

ከግብር ወንጀል ጋር የተያያዙት ክሶች ደግሞ ሃንተር 
እ.አ.አ. 2017 እና 2018 ላይ ግብር አልከፈለም የሚሉ ናቸው። 
ሃንተር አሁን ላይ የሚጠበቅበትን ግብር ሙሉ በሙሉ 
ከፍሏል።

የ53 ዓመቱ ሃንተር ባይደን ከዚህ ቀደም ጠበቃ ሆኖ 
ያገለገለ ሲሆን፤ በቻይና እና በዩክሬን ውስጥም ሠርቷል።

እ.አ.አ. 2014 በደሙ ውስጥ ኮኬይን የተባለ አደንዣዥ 
ዕጽ መገኘቱን ተከትሎ ከአሜሪካ ባሕር ኃይል እንዲሰናበት 
ተደርጎ ነበር።

በጋዜጣው ሪፖርተር

       መጋቢ አዕምሮ
ማህበራዊ

ግርማ መንግሥቴ

ነጮች ከጀርባው ያለውን ስነልቦናዊ ጣጣ 
ለመመርመር ሲፈልጉ The Psychology Of New 
Year’s Resolutions ይሉታል በየዓመቱ የሚታቀደውንና 
ቃል የሚገባውን የአዲስ ዓመት የሰዎች ግለሰባዊ ቃለ-
ምህላ። ሲጋራ ማቆም (አቆማለሁ)፣ ትዳር መያዝ፣ 
ልጅ መውለድ፣ ትምህርት መማር (መመዝገብ)፣ 
ገንዘብ ቁጠባ መጀመር፣ ክብደት መቀነስ፣ መጠጥ 
ማቆም፣ ከማንኛውም ሱስ መፅዳት፣ ለቤተሰብ ጊዜ 
መስጠት፣ በስራ የበለጠ ውጤታማ መሆን፣ ችላ ያሉትን 
ኃይማኖት ጠበቅ ለማድረግ ፊትን ወደ ቤተክርስቲያን 
መመለስ፣ ነጭናጫ አመልን ማስተካከል፣ ከጓደኞች 
ጋር ያለን ቅርርብ የበለጠ ማጠናከር ወዘተ፡፡ ጥናቶች 
እንደሚያሳዩት አብዛኞቹ ምህላዎች እ.አ.አ ከ1947 በኋላ 
ተመሳሳይ ናቸው፡፡ በአዲስ ዓመት ወደ ተግባር ለመቀየር 
ቃል የሚገባባቸው፤ ቃለ-ምህላ የሚፈፀምባቸው፣ ከራስ 
ጋር ፍልሚያ የሚገጠምባቸው፤ ማንነት የሚፈተንባቸው 
… ርእሰ ጉዳዮች (New Year’s Resolutions) ናቸው። 

ከትዳር አጋር መፋታት፣ ትምህርት ማቋረጥ፣ ሲጋራ 
መጀመር (መልመድ)፣ ከሰው ጋር መጣላት፤ ዝሙት 
መፈፀም፣ መስረቅ፣ መግደል፣ መጋደል፣ መገዳደል… 
በአዲስ ዓመት ቃለ-ምህላ  ከማይፈፀምባቸው፣ ወይም 
ሲፈፀም ከማይሰማባቸው፤ ነገር ግን ሁሌም ሲደረጉ 
የሚታዩ የዕለት ተዕለት የሰው ልጅ ሕይወት ገፅታዎች 
ናቸው። (የእነዚህ ቃለ-ምህላ በሆድ ይሆን እንዴ??)

የአዲስ ዓመት መግቢያ ሲቃረብ መገናኛ 
ብዙሀን ለሕይወት ልምድና ተሞክሯቸው ሲባል ወደ 
አደባባይ የሚያመጧቸው እንግዶች በርካቶች ሲሆኑ፤ 
ከሚያቀርቡላቸው ጥያቄዎችም አንዱ “በአዲስ ዓመት 
ምን ለማድረግ አቅደዋል?” የሚል ነው። መልሱ 
እንደየመላሹ የሚለያይ ይሁን እንጂ የሁሉም መልስ 
ግን “ቀና” የሚባል ነው፣ ወይ ከሱስ መላቀቅ፣ አልያም 
ትዳር መያዝ፣ ልጅ መውለድ…። ጥያቄው፣ “አልኩ” 
ከማለትና ከጊዜያዊ የሥነልቡና እርካታ ባለፈ ምን 
ያህሎቹ ተሳክቶላቸዋል፣ ውሳኔዎቻቸው (Resolutions) 
መሬት ወርደዋል ወይ ሲሆን፣ እኛ አገር እንኳን የዚህና 
የዋና ዋና ጉዳዮችም መረጃ ስለማይገኝ እናልፈው ዘንድ 
እንገደዳለን። 

ይህ እየተጨዋወትንለት ያለው የኮኮብ ጉዳይ 
ግለሰብ ሰዎች ላይ ብቻ የሚስተዋል ሳይሆን በተቋማት 
ላይም ተግባራዊ ሲደረግ መስማትም ሆነ ማየት እንግዳ 
ነገር አይደለም።

በተቋማት በኩል ስናየው እንደውም በጣም 
እየተለመደ የመጣ ይመስላል። በአገራችን  ያለውን 
እውነታ እንኳን ብንመለከት ከመዘወተርም ባለፈ “ሆቢ” 
(ተወዳጅና ተዘውታሪ ተግባር) እስከ መሆን የደረሰ 
ሲሆን፣ ለዚህም በየተቋሞቻችን ግንባር ላይ “በ20. . . 
ከአፍሪካ ተመራጭ የ. . . ሆኖ ማየት”፤ “በ20. . . አዲስ 
አበባን ከዓለም. . .  ማድረስ”፤ “በ20. . . ድህነትን… 
መጥፋት” እና የመሳሰሉት ተውበውና ተኩለው 
መታየታቸው ነው።

ሰሞኑን፣ ነሐሴ ወር መጨረሻ አካባቢ 35 የሚሆኑ 
አገር በቀል ሲቪክ ማህበራት የጋራ መድረክ በመፍጠር 
በወቅቱ የአገራችን ሁኔታ ላይ ከመከሩ በኋላ “በ2016 
ዓ.ም ኢትዮጵያን ምንም አይነት ጥይት የማይጮህባት፤ 
ዲሞክራሲ የሰፈነባት፣ ሠላም የነገሰባት፣ ምርት 
የተትረፈረፈባት፣ ጦርነት እና ግጭቶች የራቋት፣ 
የህዝቦች የእርስ በዕርስ መተማመን የተንሰራፋባት” 
ወዘተርፈ አገር ማድረግ የሚል ቃል ገብተውና ቃለ-
ምህላ ፈፅመው ወደየቤታቸው ተመልሰዋል። (ምን ያህል 
ይሳካል አይሳካም የሚለውን በአዲሱ ዓመት የአፈፃፀም 
ሪፖርታቸው የሚነግረን ይሆናል።) ይህም ያው የአዲስ 
ዓመት ቃለ-ምህላ (በነገራችን ላይ፣ የምህላን ክብደት 
አስበነው እናውቃለን?) ነውና ጉዳዩ ከግለሰቦችም የዘለለ 
ለመሆኑ ጥሩ ማሳያ ነው።

ይህ ጥንታዊና በባቢሎናውያን ዘመን (2000 B.C.) 
እንደ ተጀመረ የሚነገርለት፣ የግለሰቦችን “የአዲስ ዓመት 
ቃለ-ምህላ” ጉዳይ ሰፋ አድርገን ከተቋማት አዲስ ዓመት 
(ሀምሌ 1 ከሚጀምረውና “በጀት ዓመት” የሚባለው) 
ጋርም አያይዘን ብንመለከተው ምርጥ ምርጥ ጉዳዮችን 
እንደምናገኝ የማይጠረጠር ሆኖ፤ ከእነዚህም መካከል 
ምን ያህሎቹ ምን ምን ጉዳዮችን ያቅዳሉ፤ ምን ያህሎቹ 
አዳዲስ እቅዶችን ያካትታሉ፤ ምን ያህሎቹስ የባለፈውን 

ይደግማሉ (በፓርላማ ሳይቀር እቅድ ሲደገም ማየት/
መስማታችንን ልብ ይሏል)፤ ምን ያህሎቹስ ያቀዱትን 
አሳክተዋል፤ ምን ያህሎቹስ አላሳኩም፤ ምን ያህሎቹስ 
እቅዶቻቸውን የተለያዩ ምክያቶችን በመዘርዘር 
ወደሚቀጥሉት ዓመታት አስተላለፏቸው… የሚሉትን 
ብንመለከት ምናልባት ከግለሰቦች የአዲስ ዓመት ቃለ-
ምህላ የተሻለ ሆኖ ላናገኘው እንችል ይሆናልና የሚሄድ 
ቢሄድበት ያወጣዋል ባይ ነን።

የዓለምን ሕዝብ አንድ ከሚያደርጉት ስነልቦናዊ 
ጉዳዮች አንዱ ይህ የአዲስ ዓመት መምጣት፣ መግባትና 
እሱንም ተከትሎ የተለያዩ ውሳኔዎችን (Resolutions፣ 
አንዳንድ አጥኝዎች ለጉዳዩ ልዩ ትኩረትን በመስጠት 
“Setting a New Year’s resolution” ይሉታል) በራስ 
ላይ መወሰንና የመሳሰሉት ናቸው። ይህ የትም እንሂድ 
የት የጋራና ሁሉም ለራሱ ቃል የሚገባው፤ ቃለ-ምህላም 
የሚፈፅምበት የግል ጉዳይ ነው።

በዚህ ጉዳይ ላይ እከሌ ከእከሌ የሚባል ነገር የለም። 
መማር አለመማር አንድ ነው። ትልቅ ትንሽ ብሎ ነገር 
የለም። በወንድና ሴት መካከል ምንም አይነት ልዩነት 
ሳይኖር ሁሉም ቢያንስ ለራሱ ቃል ይገባል፤ ቃለ-ምህላም 
ይፈፅማል።

አንዳንድ ልዩነቶች አሉ ከተባለ እንኳን ያለው ልዩነት 
አንዳንዱ ቃል የገባውን፣ ቃለ-ምህላ የፈፀመበትን ጉዳይ 
(ጉዳዮች) በአእምሮው (እኛ “በሆዱ ይዞ” እንደምንለው) 
ወደ ተግባር ለመቀየር ሲታትር፤ አንዳንዱ ራሱን በቻለና 
ባማረበት አጀንዳ ላይ አስፍሮ መገኘቱ ነው። በቃ፣ 
ከእነዚህ ውጭ ልዩነት የለም። ሁሉም ቃል ይገባል። 
ሁሉም ያቅዳል። ለተግባራዊነቱ ሁሉም ይጥራል።  
ለፍፃሜው ግን… (በኋላ እንመለስበታለን)።

ቃል መግባትንም ሆነ ቃለ-ምህላ መፈፀምን የሁሉም 
ነው ስንል በቀዳሚነት የዛሬዋን ዓለም በዚህ፣ አሁን 
ባለችበት መልክ ያስረከቡን ፈላስፎች የተግባሩ ፊት 
መሪ ሆነው በማግኘታችን ነው። ለምሳሌ ሶቅራጥስ 
ለራሱ ቃል የገባት፣ ከራሱ ጋር ቃለ-ምህላ የፈፀመባት 
(በምሁራን ምዳቤ “excellent one-line idea” ከሚለው 
ስር የምታርፍ)፣ “ያልተመረመረ ሕይወት እንዳልተኖረ 
ይቆጠራል።” (The unexamined life is not worth 
living.) በማለት ለራሱ ቃል በገባው መሰረት በየጊዜው 
ራሱን እየመረመረ፣ እያረመ፣ የጎደለውን እየሞላ፤ ቃል 
የገባውን እየፈፀመ መኖሩ በታሪክ፣ በተለይም በፍልስፍና 
ታሪክ ሁሌም ሲነሳ የሚታይና ራስን የማየት ብቃትና 
“ሪዞሊዩሽን” ነው። ሀሳቡ መነሳት ብቻም ሳይሆን አገላለፁ 
ተጠቃሽ ጥቅስ (ኮቴብል ኮት) ለመሆን በቅቶ ከጉዳዩ ጋር 
በተያያዘ ሁሌም ሲጠቀስ እየታየ ነው። (በነገራችን ላይ 
የግለኝነት (Individuality) ንጉሥ በመባል የሚታወቀው 
ፍሬደሪክ ኒች ከመንጋው በመነጠል “ራስን መሆን!” (Be-
come who you are!)ም ከዚሁ ከ“ምርጥ አንድ መስመር 
ሀሳብ” (excellent one-line idea) ስር የምትመደብ 
ናት። ሌሎችም ብዙ አሉ።)

የዓመት መለዋወጥ (turning of the year) ነው 
የሚሉት ፈላስፎቻችን፣ ቅድመ ሶቅራጥስ አሰላሳዮችን 
(pre-Socratic thinkers) ይዞ በ1821 “New Year’s 
Eve.” በሚል ርዕስ አወዛጋቢ መጣጥፍ አስነብቦ 
የነበረውን እንግሊዛዊ እውቅ ፀሀፊ ቻርለስ ላምብን 
ጨምሮ፣ በፊዚክሱ ዓለም (በተለይም ከጊዜ አኳያ) 
ጭልጥ ብለው የገቡት እነ አነስታየንን አካትቶ፣ ጉዳዩን 
እንደ ቀላል አድርጎ በማየት የካላንደር ጉዳይ (“turning 

የአዲስ ዓመት ቃለ-ምህላና አፈጻጸሙ

of the calendar” በማለት ነው የሚገልፀው) ያደረገውን 
የጀርመኑ ፈላስፋ ሀንስ (Hans Blumenberg) 
ድረስ በጉዳዩ ላይ ያልተጠበበ የለም። በእኛም አገር 
ያልዘፈነለት፣ ያልዘመረለት፣ ያልተቀኘለት… ማን አለ? 
ይሁን እንጂ አዲስ ዓመት ከነ ሙሉ ክብሩ፣ እውቅናውና 
ተወዳጅ/ተደናቂነቱ እዚህ ደርሷል። 

በ2022 በተደረገ ጥናት እንደተረጋገጠው ከዓለም 
ህዝብ 6% በየዓመቱ በአዲሱ ዓመት ራሱን ለመለወጥ፣ 
ከባለፈው ዓመት ስህተቱ በመፀፀት በራሱ ላይ ውሳኔ 
የሚያሳልፍ፣ ቃለ-ምህላ የሚፈፅም (resolution 
የሚፈፅም) ሲሆን፣ ከዚህ ውስጥ 47.4% የሚሆነው 
በራሱ ላይ ያስተላለፈውን ውሳኔ የተለያዩ ምክንያቶችን 
በመፍጠር ለሚቀጥሉት ዓመታት የሚያስተላልፍ ሆኖ 
ተገኝቷል። 

በ2015 (እአአ) በተደረገ ጥናት አዲስ ዓመት በመጣ 
ቁጥር ከአጠቃላይ የአሜሪካ ህዝብ 45 በመቶ የሚሆነው 
በአዲስ ዓመት በራሱ ላይ ለውጥ ለማምጣት ቃል የሚገባ 
ሲሆን፤ የሚሳካላቸው ስምንት በመቶ (8%) ያህሉ ብቻ 
ናቸው። ወደ አሁኒቷ አሜሪካ እንምጣ።

በ2020 በየደረገ የሶስት ተከታታይ ዓመታት ጥናት 
ከአጠቃላይ አሜሪካውያን 44% የሚሆኑት በየዓመቱ 
ለራሳቸው ቃል የሚገቡ ሲሆን፣ በተመሳሳይ ዓመታት 
የስዊድናውያን ቃል-ገቢዎች ቁጥር ከ12% እስከ 14% ሆኖ 
ተገኝቷል። በዚህም ቃል በመግባት ደረጃ አሜሪካውያን 
የተሻሉ ሆነው ተገኝተዋል። እኛስ ጋ? ምንም አይነት 
መረጃ የለም።

ማርች 9 ቀን 2023 ለአደባባይ የበቃው፤ 1ሺህ 
005 ወጣቶችን በመረጃ ምንጭነት የተጠቀመውና 

”New Year’s Resolutions Statistics 2023” በሚል 
ርዕስ (በፎርብስ የጤናው ዘርፍ) የቀረበው ጥናት 
እንደሚያመለክተው (የአሜሪካኖች አመለካከት፣ 
አስተሳሰብና አተያይ፤ እንዲሁም ለምን ምን ጉዳዮች 
ቅድሚያ እንደሚሰጡ… የተንፀባረቀበት በመሆኑ 
ሙሉ ጽሑፉን ቢያነቡ ብዙ ያተርፋሉ) አብዛኞቹ ቃል 
የተገባባቸውና ምህላ የተፈፀመባቸው ጉዳዮች ተመሳሳይ 
ሲሆኑ እነሱም ሲጋራ ማቆም (14%)፣ አዳዲስ ክህሎቶችን 
ለማዳበር መማር (12%)፣ ሆቢዎችን ተግባራዊ ማድረግ - 
ለምሳሌ የእግር ጉዞ ማድረግ፣ መጽሐፍ ማንበብ… (11%)፣ 
የጤና ጉዳዮችን በመከታተል ጤንነትን ማሻሻል (50%) 
ናቸው። ከእነዚህ ውስጥ ምን ያህሎቹ ተሳክቶላቸዋል፤ 
ቃላቸውንስ አክብረው ተገኝተዋል የሚለው በሚቀጥለው 
ዓመት ጥናት የሚታይ ይሆናል።

ብዙዎች እንደሚሉት አዲስ ዓመት በመጣ ቁጥር 
አዳዲስ ቃለ-ምህላዎችን መፈፀም ጊዜያዊ የስነልቦና 
ህክምና ከማግኘት ያለፈ ምንም አይነት ፋይዳ የለውም። 
“ፋይዳ የለውም” የሚለው ድምዳሜ ላይ ለመድረስ 
ደግሞ ምንም ማድረግ ሳይሆን በየዓመቱ ቃለ-ምህላ 
የሚፈፅመውንና በገባው ቃል መሰረት የሚያሳካውን 
ሰው ቁጥር ወስዶ ማነፃፀሩ ብቻ በቂ ነው። አብዛኛው ቃል 
ገቢ ቃል በገባ በማግስቱ ረስቶታል። እነዚህ ዝንጉዎች 
የጃንዋሪ ወር መግባትን ተከትሎ ባለው ሁለተኛው ዓርብ 
ላይ የሚከበር የአቋራጮች (ቃላቸውን ወደ ተግባር 
መቀየር ያልቻሉ) የሚያከብሩት “ዓመታዊ ቀን” ያላቸው 
ሲሆን እሱም “Quitter’s Day.” ይባላል።

ከማቋረጥ ጋር በተያያዘ የአንድ ተቋም ጥናትን (New 
Plate/Ipsos survey) እንመልከትና ከማቋረጥ ያውጣን 
ብለን እንውጣ።

ይህ የተቋሙ የ2020 ጥናት እንዳረጋገጠው ቃለ-
ምህላቸውን ወደ ተግባር ለመቀየር ጥረት ያደረጉ 
ያሉ ሲሆን፣ ከመላሾቹ 55% የሚሆኑት እንኳን እስከ 
ወዲያኛው ሊዘልቁ አንድ ዓመትን እንኳን መዝለቅ 
አልቻሉም፤ 11% የሆኑት ስድስት ወር ሳይሞላቸው 
ወደ ነበሩበት ተመልሰዋል። 14%ቱ እንደ ምንም ሶስት 
ወራትን ደፍነው ወደ ኋላ ተመልሰዋል። 19%ዎቹ በአንድ 
ወራቸው ከቃለ-ምህላቸው የተፋቱ ሲሆን፤ 11%ዎቹ 
ከወር ባነሰ ጊዜ ውስጥ ለቀድሞው ሕይወታቸው እጅ 
ሰጥተዋል። (እኛ አገር ፆም ሲገባ ለአንድ ሳምንት ያህል 
ብቻ ግሮሰሪዎች ጭር እንደሚሉት ማለት ነው።)

ሌላው ዘና የሚያደርገው ደግሞ ከግብ አንፃር 
የተሻለ ውጤታማ የሚሆነው የቱ እንደሆነ መጠናቱ 
ሲሆን፣ የአሜሪካው “PLoS One” ጥናት እንዳረጋገጠው 
ተግባር-ተኰር የሆኑት ግቦች (action-oriented 
goals)፣ ማስወገድ-ተኮር (avoidance-oriented 
goals) ከሆኑት የተሻለና ከአንድ ዓመት በላይ የመዝለቅ 
አቅም እንዳላቸው፤ በውጤት ደረጃም የመጀመሪያው 
58.9%፤ ሁለተኛው 47.1% እንደሆነ መረጋገጡ ነው። 
በመሆኑም ለራስ ቃለ-ምህላ በሚገባበት ወቅት ዝም 
ብሎ በመጪው አዲስ ዓመት ሲጋራ አቆማለሁ፣ ፀባይ 
እገዛለሁ ወዘረተርፈ ማለት ብቻ ሳይሆን ግብ ቀረፃ (goal 
setting) ላይም ከፍተኛ ጥንቃቄ ማድረግ ያስፈልጋል 
ማለት ነውና ልብ ያለው ልብ ይበል።

ሌላው ፈገግ የሚያደርገው ደግሞ የፈፀሙትን ቃለ-
ምህላ መልሶ የማደሻ ጊዜ የመኖሩ እድል ነው። 

ከላይ እንደጠቀስነው ተቋም ጥናት ከሆነ ሰዎች 
ወይኔ፣ ቃሌን አፈረስኩ፣ ቃለ-ምህላዬን ናድኩ ብለው 
መጨነቅ የለባቸውም። “ምክንያት?” ከተባለ ደግሞ 
ያፈረሱትን ቃል መልሰው የሚያድሱበት፣ መልሰው 
ቃለ-ምህላ የሚፈፅሙበት ዓመታዊ እለት ያለዎት መሆኑ 
ነው። አዎ፣ እንደ ጥናቱ ከሆነ በየዓመቱ “ጁን 1” ዳግም 
ቃለ-ምህላ የሚፈፀምበት ዕለት ሲሆን በራሳቸው ቋንቋ 
ሲቀመጥም “New Year’s Resolution Recommit-
ment Day” በሚል ሰፍሮ ይገኛል። 

ይህ ዓመታዊ የመልሶ ቃለ-ምህላ መፈፀሚያ ቀን (ቀኑ 
አደባባይ በመውጣት የሚከበር አይደለም) አንድ ለየት 
ያለና የማይገኝ አጋጣሚን ይዞ የሚመጣ ሲሆን፣ እሱም 
ያፈረሱትን ምህላ መልሶ ማፅደቂያነቱ ብቻ ሳይሆን በፊት 
ረስተዋቸው፣ ዘንግተዋቸው፣ ወይም “ግዴለም እነዚህን 
ወድጃቸዋለሁና  ይዣቸው ልዝለቅ፤ አይለዩኝ…” በማለት 
የተዋቸውን እንደ ገና በመከለስ የዳግም ቃለ-ምህላዎ 
አካል የማድረግ ታላቅ እድልን ይዞ መምጣቱ ነው።

ዓመቱን የሠላም፣ የደስታ፣ የፍቅር፣ የብልጽግና 
ያድርግልን።

ሰዎች ወይኔ፣ ቃሌን 
አፈረስኩ፣ ቃለ-ምህላዬን 
ናድኩ ብለው መጨነቅ 

የለባቸውም። “ምክንያት?” 
ከተባለ ደግሞ ያፈረሱትን 

ቃል መልሰው የሚያድሱበት፣ 
መልሰው ቃለ-ምህላ 

የሚፈፅሙበት ዓመታዊ እለት 
ያለዎት መሆኑ ነው

ኢኮኖሚ

ፍሬሕይወት አወቀ

በበዓል ወቅት ከቤተዘመድ ጋር መገናኘትና 
መጠያየቅ የኢትዮጵያውያን የኖረ ባህል ነው፡፡ 
መጠያየቅ ሲባል ደግሞ እንዲያው በደረቁ አይደለም። 
ሰው እንደ አቅሙና ፍላጎቱ አቅሙ የፈቀደውን 
በማድረግ ወዳጅ ዘመዱን፣ ቤተሰቡንና ጓደኛውን 
ይጠይቃል፡፡ ፍራፍሬ፣ ዳቦና ኬክ ይዞ ወዳጅ ዘመድን 
መጠየቅ ደግሞ የተለመደ ተግባር ነው፡፡ በተለይም 
በከተሞች አካባቢ በበዓላት ወቅት የኬክ ተጠቃሚ 
ቁጥር ከፍ የሚል በመሆኑ የኬክ ቤቶች የሥራ 
እንቅስቃሴም ከአዘቦት ቀን ይልቅ በበዓል ወቅት 
ይደራል፡፡ 

ዛሬ በአዲስ ዓመት ማግስት ስለ ኬክ ማንሳታችን 
ያለምክንያት አይደለም፡፡ የዕለቱ የስኬት እንግዳችን 
በኬክ ሥራ ሙያ የተሰማራና የካፌ ባለቤት በመሆኑ 
እንጂ፡፡ ይሕ የስኬት እንግዳችን ይርጋለም ከተማ 
ተወልዶ ዕድገቱን ሻሸመኔና ሀዋሳ በማድረግ ሕይወት 
ትርጉም እንዲኖራት ከላይ ታች በማለት ሥራን በትጋት 
ሠርቷል፡፡ ከትምህርት ጎን ለጎን የተለያዩ ሥራዎችን 
በመሥራት ገና በአፍላነቱ የድርጅት ባለቤት በመሆን 
በመቶዎች ለሚቆጠሩ ዜጎች  የሥራ ዕድል መፍጠር 
የቻለም ነው፡፡

‹‹በንግድ ከሚተዳደር ቤተሰብ የተገኘሁ በመሆኔ 
ገና በልጅነቴ ከትምህርት ይልቅ ለንግድ  አደላ ነበር›› 
የሚለው የዕለቱ እንግዳችን አቶ ያሬድ ጌታቸው፣ 
በሀዋሳ ከተማ ‹‹ሮም 1960›› የተባለ የካፌ ባለቤትና 
ሥራ አስኪያጅ ነው፡፡ የሥራ መነሻውን ሀዋሳ ከተማ 
ላይ ያደረገው አቶ ያሬድ፣ በሀዋሳ ከተማ በአምስት 
የተለያዩ አካባቢዎች ሮም 1960 ካፌን ከፍቶ እየሰራ 
ነው፡፡ ከሀዋሳ ከተማ በተጨማሪ ቅርንጫፉን 
በማስፋት ሻሸመኔ ከተማ ላይም እንዲሁ ሮም 1960 
ካፌን መክፈት ችሏል፡፡  

በቀለም ትምህርቱ ጎበዝ ተማሪ እንደነበር 
የሚያስታውሰው አቶ ያሬድ፤ ውስጡ የነበረው 
የፍላጎት ሚዛን ለንግድ ያደላ መሆኑን ይናገራል፤ 
ወደ 11ኛ ክፍል የተዘዋወረበትን ሰርተፍኬት በክብር 
አስቀምጦ ነው ገና በልጅነቱ ወደ ንግድ ሥራ የገባው። 
በ16 ዓመቱ ተማሪ እያለ ጀምሮ የተለያዩ ሥራዎችን 
ማለትም የእንጨት ሥራ፣ የጋራዥ ውስጥ የተለያዩ 
ሥራዎችንና ሌሎችንም ሥራዎች መሥራት በመቻሉ 
በቀላሉ ገንዘብ ማግኘት ችሏል፡፡ ይሄን ጊዜ ታድያ 
ከዚህ የበለጠ መሥራት ቢቻል የበለጠ ገንዘብ 
ማግኘትና ከድህነት መውጣት እንደሚቻል በማመን 
የንግድ ሥራውን አጠናክሮ መቀጠል እንዳለበት 
በማመን ወደፊት መቀጠሉን ተያያዘው፡፡

አቶ ያሬድ ከጋራዥና ከእንጨት ሥራው 
በተጨማሪ አያቱ በኬክ ሥራ የታወቁ በመሆናቸው 
በቤት ውስጥ ኬክ ሲሰራ እየተመለከተ አድጓል። 
ከአያቱ የለመደውን የኬክ ሥራም ‹‹ሮም 1960›› ኬክ 
ቤትና ካፌን መክፈት እንዲችል አግዞታል፡፡ ኬክ 
ቤቱን ከመክፈቱ አስቀድሞ ከአያቱ የለመደውን የኬክ 
አሰራር በትምህርት በማስደገፍ በተለያዩ ኬክ ቤቶች 
ተቀጥሮ ሰርቷል፡፡ ተቀጥሮ በሰራባቸው ኬክ ቤቶች 
ሁሉ ታድያ ሥራውን በእኔነት ስሜት ይሠራ ስለነበረ 
ጥሩ ስም ማግኘቱን ያስታውሳል፡፡ 

የኬክ ሥራን የሙሉ ጊዜ ሥራው በማድረግ ወደ 
ዘርፉ የተቀላቀለው አቶ ያሬድ፤ ተቀጥሮ በሚሠራበት 
ወቅት ሙያውን ከማሳደግ በተጨማሪ የሚያገኘውን 
ገንዘብም ይቆጥብ እንደነበር ነው ያጫወተን፡፡ 
በወቅቱ የራሱን ኬክ ቤትና ካፌ የመክፈት ራዕይ ሰንቆ 
ብርቱ ጥረት ሲያደርግ የነበረው አቶ ያሬድ፤ በ45 ሺ 
ብር መነሻ ካፒታል ‹‹ሮም 1960›› ካፌን ይከፍታል። 
የገንዘቡ ምንጭም ተቀጥሮ በሰራባቸው አራት 
ዓመታት ያጠራቀመው  30 ሺ ብር ላይ ከሲዳማ 
ማይክሮ ፋይናንስ ተቋም በብድር የተገኘውን 15 ሺ 
ብር ተደማሪ በማድረግ ነው፡፡ 

ገና በጥዋቱ 45 ሺ ብር መነሻ ካፒታል ይዞ የኬክ 
ሥራን በካፌ ደረጃ መክፈት የቻለው አቶ ያሬድ፣ 
ሥራውን በጀመረ በጥቂት ጊዜ ውስጥ ውጤታማ 
ቢሆንም፣ በአንድ ጀምበር ተዘርፎ ባዶ የሆነበት 
ወቅት እንደነበር ያስታውሳል፡፡ ያም ቢሆን ግን 
ተስፋ አልቆረጠም፡፡ ምክንያቱም ሌባ የማይሰርቀው 
የእጅ ሙያ አለውና ሙያውን ተጠቅሞ እንደገና 
አንሰራርቷል፡፡ 

የስራ ባህል፣ ልምድና ጥሪትን አቀናጅቶ በሙሉ አቅም የመሥራት ውጤት

‹‹በሕይወቴ ተስፋ መቁረጥ አላውቅም›› የሚለው 
አቶ ያሬድ፣ ንብረቱ በተዘረፈ ማግስት ይጨነቅ 
የነበረው እንዴት ወደ ሥራ መመለስ እንዳለበት 
ነበርና  ሌባ የማይሰርቀውን ሙያና ዕውቀት በመያዝ 
እንደገና ተቀጣሪ ሆኖ በመሥራት ገንዘብ አጠራቅሞ 
‹‹ሮም 1960›› ካፌን መክፈት ችሏል፡፡ 

‹‹ቤተሰቦቼ ጥሩ የሥራ ባህልን አውርሰውኛል›› 
የሚለው አቶ ያሬድ፤ የሥራ ባህል የሌለው 
ሰው ገንዘብ እንኳን ቢያገኝ ገንዘቡን በአግባቡ 
ሊጠቀምበት እንደማይችል ይናገራል፡፡ ለሰው ልጅ 
ገንዘብ ከመስጠት ይልቅ ጥሩ የሥራ ባህል መፍጠርና 
ማውረስ በእጅጉ እንደሚጠቅም ራሱን ምሳሌ 
በማድረግ ያስረዳል፡፡ ‹‹ሰዎች ሙሉ ጊዜያቸውን፣ 
ዕውቀታቸውንና አቅማቸውን አሟጠው መጠቀም 
ከቻሉ ካሰቡበት መድረስ እንደሚችሉ እየተነገረኝ 
አድጌያለሁ›› የሚለው አቶ ያሬድ፤ ዛሬ ላይ ለደረሰበት 
ስኬትም ቤተሰቦቹ ትልቅ ድርሻ እንዳላቸውና ትልቁን 
ሃብት የሥራ ባህልን እንዳወረሱት ነው የሚናገረው፡፡ 

‹‹ከቤተሰቤ ከወረስኩት ጠንካራ የሥራ ባህል 
በተጨማሪ በተፈጥሮ ነገሮችን በፍጥነት ለመረዳትና 
ለጥበብ /አርት/ ሥራዎች ቅርብ ነኝ›› የሚለው አቶ 
ያሬድ፤ ይህም ለኬክ ሥራው በእጅጉ እንደጠቀመው 
ጠቅሷል፡፡ በተለይም  በጥበቡ ዙሪያ ያለውን ፍላጎት 
በኬክ ምርቶቹ ላይ እንደሚገልጽም አጫውቶናል። 
ከአያቱ በልምድ ያገኘውን የኬክ ሥራ በትምህርት 
አጎልምሶ ዛሬ ስድስት ቅርንጫፎች ያሉትን ካፌ 
ያስተዳድራል፡፡ በኬክ ሥራ ረዘም ያለ ቆይታ ያለውና 
ልምድ ያዳበረ በመሆኑ በተለያዩ ጊዜያት ለተለያዩ 
አካላት ስልጠናም ይሰጣል፡፡ 

‹‹ከፍተኛ የሆነ የሥራ ሱስ ነው ያለብኝ፤ ሌላ 
ሱስ የለብኝም›› በማለት ተግቶ መሥራት ውጤታማ 
እንደሚያደርግ የሚናገረው አቶ ያሬድ፤ ድህነትን 
አብዝቶ የሚጠየፍና ጠንክሮ በመሥራት ሃብታም 
መሆን እንደሚቻል በጽኑ የሚያምንም ነው፡፡ 
ሃብታም የመሆን ከፍተኛ ፍላጎትም ከልጅነቱ ጀምሮ 
እንደነበረው ያስታውሳል፡፡ ለዚህም ጠንካራ የሥራ 
ባህል ያላቸውና ተግተው በመሥራት ገንዘብ ሲያገኙ 

የተመለከታቸው ቤተሰቦቹ መሰረት እንደሆኑት 
ያስረዳል፡፡ 

‹‹የሃብት ምንጩ ትጋት ነው›› በሚለው 
የመጽሐፍ ቅዱስ ቃል  ሃሳቡን በማጠናከር፤ ሰው 
ጠንክሮ ከሠራ ስኬታማ መሆን እንደሚችል 
ይናገራል፡፡ በተለይም እንደ ኢትዮጵያ ባለች ብዙ 
በረከት ባላት አገር ላይ ሰርቶ መለወጥ፣ ማግኘትና 
ከድህነት መውጣት ቀላል እንደሆነ ያስረዳል፡፡ 
ለዚህም አገር የሰጠችውን በረከት፣ ጊዜንና ጉልበትን 
አቀናጅቶ በሙሉ አቅም መጠቀም አስፈላጊ እንደሆነ 
አስረድቷል፡፡

ከልጅነት እስከ ዕውቀት ስለ ሥራ ክቡርነት 
እያደመጠ በሥራ ያደገው አቶ ያሬድ፤ ሰርቶ ማደግና 
መለወጥ እንዲሁም ለሌሎች መትረፍ ዕቅዱ 
እንደነበር በማንሳት ሠርቶ መለወጥ እንደቻለና ከራሱ 
አልፎ ለሌሎች መትረፍ እንደቻለም ይናገራል፡፡ 

ከዚህ በተጨማሪም ለአገሩ መሥራት ያለበትን 
ሠርቶ ማለፍ እንዳለበት በጽኑ ያምናል፡፡ በአሁኑ  
ወቅትም በስድስት የ‹‹ሮም 1960›› የካፌ ቅርንጫፎቹ 
278 ለሚደርሱ ሠራተኞች የሥራ እድል መፍጠር 
ችሏል፤ በቀጣይም ቅርንጫፎቹን በማስፋት 
የሠራተኞቹን ቁጥር የማሳደግ ዕቅድ አለው፡፡ 
ከሠራተኞቹ ጋርም በጥሩ መግባባት እንደሚሠራ 
በመግለጽ፤ ድርጅቱ የሚመራበትን መተዳሪያ ደንብ 
አክብረው የሚሠሩና ድርጅቱን እንደራሳቸው 
የሚያዩ ሠራተኞች እንዳሉት ነው የሚናገረው። 
ለዚህም የእርሱ አቅርቦት ወሳኝ እንደመሆኑ 
ከመነሻው ጀምሮ ያለፈባቸውን ውጣ ውረዶች 
በማስረዳት እነሱም ተግተው መሥራት ከቻሉ ነገ 
የድርጅት ባለቤት መሆን እንደሚችሉ መምከር 
የዘወትር ተግባሩ እንደሆነ አጫውቶናል፡፡

‹‹ነብይ በአገሩ አይከበርም›› እንዲሉ አበው፣  
ስለ ‹‹ሮም 1960›› ኬክ ቤት መጠሪያ ስም ያጫወተን 
አቶ ያሬድ፤ የዛሬ አስር ዓመት ገደማ ስለ አበበ 
ቢቂላ የተጻፈ ጽሁፍ ሲያነብ የአበበ ቢቂላ ገድሎች 
ገዝፈውበታል። ይህን ግዙፍ ታሪክ ደግሞ ነጮቹ 
በታላቅ አድናቆት ተቀብለውታል፡፡ ነገር ግን አትሌቱ 

በገዛ አገሩ ብዙም ትኩረት የተሰጠው እንዳልሆነ 
በመረዳቱ ቁጭት ገብቶታል፡፡ ለዚህ ቁጭቱም 
የካፌውን መጠሪያ ስም ‹‹ሮም 1960›› በማለት 
ሰይሟል፡፡ 

በአሁኑ ወቅትም በሀዋሳ ከተማ ባሉት 
አምስት የ‹‹ሮም 1960›› ካፌዎች  ምክንያት አበበና 
የማራቶን ገድሉ ይታወሳሉ፡፡ ይህም ከመታወስ 
ባለፈ ኢትዮጵያን መግለጽና ሁሉንም በአንድነት 
ሊያግባባና ሊያቀራርብ የሚችል እንደሆነ ይናገራል። 
ድሉ ከአድዋ ድል የሚተናነስ እንዳልሆነና ነጮች 
‹‹ጥቁር አይችልም›› የሚለውን  የነጮችን አስተሳሰብ 
መስበር የቻለ ትልቅ መልዕክት ያለው መሆኑንም 
ይገልፃል፡፡

‹‹ከእያንዳንዱ ወንድ ጀርባ አንዲት ጠንካራ ሴት 
አለች›› እንደሚባለው አቶ ያሬድ ዛሬ ላይ ለመድረሱ 
የባለቤቱ እገዛ ትልቅ ቦታ እንዳለው ይናገራል፡፡ 
ባለቤቱ ወይዘሮ ሄለን ኃይሉ የጀርባ አጥንት በመሆን 
‹‹ሮም 1960›› አሁን ለደረሰበት ደረጃ ጉልህ ሚና 
አላት ይላል፡፡ ከትንሽ ካፌ ሲጀምር አንስቶ በካፌ 
ውስጥ ዕቃ አጣቢ ባይኖር ዕቃ አጥባ፣ ባሬስታ 
ባይሮር የባሬስታ ቦታን ሸፍና ሁለገብ በመሆን 
ድርጅቱን አግዛለች፡፡ ማርገዝም ሆነ መውለድ 
ከሥራዋ አልነጠሏትም ይላል፡፡ ወልዳ አራስ ልጆችን 
ወደ ካፌው ይዛ በመምጣት ጭምር ታግዘው 
የነበረበት ሁኔታ ዛሬ ለደረሱበት ከፍታ ትልቅ ድርሻ 
እንዳላት  ገልጿል፡፡

በ‹‹ሮም 1960›› ካፌ ውስጥ ኬክን ጨምሮ 
የሻይ ቡና እንዲሁም የተለያዩ ቀላል ምግቦች 
እንደ ቺክን፣ በርገርና ሌሎች የምግብ አይነቶች 
እንደሚቀርቡ ጠቅሶ፣ በአገልግሎት አሰጣጣቸውም 
በደንበኞቻቸው የተመሰከረላቸው ስለመሆናቸው 
ነው አቶ ያሬድ ያስረዳል፡፡ ድርጅቱ ካሉት 
ሠራተኞች መካከል ሰፊውን ቁጥር የሚይዙት ሴቶች 
ስለመሆናቸው ያነሳው አቶ ያሬድ፤ በመስተንግዶም 
ይሁን በኬክ ሥራ በርካታ ሴቶች መሰማራታቸውን 
ይገልጻል፡፡ ከሠራተኞቹ ጋር መልካም መቀራረብ 
እንዳለው ጠቅሶ፣ ድርጅቱ ከተከፈተ ጊዜ ጀምሮ 
አብረው እየሠሩ ያሉ ሠራተኞች ስለመኖራቸው 
ተናግሯል፡፡

‹‹በካፒታል ደረጃ ገንዘብ እንዲኖረኝ 
አልፈልግም፤ የሚገኘው ገቢ በሙሉ ሥራ ላይ 
እንዲውል አደርጋለሁ›› የሚለው አቶ ያሬድ፤ 
ትኩረቱ የሥራ ዕድል መፍጠር ላይ እንደሆነ 
በማንሳት የሚገኘውን ገንዘብ ወደ ሥራ በመቀየር 
ድርጅቱን የማሳደግና የማስፋት ሥራ እየሠራበት 
እንደሆነ ይጠቅሳል፤ ይህም አሁን ከፈጠረው የሥራ 
ዕድል በተጨማሪ በእጥፍ ለማሳደግ የሚጠቅም 
እንደሆነ ነው የገለጸው፡፡ 

ማህበራዊ ኃላፊነትን በተመለከተ በተለያየ 
የሕይወት አጋጣሚ ሠራተኞቹ ለሚደርስባቸው 
ችግር፣ ሀዘን፣ መከራና ደስታ ቅድሚያ በመስጠት 
በጋራ የሚካፈላቸው እንደሆነ በመጥቀስ፤ ከደመወዝ 
ባለፈ ወጪያቸውን በመሸፈን ድጋፍ ያደርጋል። 
ከዚህ በተጨማሪ በታማኝነት የመንግሥትን 
ታክስና ግብር በመክፈል እንዲሁም መንግሥት 
ለሚያደርጋቸው ማንኛቸውም ጥሪዎች ፈጣን ምላሽ 
በመስጠት ማህበራዊ ኃላፊነቱን እንደሚወጣም 
ይገልጻል፡፡ ከዚህ ባለፈም በተለያዩ የበጎ አድራጎት 
ሥራዎች በመሳተፍ  ትምህርት ያቋረጡ ተማሪዎችን 
ወደ ትምህርት ገበታቸው እንዲመለሱ በማድረግ 
በተቻለው አቅም ሁሉ ለአካባቢው ነዋሪዎች ድጋፍ 
ያደርጋል፡፡

ሰፊ ዕቅድ ያለው አቶ ያሬድ፤ በ2016 አዲሱ 
ዓመት ‹‹ሮም 1960›› ካፌን አዲስ አበባ ላይ ለመክፈት 
አቅዷል፤ በቀጣይም በአንድ አልያም በሁለት አፍሪካ 
አገራት ካፌውን የመክፈትና ኢትየጵያን የማስተዋወቅ 
ዕቅድ እንዳለው አጫውቶናል፡፡ ከዚህ በተጨማሪም 
ሪዞርት የመገንባት ፍላጎትና ዕቅድ ያለው አቶ ያሬድ፤ 
ለዚህም መንግሥት ሥራውን አይቶና ገምግሞ ቦታ 
ቢሰጠው የተሻለ ሥራ መሥራት እንደሚችል ነው 
ያመለከተው፡፡ በመጨረሻም ኢትዮጵያን ከድህነት 
ለማውጣት እያንዳንዱ ሰው በሥራ ሊተጋ እንደሚገባ 
በማስገንዘብ ሁሉም ሰው ጠንክሮ መሥራት ከቻለ  
ኢትዮጵያን ከድህነት ማውጣት እንደሚቻል 
አስታውቋል፡፡  

አቶ ያሬድ ጌታቸው



መሠረተ ልማት
ኢኮኖሚ

በኃይሉ አበራ 

አዲስ አበባ ከተማ በአዲስ ዓመት መቃረቢያ 
ላይ አንድ ግዙፍ የግብይት ማዕከል አስመርቃለች፡፡ 
የግብይት ማዕከሉ የግብርና ምርቶች የሚከማቹበትና 
የሚሸጡበት ሲሆን፣ አምራቹን እና ተጠቃሚውን 
ለማገናኘት አና የግብርና ምርቶችን ዋጋ ለማረጋጋት 
በሚልም የተገባ ነው፡፡ ዘመናዊ ቴክኖሎጂዎች 
ጭምር የተካተቱበት ይህ ማዕከል የችርቻሮና የጅምላ 
መሸጫ እንዲሁም መጋዘኖችና የመኪና ማቆሚያ 
ሥፍራን ያካተተ ነው፡፡

ማዕከሉ የግብርና ምርቶችን  ሳይበላሹ ማቆየት 
የሚያስችሉ የማቀዝቀዣ ቴክኖሎጂዎች እንዲሁም 
ከአካባቢው ጋር ተስማሚ የሆነ የቆሻሻ ማስወገጃ 
ስርዓት /ዌስት ማኔጅመንት ሲስተም/ እና ሌሎች 
የተለያዩ ቴክኖሎጂዎች ይገጠሙለታል።

ይህ በለሚኩራ ክፍለ ከተማ ወረዳ ሁለት ጤና 
ጣቢያ አካባቢ ተገንብቶ ለአገልግሎት ክፍት የሆነው 
የለሚ ኩራ የግብርና ምርቶች ማዕከል በአዲስ አበባ 
ከተማ አስተዳደር ባለቤትነት ከሚገነቡት የከተማ 
አስተዳደሩ ሜጋ ፕሮጀክት መካከል አንዱ  ነው፡፡ 
ማዕከሉ   የተገነባው በኦቪድ ኮንስትራክሽን ፒኤልሲ 
ተቋራጭነት ነው፡፡ የፕሮጀክቱ አጠቃላይ ወጪ 
ሁለት ነጥብ አምስት ቢሊየን ብር  ሲሆን፣ በኦቪድ 
ኮንስትራክሽን አማካኝነት በአጭር ጊዜ እየተገነቡ 
ከሚገኙ መሰል ፕሮጀክቶች መካከል /ሰሚት 
ፕሮጀክትና ቤቴል ፕሮጀክት/ በተመሳሳይ ዲዛይን፣ 
ስፋት እና ዓላማ የተገነባ ነው። 

የግንባታው ተቋራጭ የኦቪድ ኮንስትራክሽን 
የአያት ፕሮጀክት የሳይት ኢንጂነር ኤርሚያስ 
ኃይሉ ፕሮጀክቱን ከዚህም በፈጠነ መስራት ይቻል 
እንደነበር ነው የገለጹት፤ እሳቸው እንዳሉት፤ 
የተመረቀውን ፕሮጀክት ሳይት በመረከብ ወደ ሥራ 
የተገባው በ2015 ዓ.ም ህዳር ወር መጨረሻ ላይ 
ሲሆን፤  ፕሮጀክቱ የሲሚንቶ እና የብረት እጥረት 
በማጋጠሙ እንጂ እስከ ግንቦት ወር ድረስ ማጠናቀቅ 
የሚቻልበት አቅም እንደነበር አስታውሰዋል። 
ተጠናቅቆ ለአገልግሎት የበቃው ሎት አንድ መሆኑን 
ጠቅሰው፣ ግንባታውም በሁለት ነጥብ አምስት 
ሄክታር መሬት ላይ ያረፈ መሆኑን ተናግረዋል፡፡  

ማዕከሉ እያንዳንዳቸው ሁለት ሺህ ካሬ ሜትር 
ስፋት ባለው ቦታ ላይ ያረፉ የችርቻሮና ጅምላ 
መሸጫ ህንጻዎች ያሉት ሲሆን፣ በጠቅላላ ወደ 
ስድስት ብሎኮች ተገንብተውለታል፡፡ እያንዳንዱ 
ብሎክም የመኪና ማቆሚያ ፓርክ እንዲኖረው ተደርጎ 
ተገንብቷል፡፡ ማዕከሉ የሰብል እና የአትክልትና 
ፍራፍሬ ምርቶች በችርቻሮ የሚሸጡበት ሲሆን፣ 
እንዲሁም ለማከማቻነት የሚያገለግሉ ግንባታቸው 
አራት ሺህ ካሬ ሜትር ስፋት ባለው ቦታ ላይ ያረፉ 
ማከማቻ አንድ እና ማከማቻ ሁለት መጋዘኖች 
አሉት። 

የግንባታ ተቋራጩ ኦቪድ ኮንስትራክሽን ከዚህ 
ቀደም የፌዴራል ቤቶች ኮርፖሬሽን ያስገነባውን 
የገርጂ ዘመናዊ መኖሪያ ቤቶች መንደርን የገነባ 
ሲሆን፤ በወቅቱ ፕሮጀክቱን በአጭር ጊዜ ለማጠናቀቅ 
የተጠቀመበትን ቴክኖሎጂ በማዕከሉ ግንባታ 
መጠቀሙም ተጠቅሷል፤ ይህ የኮሪያ የግንባታ 
ቴክኖሎጂ የሆነው የተገጣጣሚ ቤቶች ቴክኖሎጂ  
በአንድ ሳምንት ውስጥ አንድ ወለል መሙላት ያስቻለ 
እንደሆነም ተነግሯል። 

ኢንጂነር ኤርሚያስ እንደገለጹት፤ ፕሮጀክቱ 
ከ100 ለሚበልጡ ንኡስ ተቋራጮች /ሰብ 
ኮንትራክተሮች/ የሥራ እድል መፍጠር የቻለ ሲሆን፣ 
ሥራው ቀንና ለሊት ሲከናወን ቆይቷል፤ በቀንም 
በማታም በጠቅላላው በሺዎች ለሚቆጠሩ ሠራተኞች 
የሥራ እድል መፍጠር የተቻለበት ነው። 

የለሚ ኩራ የዘመናዊ የግብርና ምርቶች የገበያ 
ማዕከል ምክትል ፕሮጀክት ማኔጀር አቶ ዳንኤል 
በቀለ  ግንባታው 24 ሰዓት እና ሰባት ቀናት የመስራት 
እድል የተፈጠረበት መሆኑን ጠቅሰው፤ የበዓልና 
የእረፍት ቀናትን ጨምሮ በመጠቀም በተቀመጠው 
ጊዜ ውስጥ ግንባታውን አጠናቅቆ ለማድረስ ጥረት 
መደረጉን ነው ያስረዱት፡፡  ለአዳሪ ሰራተኞች በእጥፍ 
በመክፈል፤ የቁርስ እና እራት በመቻል የማደሪያ ቦታ 

አምራችና ሸማቹን ያማከለው የግብርና ምርቶች ገበያ ማዕከል

በመስጠት ጭምር ሰፊ የስራ እድል መፈጠሩንም 
ገልጸዋል። 

አቶ ዳንኤል እንደገለጹት፤ የዚህ ፕሮጀክት 
ግንባታ ከታቀደለት ጊዜ ቀደም ብሎ ለማድረስ 
የሚቻልበት ሁኔታም ነበር፤  እንደ አገር በገጠሙት 
ችግሮች፤ የሲሚንቶ እጥረት፣ በሀገር ውስጥ የማይገኙ 
ቁሳቁስ መኖራቸው፣ ከኤልሲ ጋር ተያይዞ ከውጭ 
የሚገቡ እቃዎች መዘግየት እና ሌሎች ተግዳሮቶች 
ፈተናዎች ሆነዋል፤ እነዚህን ሁሉ በመቋቋም 
ግንባታውን ለማከናወን ጥረት ተደርጓል። 

በቀጣይ በሎት ሁለት ግንባታ ላይ እንደሚሰራ 
ገልጸው፣  የዚህ ሎት ግንባታም አብዛኛው ስራ 
ያለቀና 60 በመቶ ያህል መድረሱን ጠቁመዋል። 
በሎት ሁለት በቴክኖሎጂ የረቀቁ ግብዓቶች 
እንደሚያስፈልጉ ጠቅሰው፣ የሙቀት እና ማቀዝቀዣ 
ክፍሎች፣ እንዲሁም አብዛኞቹ የአየር ሁኔታውን 
የሚቆጣጠሩ ቴክኖሎጂዎች አገር ውስጥ የማይገኙና 
ከውጭ የሚገቡ መሆናቸውን ተናግረዋል፡፡ እነዚህ 
ቁሳቁስ ሲገቡ ግንባታው በአጭር ጊዜ ውስጥ 
እንደሚጠናቀቅ አመላክተዋል። በተለይ ለፕሮጀክቱ 
የሚያገለግሉ እና አገር ውስጥ የማይገኙ ቁሳቁሶች 
በአጭር ጊዜ ወደ አገር ውስጥ ለማስገባት የመንግሰት 
ተቋማት እገዛ እያደረጉ መሆኑን ጠቅሰው፣ መንግስት 
ለማህበረሰቡ ጠቀሜታ ፍጆታ የሚውሉ መሰል 
ወሳኝ ፕሮጀክቶችን ጣልቃ በመግባት በልዩ ሁኔታ 
ቢመለከታቸው ፕሮጀክቶች ቶሎ እንደሚያልቁ እና 
ወደ አገልግሎት ገብተው ማህበረሰቡን ተጠቃሚ 
እንደሚያደርጉ ጠቁመዋል።  

የአዲስ አበባ ከተማ አስተዳደር ሜጋ ፐሮጀክት 
ፅህፈት ቤት ዋና ሥራ አስፈፃሚ ኢንጂነር ደቦ ቱንካ 
በበኩላቸው፤ ለአምራቹ እና ለሸማቹ እፎይታን 
የሚሰጠው ይህ ፕሮጀክት መዲናዋን በአዲስ 
መንገድ ለማነፅና በዓለም ያላትን የዲፕሎማሲ እና 
ኢኮኖሚያዊ እይታን ከፍ ለማድረግ ከሚሰሩ የልማት 
ስራዎች መካከል አንዱ ነው።  በትላልቅ ፕሮጀከቶች 
ግንባታ ፅህፈት ቤት ብቻ ባለፉት ሶስት ዓመታት 
በአጭር ጊዜ ተገንብተው እና ለነዋሪዎች አገልግሎት 
መስጠት የጀመሩና ለከተማዋ መስህብ የሆኑ አራት 
ፕሮጀክቶች ተገንብተዋል፡፡ 

የከተማ አስተዳደሩ አሁን እያስገነባቸው 
ከሚገኙ ሰው ተኮርና ዘርፈ ብዙ ጠቀሜታ ካላቸው 
ፕሮጀከቶች ውስጥ በከተማዋ ብሎም በአገሪቱ 
ለተከሰተው የኑሮ ውደነት እና የገበያ አለመረጋጋት 
መንስኤ ከሆኑ መካከል የግብርና ምርቶች መሸጫ 
ቦታዎች እና የገበያ ሰንሰለት ችግር አንዱ መሆኑን 
ኢንጂነር ደቦ ይገልጻሉ፤ ይህ ችግር እልባት እንዲያገኝ 
መሰራቱን ጠቅሰው፣ ፕሮጀክቱ ነዋሪዎች የግብርና 

ምርቶችን በየአካባቢያቸው እንዲያገኙ  በማድረግ 
ገበያውን ማረጋጋት እና የገበያ ተደራሽነትን በማስፋት 
አምራችና ሸማችን በቀጥታ ለማገናኘት እንደሚያግዝ  
ጠቁመዋል።

በሁሉም የከተማዋ መግቢያ በሮች እነዚህ 
የግብርና ምርቶች የግብይት ማዕከላት እንዲገነቡ 
በ2015 ዓ.ም በማቀድ እና አስፈላጊውን ዝግጅት 
በማድረግ ግንባታው ባለፉት ጥቂት ወራት ውስጥ 
ተጀምሮ ዓለም አቀፍ መስፈርቶችን ያሟሉ 
ሶስት ተወዳዳሪ የግብርና ምርቶች መሸጫ የገበያ 
ማዕከላት እውን እየሆኑ ይገኛሉ ብለዋል። ፕሮጀክቱ 
ለአትክልትና ፍራፍሬ ምርቶች፣ ለሰብል ምርቶች እና 
የወተት ተዋፅኦዎችና ሌሎች ምርቶችንም ማዕከል 
ያደረገ አገልግሎት የሚሰጥባቸው 182 ሱቆች፣ 
ሰፋፊ መጋዘኖች፣ 150 የችርቻሮ መሸጫ ሱቆች፣ 
30 የጅምላ መሸጫ ሱቆች እንዳሉት ገልጸዋል፤ 26 
የማቀዝቀዣ ቦታዎች፣ እና ሶስት የማሞቂያ ሲስተሞች  
እንደሚገጠሙለትም አብራርተዋል። 

ፕሮጀክቱ አሁን ለደረሰበት ደረጃ ከግንባታ 
እስከ ዲዛይኑ ድረስ አንድ ነጥብ 46 ቢሊየን ብር 
ወጪ የተደረገበት መሆኑን ጠቅሰው፣ በፕሮጀከቱ 
ግንባታ ወቅት ሶስት ሺሀ ለሚሆኑ ዜጎች የስራ 
እድል መፍጠሩንም አስታውቀዋል፡፡ ከዚህም ባሻገር 
የእውቀት እና የቴክኖሎጂ ሽግግር መደረጉንም 
ተናግረዋል፡፡ 24 ሰዓት እና ሰባት ቀን የመስራት እድል 
የተፈጠረበት እና ሰራተኞቹም በዚህ ልምድ የተቀረፁ 
ስለመሆናቸው ኢንጂነር ደቦ  ጠቅሰዋል፡፡ ይህ 
ሁሉ ፕሮጀክቱ በአጭር ጊዜ  በስምንት ወር ውስጥ 
ለመጠናቀቁ ምክንያት መሆኑንም ተናግረዋል።

ኦቪድ ኮንስትራክሽን 24 ሰዓት፣ ሰባት ቀናት፣ 
ቀን እና ሌሊት በእረፍት እና በበዓል ቀናት ጭምር 
የመሥራት ባህልን የተላበሰ መሆኑን ጠቅሰው፣   ይህን 
ተሞክሮ ሌሎች እንዲወርሱት በማድረግ በኩልም 
ኦቪድ ኮንስትራክሽን የዚህ ትልቅ ማሳያ መሆኑን 
ጠቅሰዋል፤ በዚህ  ሁኔታ ካልሰራን የኢትዮጵያን 
ብልፅግና ለማሳካት አይቻልም ሲሉም አስገንዝበዋል። 
ፕሮጀከቶችን ስንገነባም አንድን ፕሮጀክት መገንባት 
እና መጨረስ ብቻ ሳይሆን አገርን መገንባት መሆኑ 
ስለሚገባን 24 ሰዓት፣ ሰባቱንም ቀናት በመፍጠን 
እና የተለያዩ የፈጠራ ስራዎችንም በማከል መስራት 
ይጠበቅብናል ሲሉም አስታውቀዋል።

እነዚህን ፕሮጀክቶች በማስፋትም በአምስቱም 
የከተማዋ መግቢያ በሮች ዘመናዊ እና ደረጃቸውን 
የጠበቁ የገበያ ማዕከላት እየተገነቡ ናቸው ሲሉም 
ጠቅሰው፣ የመጀመሪያው ፕሮጀክትም በአቃቂ 
ቃሊቲ ክፍለ ከተማ በሐምሌ ወር ስራ መጀመሩን 
አስታውሰዋል። በቀጣይም በስፋት ምርት ሊያከማቹ 

የሚያስችሉ እና በቴክኖሎጂ የተደገፉ አገልግሎት 
የሚሰጡ ማዕከላት እንደሚገነቡ ጠቁመዋል።

 የአዲስ አበባ ከተማ አስተዳደር ከንቲባ አዳነች 
አቤቤ ባለፈው ሳምንት ፕሮጀክቱ በተመረቀበት 
ወቅት እንደተናገሩት፣ የለሚ ኩራ የግብርና ምርቶች 
ማከማቻ ማዕከል ተመርቆ ወደ አገልግሎት መስጠት 
መሸጋገር የከተማዋን የምርት አቅርቦት አስተማማኝ 
ለማድረግ ካለው ጉልህ ፋይዳ በተጨማሪ ከተማ እና 
ገጠሩን በመተሳሰብ ለማስተሳሰር ይጠቅማል፡፡ 

ለአምራቾች እና ለሸማቾች እፎይታ ሊሰጥ 
የሚችል የግብርና መሸጫ እና ማከማቻ ማዕከል 
ግንባታው ከተማዋን በመፍጠን እና በመፍጠር 
መርህ እንደ ስሟ አዲስ በማድረግ የነዋሪዎቿን 
የኑሮ ጫና ለመቀነስ እገዛ የማድረግ አካል መሆኑን 
ተናግረዋል። የማዕከሉ ግንባታ የህዝባችንን ዋነኛ እና 
አንገብጋቢ የሆነውን የኑሮ ውድነትና የዋጋ ግሽበት 
የሚያቃልል እና ህዝቡ በቀጥታ ከአምራቹ የመጣውን 
ምርት በመሸመት ተጠቃሚ የሚያደርግ ፕሮጀከት 
ነው ብለዋል። 

ማዕከሉ ሰፋ ያለና ሁሉንም የምርት አይነቶች 
በችርቻሮም ሆነ በጅምላ ማቅረብ የሚያስችል 
እንደሆነ ገልጸዋል። ፕሮጀክቱን ለማሳካት ሁሉም 
ባለድርሻ አካላት የሰሩበት መሆኑንም አመልክተው፣ 
በትብብር ስንሰራ ብዙ መስራት እና መፍጠር 
እንደሚቻለን እና ለአንድ አካል ብቻ ሳይሆን 
ለሁላችንም እንደሚሳካ ያመላከተ ነው ብለዋል። 

በዚህ ፕሮጀክት ግንባታ ወቅት የሥራ እድል 
ከተፈጠረላቸው መካከል ወጣት ምህረት ብርሃኑና 
ወይዘሮ ክቤ ዴሲሳ  ይገኙበታል፡፡ ወጣት ምህረት  
በቀን 220 ብር የሚከፈላት እና በትርፍ ሰዓት  
ስራዎችም ተጨማሪም ገቢ እያገኘች መሆኑን 
ገልፃለች። ወይዘሮ ክቤ ዴሲሳ በበኩሏ በተመሳሳይ 
በቀን 220 ብር ከፍያ ለሰባት ወር ያህል በረዳት 
ለሳኝነት እና በጽዳት የቀን ሰራተኛነት ሰርታለች።  
በዚህም ባገኘችው የስራ እድል ደስተኛ ሆና 
ልጆቿን እያሳደገች መሆኑን ተናግራለች። ፕሮጀከቱ 
ከተጠናቀቀ በኋላም ግንባታው በሚቀጥልበት ቦታ 
አብራ ለመስራት ፍላጎት እንዳላት ነው የገለጸችው።

የኦቪድ ኮንስትራክሽን መስራች እና ዋና ሥራ 
አስፈጻሚ አቶ ዮናስ ታደሰ በበኩላቸው፤ የገርጂ 
ፕሮጀክትን ተከትሎ ብዙ የተማረ የሰው ኃይል ከቀን 
ሰራተኛ እና ግንበኛ ጀምሮ ሁሉም የተሻለ እውቀት 
አግኝቶ ወደ ሌላ ሳይት  መዛወሩን ገልጸዋል። 
ፕሮጀክቱ የስራ ባህል የተቀየረበት መሆኑንም 
ጠቅሰዋል፡፡ በፕሮጀክቱ እየሰራ ያለው የሰው ኃይል 
ቀን እና ለሊት እየሰራ የዚህ ዓይነት ፕሮጀክቶችን 
ለመጨረስ የተዘጋጀ መሆኑንም ተናግረዋል።

በቅርቡ  የተመረቀው  የለሚኩራ የግብርና ምርቶች የግብይት ማዕከል 

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ማከፋፈያ :- ስልክ ቁጥር - 011-157-02-70

አዲሱን አመት እንደ ስሙ አዲስ ለማድረግ

ዶክተር ጀኔኑስ

በየዓመቱ ለእኛ እንቁጣጣሽ፤
ደስ ይበለን እንኳን ደህና መጣሽ፤
አንዱ ዘመን አልፎ፤ አንደኛው ሲተካ
ወፎች ሲዘምሩ፤ ፏፏቴው ሲያውካካ
አተኩረው ሲያዩት፣ በስሜት ተውጠው፤ 
ተራሮች በሙሉ፤ በአደይ አበባ አጊጠው፤
ይህ በርካታ ኢትዮጵያውያን አዲስ ዓመትን 

ሲቀበሉ እያዜሙት የሚቀበሉት የዘመን መለወጥ 
ብስራት መገለጫ ነው፡፡ በዚህ ዝማሬ ውስጥ አዲስ 
ተስፋ፣ አዲስ ሕይወት፣ አዲስ ንጋት አዲስ ማለዳ፣ 
አዲስ ህልምና ራዕይ አለ፤ ፡፡ 

በአንድ ወቅት አቶ ብሩክ በርሄ የተባሉ ጸሐፊ 
በጽሑፋቸው፤ በወርሃ መስከረም መግቢያ ዕፅዋት 
ይለመልማሉ፡፡ ሰዎች በብሩህ ተስፋ ይሰነቃሉ። 
በዋዜማው በደመራ ዙሪያ ሰፈርተኞች ከበው 
መልካም ምኞት ይለዋወጣሉ፡፡ ሕፃናት ይቦርቃሉ። 
አባቶች ‹‹ዝናቡን ዝናበ ምሕረት፣ እህሉን እህለ 
በረከት ያድርግልን፣ ሰላም ይስጠን፣ እህል ይታፈስ፣ 
ገበሬ ይረስ፣ አራሽ ገበሬውን፣ ሳቢ በሬውን 
ይባርክ…›› በማለት ይመርቃሉ፡፡ 

በዚህ ውስጥ የምንረዳው ማኅበረሰቡ ለአዲስ 
ዓመትና ለውብ ተፈጥሮ ያላቸው ቁርኝት ብርቱ 
ስለመሆኑ ነው፡፡ በዚህ ውስጥ የጥበብ ስሜት 
ይበልጥ ለተፈጥሮ ታዛዥ ሲሆንም ይታያል። ለዚያም 
ይመስላል፤ ከጥንት ጀምሮ ጥበበኞች በሥራዎቻቸው 
መስከረምና አዲስ ዓመትን የሚያወድሱት ይሉናል፡፡  

ከክረምት ክራሞት ወደ አዲስ ዓመት 
መንደርደሪያ በመሆኑ ብዙዎች ይህን ወር ለየት 
አድርገው ይመለከቱታል፡፡ መስከረም ብዙ ነገሮች 
ፍንትው ብለው የሚለዩበት ወቅት ነው፡፡ ዝናብ 
ሲዳሸው የከረመው ቄጠማ ከጭቃው ተላቆ እጅብ 
ብሎ ይታያል፡፡ በየተራራው የአደይ አበባ ፍካት 
እይታን ሰቅዞ ይይዛል፡፡ 

ክረምቱ ለሰብል የተመቸ እንደሆነ አብዛኞቹ 
የሰብል ቡቃያዎች ከሚጠበቀው በላይ የሚያምሩና 
የተሻለ ምርት ሊሰጡ እንደሚችሉ በአርሶ አደሮች 
ዘንድ እንዲሁ ይታመናል፡፡ ይህን ለመረዳት ደግሞ 
ወደ ገጠሪቱ የኢትዮጵያ ክፍል በመሄድ ከአርሶ አደር 
ጋር መዋል እና መነጋገር ይጠበቅብናል፡፡ 

ወርሃ መስከረም ተማሪዎችም አዲስ 
ዓመትን ከተለመደው ከፍ ባለ ሁኔታ አዲስ 
ውጤት ለማስመዝገብ፣ አርሶ አደሩም ምርቱን 
ለመዛቅ የሚቋምጥበት ክረምት በዘራው ቡቃያ 
የሚመካበት፣ መምህሩን ጠመኔውን ጠንክር አድርጎ 
ይዞ ብዙ የሀገር ተረካቢ ባለአደራዎችን ለማፍራት 
የሚተጋበትና ሁሉም በየሥራ ዘርፉ ውጤት 
የሚገኝበት እንደሚሆን በማመን በአዲስ መንፈስ 
በአዲስ እቅድ የሚነሳበት ነው፡፡

ይህን ሃሳብ እንደ መነሻ የወሰደኩት አዲሱን 
ዓመት እንዴት እናሳምረው ብለን ብዙዎቻችን 
ከወዲሁ በልባችን ስለምናስበው አብዝተንም 
ስለምንጨነቅ ነው። በርካቶቻችን አዲስ ዓመት 
በመጣ ቁጥር ወይም ወደ አዕምሯችን ሲመጣ 
ወይንም በአካል ስንቃረብ ዕቅዳችን ስፍር ቁጥር 
የሌለው ነው፡፡ አንዱን ስናነሳው አንዱን ስንጥለው 
የሚሆነው ሁሉ ይቸግረናል፡፡

አዲስ ዓመት አዲስ እሳቤ መያዝ የሚበረታታ፤ 
የሚደገፍም ሃሳብ ነው፡፡ ይህ እንደተጠበቀ ሆኖ 
ዘመን ስለተለወጠ ብቻ ለውጥ ይኖራል ብሎ 
ማሰብ ብቻውን የዋህነት ነው፡፡ በአዲስ ዓመት 
ሀገር ታቅዳለች፤ ድርጅቶች ያቅዳሉ፤ ግለሰቦችም 
እንዲሁ በየፊናቸው ያቅዳሉ፡፡ ቁም ነገሩ ግን እቅድን  
ከማቀድ በዘለለ ያቀዱትን ለመፈጸም ምን ማድረግ 
አለብን የሚለውን በቅጡ መረዳት ተገቢ ነው፡፡

እቅድ ልክ እንደሚታሰበው ተግባር ወለድ 
የሚሆነው አዕምሮ በማድረግ እና ባለማድረግ 
መካከል ያለውን ክፍተት በማሸነፍ ወደ ማድረግ 
ሲለወጥ ነው። በመፍራትና በመትባት መካከል 
ያለውን ልዩነት ልብ፤ በልበ ሙሉነት መፍራትን 
አሸንፎ ማድረግን ሲላመድ ነው፡፡ የማይሳኩ 
የሚመስሉ ነገሮችን በቁርጠኝነት ማድረግ ሲቻል 
ነው፡፡ ዕቅድ አዕምሮ አምጦ የወለደው ሃሳብ ወደ 

የዓባይ ግድብ ዳግም ዓድዋ ተደርጎ የሚቆጠር፤ የይቻላልን መንፈስ  ዳግም በአህጉሪቱ ሕዝቦች መንፈስ 
ውስጥ ማስረጽ የሚያስችል  ተጨማሪ ታሪካዊ ክስተት ነው። መጪው ጊዜ ለአፍሪካውያን ወንድሞቻችን 
ብሩህ ስለመሆኑ ማሳያ ተደርጎ ሊወሰድ የሚችል ስለመሆኑም በብዙዎች ዘንድ ይታመናል:: 

በጨለማው  የቅኝ ግዛት  ዘመን  አፍሪካውያን በዓድዋ  ድል  በፈነጠቀ ብርሃን፤  ዓይናቸውን  
ከፍተውና  ተነቃቅተው፤   ከፍ  ባለ መራራ ትግል፣ በብዙ መስዋእትነት  ከባርነትና ባርነት ከፈጠረው 
ሁለንተናዊ ጉስቁልና  ነፃነታቸውን መጎናጸፍ እንደቻሉ የታሪክ መዛግብት  ያትታሉ።

ዛሬ ላይ  አሁን ባለው  ትውልድ  በብዙ ፈተናዎች ውስጥ እየተገነባ ያለው የዓባይ ግድብ፤ በዚህ ዘመን 
ለአህጉሪቱ   ሕዝቦች ፈተና የሆነባቸውን ድህነትና ኋላቀርነት፤  አሸንፈው  ለመውጣት  ለሚያደርጉት 
ትግል ስኬት  አዲስ  የይቻላል  መንፈስ  ምንጭ እንደሚሆናቸው ይታመናል።

ግንባታው፤ በብዙ ተደራራቢ  የውጭ  ጫና ውስጥ  የሚገኙ  የአፍሪካ  ሀገራት   ባላቸው አቅም፤ 
ሕዝባቸውን አስተባብረው  የተፈጥሮ ሀብታቸውን   በመጠቀም    የመልማት   ህልማቸውን  እውን 
ማድረግ የሚችሉበት ዕድል መኖሩን  በተጨባጭ ማሳየት የሚያስችል፤ ለዚህም  ራሳቸውን  እንዲያዘጋጁ  
የሚያነሳሳ እና የሚያነቃቃ ነው። 

በተለይም  የአህጉሪቱ ሕዝቦች ዘመናት ካስቆጠረው፤ በዓለም አቀፍ መድረኮች   አንገታቸውን  
ከሚያስደፋቸው የድህነት   አረንቋ   ወጥተው  የራሳቸውን ዕጣ ፈንታ  በራሳቸው ለመወሰን 
የሚያስችላቸውን ሁለንተናዊ አቅም ለመገንባት የሕዝብ አቅም የቱን ያህል አልፋ እና ኦሜጋ እንደሆነ  
ያመላከተ ነው።  

ለዚህም በድህነታቸው የዓለም መሳለቂያ የሆኑ ኢትዮጵያውያን ለዘመናት  ሆኖ ለማየት ሲናፍቁት 
የነበረውን የዓባይ ግድብ፤ ዛሬ ላይ  ሆኖ ያዩበት መንገድ በብዙ ተግዳሮቶች የተሞላ፤ በብዙ ማስፈራሪያዎች፤ 
ዓለም አቀፍ ጫናዎችና  ያልተገቡ  እንቢታዎች  የተሞሉ  እንደነበሩ ማስተዋሉም  ተገቢ ነው።

ኢትዮጵያውያን ከጉድለታቸው ቆጥበው የገነቡት ይህ ግድብ፤ ተስፋ ፣ ከተስፋ የሚቀዳ መደማመጥና 
መተባበር  የቱን ያህል ሀገራዊ  አቅም ሆኖ ታሪክ መሥራት እንደሚያስችል በተግባር ያሳየ ነው።    

ባለንበት ዘመን ገዥ ማኅበራዊ፤ ኢኮኖሚያዊና ፖለቲካዊ እሳቤ ማንኛውም ሀገር በሌሎች መልካም 
ፈቃድ/በጎነት  ወደሚፈልገው ልማት መጓዝ  አይችልም። ከሁሉም በላይ ለመልማት ያሉ ሀገራዊ  አቅሞችን  
መለየት፤ አቅሞቹን አቀናጅቶ  መንቀሳቀስ፤ በሂደት  ለሚያጋጥሙ ፈተናዎች /ተግዳሮቶች  ራስን  በበቂ 
ሁኔታ  ማዘጋጀት የሚጠይቅ ነው።

በተለይም አፍሪካውያን ከእርስ በርስ አለመተማመንና መገፋፋት ወጥተው፤ በብዙ የኑሮ ፈተናዎች 
ውስጥ ያሉ  ሕዝቦቻችውን፤ ካሉባቸው ፈተናዎች ለመታደግ በመተባበርና በመደጋገፍ ላይ የተመሠረተ 
የጋራ ራዕይ ፈጥረው  መንቀሳቀስ ይጠበቅባቸዋል። በጸረ-ቅኝ ግዛት ወቅት የነበረው የትብብር መንፈሳቸው 
ዳግም ሊታደስና ድህነትን አሸንፎ ለመሻገር ለሚያደርጉት ትግል ጉልበት  ሊሆናቸው ይገባል።  

ከራስ ወዳድነት  ያለፈው በሰብአዊነት፤ በፍትሐዊነት  እና በሕጋዊነት ላይ የተመሠረተው የቀደመው 
ዘመን  የጋራ እሳቤያቸው፤ የነፃነት ትግሉን ፍሬያማ እንዲሆን ከማድረግ  ባለፈ፤ እስከ ዛሬ ለዘለቀው 
የአህጉሪቱ ሕዝቦች የወንድማማችነት መንፈስ  መሠረት እንደጣለ  ይታመናል። 

ዛሬ ላይ  የዓባይ ግድብ  እንደ ዓድዋው ድል፤ አፍሪካውያን የፖለቲካ ነፃነታቸውን ሙሉ ለማድረግ፣ 
በኢኮኖሚ ራሳቸውን  ችለው ለመቆም  ለጀመሩት ትግል  ፍሬያማነት  የይቻላል መንፈስ  መፍጠር 
የሚያስችል፤ የዘመኑ የአፍሪካውያን ሆኖ የመገኘት ስኬት ምልክት ነው።   

ግድቡ ለኢትዮጵያውያን ራስን የመቻል፣ ከልመና የመገላገል፣ የልማት ምልክት እንደሆነ ሁሉ፤  ነገ 
ላይ  ለብዙ አፍሪካውያን ወንድሞቻችን በተመሳሳይ መልኩ፤ ራስን የመቻል፣ ከልመና የመገላገል፣ የልማት 
ምልክት ሆኖ የሚያገለግል የጽናት ተምሳሌት ሆኖ የሚያገለግል ነው።  

በተለይም ለሱዳን እና ለግብጽ  ወንድሞቻችን የዓባይ ግድብ ግንባታ፤ በወንዙ ውሃ አጠቃቀም ዙሪያ 
ፍትሐዊነትን በማስፈን ለዘመናት  የቆየውን አለመተማመን  ለዘለቄታው በማስወገድ፤ የጋራ ተጠቃሚነትን  
ለመፍጠር የሚረዳ፤ በሀገራቱ ሕዝቦች መካከልም አዲስ የትብብር የታሪክ ምዕራፍ  መክፈት የሚያስችል 
ነው!

የዓባይ ግድብ ለአፍሪካውያን ተጨማሪ 
የይቻላል መንፈስ ምንጭ ነው!

አዲስ ዘመን   ቅዳሜ መስከረም 5 ቀን 2016 ዓ.ም

ተግባር በመቀየርና ባለመቀየር  የሚወሰን ነው፡፡ 
  አዲስ ዓመት ሲመጣ ማቀድ ብቻ ሳይሆን 

እቅድን በተግባር መመለስ መቻል ይገባል፡፡ 
ኢትዮጵያ እንደ ሀገር ስታቅድ ተቋማትም እንደ 
ተቋም፤ ግለሰቦችም እንደ ግለሰብ ሲያቅዱ በጥልቀት 
ማቀድ፤ ከማቀድም በዘለለ የሚተገበር መሆኑን 
ማረጋገጥ ያስፈልጋል። ሰው የእቅዱ ባሪያ ነው። 
ያቀደውን  ካሣካ ህልሙን አሸንፏል ወይንም 
ህልሙን እየኖረ ነው ማለት ነው፡፡ 

 እንደ ሀገር የምናስባቸው ለውጦች ሊሳኩ 
የሚችሉትም  በአዲስ  ዝማሬ እና ተስፋ  ስለታጀበ 
ሳይሆን በልበ ምሉዕነት ወደ ትግበራ ሲቀየሩ  ነው። 
ተግባር የመፍትሄ አካል ነው፤ ተግባር የልብ መሻት 
የሚገለፅበት ውብ ደሴት ነው፡፡ ተግባር የማይሆን 
የሚመስለውን በመሆን ወይንም በድርጊት 
የሚገለፅበት ሁነኛ የልብ ማረፊያ ነው፡፡ በመሆኑም 
እቅዶቻችን በሙሉ በተግባር የተደገፉ  ሲሆኑ አዲስ 
ዓመትም አዲስ ይሆናል፡፡ ይህ ካልሆነ ግን ከልብ 
መሻት የዘለለ ርባና ቢስ  ይሆናል፡፡

አዲስ ዓመት ከማኅበረሰቡ አስተሳሰብና ሥነ-
ልቦና ጋር የተጋመደ  ነው፡፡ እቅዶቹም የሥነ ልቦና 
እና  ጥልቅ የእሳቤ ትስስር ውጤት ናቸው፡፡ የሰዎችን 
የማድረግ እና የመሆን እሳቤ መለወጥ ይጠይቃሉ። 
ከሁሉም በላይ ነገሮች ሆነው የማየትን ሁለንተናዊ 
ዝግጁነትና ቁርጠኝነትን ይፈልጋሉ።  

እራስን ከትናንት ዛሬ ላይ ለውጦ መገኘትን፤ 
በተለወጠ ማንነት በተጨባጭ በተግባር መገለጥን 
ይፈልጋል። ለውጡ እና የለውጡ ውጤታማነት 
እንደየሁኔታው የሚለያይ ነው። አንዳንድ ለውጦች 
ሊመጡ የሚችሉት በሂደት ነው፤ እነሱን ለማምጣት 
የሚደረግ ጥረትም በተወሰነ ጊዜ ተከናውኖ 
የሚያበቃ አይደለም፡፡  ከዚህ አንጻር የተቋማት 
ግንባታ ወሳኝ አቅም በመሆን ያገለግላል።

ከዚህ አንጻር እንደ ሀገር የጀመርነው ለውጥ  
ዓመታት እያስቆጠረ ነው። በዚህ  የዓመታት ሂደት 
ውስጥ  መሆን የፈለግነውን እየሆንን ነው ብሎ 
መጠየቅ ተገቢ ነው፤  ለዚህም ወደ ራሳችን በአግባቡ 
መመልከት ይጠበቅብናል። ለዚህ ደግሞ አሁን 
ትክክለኛው ወቅት ነው። አዲሱን አመትም እንደ 
ስሙ አዲስ ለማድረግ ያለው አማራጭ ይኸው ነው።

ተግባር የማይሆን 
የሚመስለውን በመሆን 

ወይንም በድርጊት 
የሚገለፅበት ሁነኛ የልብ 

ማረፊያ ነው፡፡ በመሆኑም 
እቅዶቻችን በሙሉ በተግባር 

የተደገፉ  ሲሆኑ አዲስ 
ዓመትም አዲስ ይሆናል

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

... ወደ ገጽ 17 ዞሯል

መልካምሥራ አፈወርቅ 

እንደመነሻ … 
ዕለቱ   አዲስ ዓመት ሊገባ   በጣት   የሚቆጠሩ  ቀናት   

የቀሩት    የዓውደ ዓመት ዋዜማ ነው፡፡ ሁሌም  ዓመት   
በዓል  ሲደርስ  የሚኖረው  ግርግርና ዝግጅት  ዛሬም  
ቀጥሏል፡፡  አዎ! አውደ  ዓመት ነው፡፡  ያውም  አዲስ 
ዓመት፡፡  ይህን  ጊዜ  ሙስሊም  ክርስቲያኑ   በእኩል  
ይጋራዋል፡፡  አዲስ ዓመት  የእከሌ  ብቻ  አይባልም፡፡ 
ሁሉም  በአንድ   ያከብረዋል ፡፡ 

ዘመን መለወጫ ለብዙዎች የአዲስ ብስራት ምልክት፣ 
የመኖራቸው ብሩህ  ተስፋ  ነው፡፡ በርካቶች    አሮጌውን  
ሸኝተው  አዲሱን  ሲቀበሉ  ውስጣቸው   ለሌላ  ዕቅድ  
ይዘጋጃል፡፡ አዲስ ዓመት ሲመጣ  ከፊት  ከጀርባው  
መልካም ትርጉም ይዞ ነው፡፡ ይህ ጊዜ  ከበዓላት  ሁሉ   
ይለያል፡፡  ከአውደ  አመቶች  ልቆና   ደምቆ ይታያል፡፡

በአዲስ  ዓመቱ  ዋዜማ  በ‹‹በጎ ፈቃድ ቀን››  ከፊቴ   
የቆሙት  ወገኖች ግን  ይህ  ዓይነቱ  የተስፋ  ጭላንጭል  
ውስጣቸው  ያለ  አይመስልም፡፡  በሁሉም ገጽታ  ኀዘን   
ከጉስቁልና  ይነበባል፡፡ አብዛኞቹ  በትካዜ እንደተዋጡ 
ነው፡፡ ገሚሶቹ የውስጣቸውን እያወጉ  ስለብሶታቸው  
ማልቀስ፣ ማንባት  ይዘዋል፡፡

ከወላጆቻቸው  ጋር የመጡት  ሕፃናት  ይህ እውነት  
የገባቸው አይመስልም፡፡ እንደ ልጅነታቸው  ከወዲያ  
ወዲህ  ይቦርቃሉ፣  ይሮጣሉ፡፡ ነፍስ   ያወቁት ደግሞ 
የእናቶቻቸውን  ስሜት  ተጋርተዋል፡፡ ፊታቸው   ያለ  ሳቅ   
ፈገግታ  ይነበባል፡፡

ያልተሰሙ  ድምጾች… 

በኢትዮጵያ ፕሬስ ድርጅት የመሰብሰቢያ አዳራሽ የታደሙት ሴቶች ለቤቱ እንግዶች አይደሉም፣

ዕለቱ  በሀገር   አቀፍ  ደረጃ ታስቦ   የሚውለው ‹‹የበጎ 
ፈቃድ ቀን›› ነው፡፡ በዚህ ቀን  በርካቶች  ሌሎችን  በበጎነት  
ይጎበኛሉ፣ የአቅማቸውን  አካፍለው፣ የውስጥ  ስሜትን  
ይጋራሉ፡፡ አሁን ላይ ይህ የአብሮነት  ባህል  መለመድ 
ጀምሯል፡፡ ዕንባን  የሚያብሱ፣ ችግርን የሚጋሩ  ወገኖች  
እየበረከቱ ነው፡፡ 

በኢትዮጵያ ፕሬስ ድርጅት  የመሰብሰቢያ አዳራሽ  
የታደሙት  ሴቶች ለቤቱ እንግዶች አይደሉም፡፡ አምናም   
ይህን  ጊዜ  በዚህ  ስፍራ ተገኝተው  የቀኑን ትርጉም   
ተጋርተዋል፡፡   ዘንድሮ ደግሞ ለየት ባለ ዝግጅት የተቋሙ 

ሠራተኞችና  አመራሮች ከዘርፈ ብዙ ጉዳዮች    ጋር  
በመቀናጀት ‹‹አለናችሁ›› ብለዋቸዋል፡፡

ለዓውደ ዓመቱ  ጓዳ  ለእያንዳንዳቸው  ሃምሳ  ኪሎ 
ዱቄት፣ ማካሮኒና ፈሳሽ ዘይት ለስጦታ ተዘጋጅቷል። 
አብዛኞቹ  ዓይናቸውን አላመኑትም፡፡ በአድናቆት 
የሚያተውሉ፣ በሆነላቸው  ሁሉ  አብዝተው  
የሚያመሰግኑ   ወገኖች  ገጽታቸው  ወገግ ብሏል፡፡ 

ሕፃናት ልጆቻቸው ለእነሱ የሚበጁ  የትምህርት 
ቁሳቁሶች በመኖራቸው ተደስተዋል፡፡  ሁሉም  የዝግጅቱን 
መጀመር  እየጠበቁ ነው፡፡  የበጎ ቀን  ስጦታዎች  

ከመበርከታቸው   በፊት   በአዳራሹ  የተገኙት  ወገኖች 
የልባቸውን ይተነፍሱ ዘንድ    ዕድል   ተሰጣቸው፡፡

በዝግጅቱ  ከታደሙት  መሀል   የመጀመሪያዋ   
ተናጋሪ   ከነበረችበት  ተነስታ  በድንገት  ስትወጣ  አየኋት።   
አስቀድማ   አምርራ   እያለቀሰች   መቆየቷ    ትዝ  አለኝ፡፡  
ልክ  እንደኔ  ሁሉ ሌሎች  ዓይኖች    አተኮሩባት፡፡   ወደ 
መሀል ቀርባ  ንግግር   ከመጀመሯ  ፊቷ   መለዋወጥ   ያዘ።  
ኀዘን  ያጠላው  ገጽታዋ በዕንባ  ሊታጠብ   አልዘገየም፡፡  
በምስጋና  የታጀበው  ቃል  ደግሞ ብቻውን አልተገለጸም።   
የሕይወት  ምስጢራት ፣  የኑሮ  ፈተናዎችን  ማሳየቱ   
አልቀረም፡፡ 

ወጣቷ ተናጋሪ  የታዳሚውን  ውስጠት  በኀዘን  
አስደፋች፡፡ ከአንደበቷ የሚፈልቁ   እውነታዎች    
የእያንዳንዱን   አድማጭ   ስሜት   ሊፈትኑት    ግድ 
ሆነ፡፡   በዕንባ  የታጀበ  ሀቅ፣  በኀዘን   የተሰበረ  እውነታ   
እንዲህ   መሰማት ጀመረ፡፡

 ‹‹እማዬ !  ዱቄቱ ላይ ተኝተን  ፎቶ እንነሳ ››
‹‹አንድ ወር ሙሉ  የደከምኩበትን  ገንዘብ  ያገኘሁት 

ዛሬ ነበር፡፡ አንድ ሁለት ብዬ ሰባት  መቶ ብር  ቆጠርኩ። 
ይህ  የላቤ ወዝ፣ የጉልበቴ  ዋጋ ነው፡፡ አማራጭ 
የለኝም። ገንዘቡ ውሎ ካደረ ይጠፋብኛል፡፡  በዚህ ብር  
ላደርግ  የምችለው ደግሞ  ጤፍ   መግዛት ብቻ ነው፡፡ 
ሰባት  መቶ  ብሩን  ይዤ  ከገበያ ሄድኩ፡፡ አምስት  ኪሎ 
ጤፍ  ተመዝኖልኝ  ይዤው   ወጣሁ፡፡  ወዲያው  ምን  
እንደማደርገው   ጨነቀኝ፡፡ 

ጤፉን ማበጠር፣ ማነፈስ  አልፈለኩም፡፡  ይህን  

ከሞከርኩ  ሊያልቅብኝ ነው፡፡ አሁንም  ጭንቅ ጥብብ  
አለኝ፡፡ ስጋት   ቢይዘኝ  ጤፉን  ማበጠር  ተውኩት። በዚህ 
ስሜት   ሳለሁ በድንገት  አንድ  የስልክ  ጥሪ  ለጆሮዬ ደረሰ፡፡ 
ከኢትዮጵያ  ፕሬስ ድርጅት  ወይዘሮ ብርሃኔ  ደመቀ ነበረች።

የደወለችበትን ምክንያት ስትነግረኝ በእጅጉ  ደነገጥኩ፡፡ 
ልክ እንደአምናው እርዳታ ሊሰጠኝ መሆኑን ስሰማ  በእጅጉ 
ገረመኝ፡፡ ውስጥ ደርሼ ሃምሳ ኪሎ  ዱቄቱን  ስመለከት 
ደግሞ   ሸርተት   ያልኩ እስኪመስለኝ   ውስጤ ካደኝ፡፡  
ዓይኔን አላመንኩም፡፡

‹‹ኧረ ጉድ ፈላ!›› ስል ጮህኩ አሁንም በዓይን 
አላመንኩም፡፡ እውነት  ይህ  ሁሉ ዱቄት  እኔ ቤት ሊገባ 
ነው?  ስል ራሴን  ጠየቅሁ፡፡ መለስ ብዬ  ማኮሮኒውን፣ 
አምስት ሊትሩን   ዘይት   አየሁት፡፡ እሱም የእኔ ነው፡፡  
ስቅስቅ  ብዬ አለቀስኩ፡፡

ከጎኔ  የነበሩት  እማማ  ለምን ታለቅሻለሽ ሲሉ 
ተቆጡኝ። በእርግጥ ዛሬ  ማልቀስ አልነበረብኝም፡፡ ግን 
ምን ላድርግ እጅግ ደስ ብሎኝ  ነው፡፡  አዎ! ዛሬ አለኝ፣ 
ሀብታም  ነኝ። ወግ ደርሶኛል፡፡  ቡና አፍልቼ  ጎረቤቶቼን   
እጠራለሁ።    አስተዳደጌ  በድርጅት  ውስጥ ነው፡፡ ቤተሰብ 
የለኝም፡፡  ዘመዶቼን   አላውቅም፡፡ 

እኔ በሕይወቴ ሁለት  ጊዜ  ‹‹ሰርፕራይዝ›› ሆኛለሁ። 
አንዱ ባደኩበት  ድርጅት አብሮ አደጎቼ  ‹‹ዛሬ  ልደትሽ  
ነው›› ብለው   ኬክ  የቆረሱልኝ   ቀን ነው፡፡   ዛሬ ደግሞ  
በእናንተ  ፊት የተደረገልኝ  ስጦታ   ሁለተኛዬ   ሆኗል።  
ከጎኔ ያለችው ልጄ በሆነው  ሁሉ ተገርማለች፡፡ እሷም 
እንደኔ  ዓይኗን አላመነችም፡፡ እናም ደጋግማ  እንዲህ 
አለችኝ  ‹‹እማዬ ዱቄቱ ላይ ተኝተን ፎቶ እንነሳ››   

እኔም   «እውነትሽን  ነው ልጄ  ቤታችን  ስንገባ  
ሁላችንም ተሰባስበን  ፎቶ እንነሳበታለን›› አልኳት። የሁሉም  
ታዳሚ  ስሜት  እንደተረበሸ ቀጣይዋ  እናት ከወንበሯ  
ተነሳች፡፡ 

ይህቺ   ሴት  በአካል  እራሷን  ከምትመስል  ልጅ  
ጋር  አይቻታለሁ፡፡ አዎ! አልተሳሳትኩም ልጇ ነች፡፡ 
እናት  ጎስቋላ ፊቷ   ብዙ   ይናገራል፡፡  ከንግግሯ   በፊት 
ዕንባ   እያነቃት ነው፡፡  ሆድ በባሰው አንደበቷ  የውስጧን 
ለመተንፈስ  ሞከረች፡፡ ሳግ የያዘው ድምጽ   እንደምንም 
አሸንፎ   መሰማት  ጀመረ፡፡

ያልተሰሙ...
‹‹ልጄ ሊደፍሯት ባሉ ሰዎች  በጩቤ ተወግታለች››
እኔ ቤተሰቦቼን  አላውቅም፡፡ ያደኩት  በሌሎች  

እጅ ነው፡፡ አስራ አንደኛ ክፍል ሳለሁ ከአንድ  ሰው ጋር 
ተዋወቅሁ፡፡ አብረን መኖር  ጀመርን፡፡ አረገዝኩ፡፡ ሴት 
ልጅም  ወለድኩ፡፡ ይህን  ያወቀው ባለቤቴ  አብሮኝ መዝለቅ 
አልፈለገም፡፡ በድንገት   ከነልጄ  ትቶኝ ጠፋ፡፡ ከዚህ  በኋላ 
የነበረው ሕይወት የፈተና ሆነ፡፡ እሷን ይዤ  ጎዳና ለጎዳና  
መንከራተት  ያዝኩ፡፡

መኖሪያችን  ጎዳና ቢሆንም  በውጣ ውረድ  ልጄ  
እንደምንም   አደገች፡፡ የጎዳና ሕይወት ግን ብዙ ችግር 
አመጣብን፡፡  ልጄ  ሊደፍሯት   በሞክሩ  ጎረምሶች  በጩቤ   
ተወጋች፡፡  ይህን  ችግር  ያስተዋለው   ወረዳ  ዘጠኝ እንደ  
ቤተሰብ ሆነኝ፡፡ 

   በአሁኑ ጊዜ የወረዳው  ሴቶችና  ሕፃናት በቀን የመደብ  
እየከፈለልኝ በቤት ውስጥ አድራለሁ፡፡  እኔ እስካሁን ወገን  
ዘመድ እንደሌለኝ አስብ ነበር፡፡ አሁን ግን በእናንተ  ሁሉን  
አግኝቻለሁ፡፡  ስላደረጋችሁልኝ  በጎነት  ሁሉ ምስጋናዬ 
ከልብ ነው፡፡

‹‹ተጠልቼ የኖርኩ ሰው ነኝ››
ያለአባት የሚያድጉ  የሁለት ልጆች እናት ነኝ። 

የአስራስድስት ዓመቱ ልጄ   በድንገት ወድቆ   የነርቭ  
ታማሚ  ሆኗል፡፡ ከዚህ ቀድሞ  በሰዎች እገዛ በዌልቸር ይሄድ 
ነበር። አሁን ግን   በመጠኑ ተሽሎት  በእግሩ   እየተራመደ 
ነው።   በኑሮዬ  ችግረኛ  ነኝ፡፡ የእኔ አቅም  ጨው   በርበሬ  
ከመግዛት  አያልፍም፡፡ ጓዳዬን የምታውቅ  አንዲት  ሴት ግን  
ሙሉ  የቤት  ወጪዬን   ትሸፍናለች፡፡ 

ማንኛውንም ሥራ አልንቅም፡፡ ወንዶች የሚሠሩትን 
ሁሉ እየተሸከምኩ ልጆቼን አሳድጋለሁ። ዕውቀት 
የሚያስፈልገውን  ግን ትምህርት ስለሚጠይቅ 
አልሞክረውም። እንዲያም  ሆኖ ሰዎች  ሊቀርቡኝ 
አይፈልጉም፡፡  ህመሜ ስለሚታወቅ  ተገልዬ፣ ተጠልቼ   
የኖርኩ ሰው ነኝ፡፡

 ዛሬ  መንግሥት  ቤት ሠርቶ አስረክቦኛል፡፡ ይህ  
ሲታወቅ  ትናንት  በሩቁ የሚሸሹኝ  ሁሉ ለሰላምታ  እጃቸውን 
ይዘረጋሉ፡፡ በሕይወቴ   ብዙ ሰዎች  ቤቴን አንኳኩተዋል። 
እናንተ ደግሞ በዛሬው  ቀን  ለበዓል የሚያስፈልገኝን 
አሟላችሁልኝ፡፡ እጅግ በጣም አመሰግናለሁ ፡፡ 

‹‹ዘንድሮም አስታወሳችሁን››
ይህች ሴት ተናግራ  እንደገባች አንዲት  ትልቅ  እናት  

ወደ መድረኩ ብቅ አሉ፡፡ ከመምጣታቸው አስቀድሞ 
ከአንዲት  ልጃቸው ጋር  ተቀምጠው  ይጫወቱ ነበር፡፡ 
የእናትና ልጅ  ቀረቤታ ዓይን  ይስባል፡፡  ልጅ  በየምክንያቱ 
እያቀፈች ትስማቸዋለች፡፡ እሳቸውም   በተለየ  ስስትና  
ፍቅር ያስተውሏታል፡፡

ወይዘሮዋ ሰውነታቸው  ወፍራም በመሆኑ  ችግር 
አይቷቸው የሚያውቅ አይመስልም፡፡ ገጽታቸው ፈገግ፣ 
ፈካ ያለ ነው፡፡ ያያቸው  እንዲህ ይገምት እንጂ   ንግግር   
ከመጀመራቸው   የታዳሚውን   አንገት  በኀዘን  አስደፉት ፡፡

‹‹አንቆርጫ›› ከሚባለው ሰፈር ተከራይቼ እኖራለሁ። 
የስኳር ታማሚ ነኝ፡፡ በየቀኑ ለበሽታው   መድኃኒት  
መውሰድ  ግዴታዬ ነው፡፡ እኔ  ግን  አንዳች   መተዳደሪያ   
የለኝም፡፡ ለነፍስ   ያሉ  አጉርሰው   ያለብሱኛል፡፡ ልጆቼን 
የማልስ የማቀምሰው  የለኝም፡፡ እነሱን  ለማኖር ስል ግን  
‹‹ቡሌ››  እየወሰድኩ  አሳድጋቸዋለሁ፡፡   

ከዚህ በፊት  ሠርቼ  ለመብላት  ጉልበቴ  የበረታ፣ ውስጤ 
የጠነከረ  ነበር፡፡ አሁን   ህመሙ እቅሜን  አዳክሞታል። 
ከቀናት  በፊት የምቀምሰው፣ የምልሰው  አልነበረም፡፡ 
በቀደም  በባዶ ሆዴ  ከቤት  ወጣሁ፡፡  ከመንገድ  በድንገት  
ራሴን  ብስት   አንዲት ሴት ስኳር ሰጥታኝ  ሕይወቴ ተረፈ፡፡

 ልጆቼን  ይዤ  በኪራይ እኖራለሁ፡፡  ለቤቱ    እከፍለው  
የለም፡፡ ይህች ትንሽ  ልጅ ግን  ማስቲካ  እየሸጠች  የወሩን  
ኪራዩን   ትሸፍናለች፡፡ አምና ይህን ጊዜ ለልጆቻችን  ደብተር  
ሰጥታችሁን ነበር፡፡ አሁንም  ጊዜው ትዝ ብሎኝ ሳስባችሁ 
ቆይቻለሁ፡፡ እናንተ  ግን  ፈጽሞ   አልረሳችሁንም። 
ዘንድሮም አስታወሳችሁን፡፡ ከምስጋና ውጪ ምን ልል 
እችላለሁ፤ ብድሩ ይግባችሁ እንጂ፡፡

‹‹የሃያ አምስት ዓመት  ፀበልተኛ  ነኝ››
ያመኛል፡፡ ለህመሜ  ፈውስ ለመሻት እንጦጦ ማርያም 

መጠመቅ ከጀመርኩ ከሃያ አምስት ዓመት በላይ ሆኗል። 
አንዲት ልጅ አለችኝ፡፡ ይዣት ስመጣ የሦስት ዓመት 
ሕፃን ነበረች፡፡ የምኖረው  በቤት ኪራይ ነው፡፡ አከራዮቹ 
እንዳሻቸው  ውጪ  ግቢ ይሉኛል፡፡ እንዲያም    ሆኖ  ኪራይ   
የምከፍልበት ቋሚ ገቢ   የለኝም፡፡   ዛሬ  ይህ  ድርጅት  
ድጋፉን  ሲሰጠኝ  ከልብ ተደሰትኩ፡፡ በሆነልኝ  ሁሉ ከልብ   
አመስግኛለሁ፡፡

   የሴና እናት   ሌሊሴ 
ፈገግታ ያበራው ገጽታ  ጆሮን  ከሚስብ አንደበት 

ሲዳመር የሌሊሴ ውበት ይበልጥ ይጎላል፡፡ ሌሊሴን 

የማያውቅ የኢትዮጵያ ፕሬስ ድርጅት ሠራተኛ የለም፡፡ እሷ 
የፕሬስ  የቅርብ  ቤተሰብ  ሆናለች፡፡ ደስተኛ  ልጇ  ሴና 
በሠራተኛው ዕቅፍ  ያደገች  እንቦቃቅላ  ናት፡፡     እንደ  እናቷ   
ፍልቅልቅ የሆነች   ሳቂታ  ሕፃን ፡፡

ሌሊሴ  ከዓመታት  በፊት ከድርጅቱ  አጥር  በአጭር  
ርቀት  ተቀምጣ  ትውል ነበር፡፡ የእሷ  መቀመጥ ለሚለውጥ 
ሥራ አልነበረም፡፡ አላፊ አግዳሚው ያለውን  እንዲጥልላት 
ለመለመን  እንጂ፡፡ ደግነቱ  በርካታው መንገደኛ አይቶ 
አያልፋትም፡፡ ቆንጅዬዋን ሕፃን  ያየ  ሁሉ   በኀዘኔታ የእጁን 
ይጥልላታል፡፡

የሌሊሴ ሕይወት ግን በዚህ  መስመር  አልቀጠለም፡፡  
ከቀናት በአንዱ በአንዲት መልካም ሴት ዓይኞች ተጎበኘች፡፡ 

ይህች ሴት ቀረብ ብላ  ስለሥራ፣ ስለራስን መቻል 
አዋየቻት፡፡ ይህ እውነት  የሌሊሴም    ነበርና ዓይኗን  
አላሸችም፡፡ ከቀናት  በኋላ  የድንች መጥበሻና  አስፈላጊ  
ቁሶች  ከእጇ   ደረሱ፡፡  ይህ ይሆን  ዘንድ  የኢትዮጵያ  ፕሬስ 
ድርጅት የቅርብ አጋሯ ሆነ፡፡ ሌሊሴ  ልመናን ተጠይፋ  ወደ 
ሥራ ገባች፡፡ 

ትናንት ለምጽዋት እጃቸውን  የዘረጉላት ዛሬም ገንዘብ 
ይዘው የላቧን ዋጋ ገዟት፣ ቀመሱላት፡፡  ደንበኞቿ በረከቱ። 
ስለሆነው ሁሉ ‹‹አድናቂዎቿ  ቃል አጠራቸው፡፡ ትንሽዬዋ 
ሴና ከድርጅቱ የሠራተኛ ልጆች እንደኛዋ ሆና በሕፃናት 
ማቆያ መዋል ጀመረች፡፡ ሌሊሴ  ታሪኳ ፍጹም ተቀየረ፡፡ 
በየጊዜው ጥሩ ትርፍ ማግኘት ያዘች፡፡ ዕቁብ ገባች፡፡ ገንዘብ 
ቆጠበች፡፡ 

ዛሬ ሌሊሴ  ከእንግዶቹ  መሀል አንደኛዋ ሴት ሆናለች። 
እሷ ግን እንደሌሎቹ የከፋ ችግሯን እያወራች አይደለም፡፡ 
በጣፋጭ አንደበቷ ደግማ  ደጋግማ ‹‹አመሰግናለሁ›› እያለች 
ነው፡፡

አዎ! ዘንድሮ የትናንትናዋ  ሴና  ተማሪ ልትሆን ወግ 
ደርሷታል፡፡ ለዚህ ሕጋዊነት አስፈላጊውን  ሁሉ ያሟላላት 
የኢትዮጵያ ፕሬስ ድርጅት ነው፡፡

ፕሬስ እንደ እናት በሚጦራቸው  እማማ ግምጃ  የሴናን  
ሕጋዊ የትምህርት መታወቂያ ለማውጣት ችሏል፡፡ ወደፊት  
በትምህርት ዓለም ለሚኖረው ማንኛውም  ድጋፍም   ከጎኗ  
አይርቅም፡፡

ይህ ብቻ አይደለም፡፡ ሌሊሴ አሁን እየሠራችበት 
ከሚገኘው የፕሬስ ድርጅት አካባቢ ያለአንዳች  ችግር  
በሥራው  እንድትቀጥል በሰነድ  የተደገፈ   ሕጋዊ ማረጋገጫ  
አግኝታለች፡፡ ዛሬ የሌሊሴ  ድምጽ ከሌሎች ሁሉ ይለያል። 
የትናንት ታሪኳ ከዛሬው  ፍጹም   ተቀይሯል፡፡ ስለነገው 
አሁን  ላይ ቆማ  በብሩህ   ተስፋ ትሮጣለች ፡፡

ነፃ ሃሳብ
አዲስ ዘመን    ቅዳሜ መስከረም  5 ቀን 2016 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት 

መርተዋል። ከ1977 ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው 

በሚሠራጩ የተለያዩ የኅትመት ውጤቶች ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 

12፣ ከሌሎች ጸሐፍት ጋር በርካታ መጻሕፍትን ለአንባብያን አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 

የመነሻችን ወግ፤
ዓመታት በተለዋወጡ ቁጥር በየቋንቋውና በየባህሉ 

«እንኳን አደረሰህ/አደረሰሽ/አደረሳችሁ» መባባል 
የተለመደ የመልካም ምኞት መግለጫ ነው፡፡ መልካም 
ምኞቱ በዚህ ብቻ አያበቃም «ዓመቱ የሰላም፣ የጤና፣ 
የፍቅርና የስኬት ይሁን» እየተባባሉ መመራረቅም 
የተለመደ ባህል ነው፡፡ መልካም ምኞትን መመኘት 
ብቻ በቂ አይደለም፡፡ ውጤታማ የሚያደርገው ምኞትን 
በተግባር ለውጦ በኑሮ መተርጎም ሲቻል ነው፡፡ ለጊዜው 
ይህንን አንኳር ሃሳብ እዚህ ላይ ገታ አድርገን ብዕረ 
መንገዳችንን ተዘውትሮ የሚነገር አንድ የተቃርኖ አባባል 
እናስታውስ፡፡

ብዙ ዜጎች በጭውውት መካከል፣ አልፎ አልፎም 
በመደበኛ መድረኮች እና በየሚዲያው ሳይቀር «አዲስ 
ዓመት» የሚለውን አባባል ክፉኛ ሲተቹና ሲቃወሙ 
ይደመጣሉ፡፡ ይህንን አባባል ጮክ አድርገው 
የሚያስደምጡ ወገኖች ምክንያታቸው ባያሳምንም 
እምነታቸው ግን የሚከተለውን ይመስላል፡፡ እንደነርሱ 
አባባል «ቀናት፣ ሳምንታት፣ ወራትና ዓመታት 
መለዋወጣቸው ወይንም ዞሮ መምጣታቸው የተለመደ 
አሰልቺ የተፈጥሮ ሥርዓት ስለሆነ ሊያስደንቅና መስከረም 
ሲጠባ አዲስ ዓመት ሊያሰኝ አይችልም» ይላሉ፡፡

«ሰኞ እንደ ነበረው ያው ሰኞ ነው፡፡ መስከረምም 
መስከረም፡፡ ክረምትና በጋም መፈራረቃቸው የተለመደ 
ነው፡፡ አንደኛው ዓመት ተሰናብቶ ሌላኛው ዓመት 
መተካቱ እንደ አዲስ ሊቆጠር ከቶውንም አይገባውም 
ወዘተ.» በሚል አመክንዮ መከራከራቸው ውሃ አንስቶ 
የሚያሳምን እውነታ ሊሆን አይችልም፡፡ በዚህ ጸሐፊ 
እምነትና የግል አመላከከት የራስን ሃሳብ በነፃነት 
መግለጽም ሆነ መከራከር ችግር ይኖረዋል ብሎ 
ባያምንም፤ ነገር ግን በገሃድ ከሚታይ እውነታና ከተፈጥሮ 
ባህርይ ጋር በሚቃረን አስተሳሰብ «ግዙፍ እውነታን» 
መካድና መቃወም አግባብነት ይኖረዋል ተብሎ ሊታመን 
አይገባም፡፡

እንኳን ወራትና ዓመታት ቀርተው እያንዳንዱ ቀን 
ሳይቀር አዲስ ስለመሆኑ «ማለዳ ማለዳ አዲስ ነው…» 
የሚለውን የቅዱስ መጽሐፍ ማረጋገጫ ማስታወስ 
ይቻላል፡፡ ይህ ጠንካራ ማስረጃ እንዳለ ሆኖ «አሮጌው 
ዓመት አልፎ አዲሱ የሚተካበትን የተፈጥሮ ዑደትና 
የሽግግር ሥርዓትን በማስተዋልና በመመርመር ብቻ 
«አዲስነቱ» አጃኢብ አሰኝቶ እጅን በአፍ ላይ ማስጫኑን 
ግን መካድ አይቻልም፡፡ ከቅዱስ መጽሐፍ አንድ እውነታ 
እናክል፡፡

«እነሆ! ክረምቱ አለፈ፣
ዝናቡም አባርቶ አበቃ፤

አበቦች በምድር ላይ ተገለጡ፤
የዝማሬ ወቅት ደረሰ፤

የርግቦች ድምጽም በምድራችን ተሰማ፤
በለስ ፍሬዋን አፈራች፤

የአበቡ ወይኖችም መዓዛቸውን ሰጡ፡፡» (መኃልየ 
መኃልይ ዘሰሎሞን ምዕ. 2፡11 -13)

ክረምቱ ተጠናቆ ወደ በጋው ወራት የምንገባው 
በተለመዱ ክስተቶች ብቻ ታጅበን አይደለም፡፡ ደረቀው 
የነበሩ ዕፅዋት ለምልመው ሲያረግዱ መመልከት በእጅጉ 
ለነፍስ ሀሴት የሚሰጥ ክስተት ነው፡፡ አበቦች ማንም 
ሳይዘራቸውና ሳይኮተኩታቸው በየቦታው አብበው 
አካበቢን ማስዋብ ብቻ ሳይሆን የሰው ልጆችን ስሜት 
ጭምር የሚያማልሉት በመግነጢሳዊ አፈጣጠራቸው  

የማንኖርባቸው «የመልካም ምኞት መግለጫዎች»
ጭምር ነው፡፡

 የደረቀው ለምልሞ፣ የጠወለገው ተነቃቅቶ፣ 
የደፈረሰው ጠርቶ፤ አእዋፍ በደስታ ሲከንፉ ማስተዋል፣ 
ከብቶች እምቧ እያሉ ሲቦርቁ መመልከት፣ የምድርና 
የባህር ፍጥረታት በራሳቸው ዓለም ሲብነሸነሹ ማስተዋል 
በአዲስነቱ አዲስ ዓመትን መቀበል አዲስ ካልተባለ ሌላ 
ምን የተሻለ «አዲስ ነገር» ሊገኝ ይችላል?

ስለዚህ፤ «አሮጌው» 2015 ዓ.ም ተሸኝቶ «አዲሱን» 
2016 ዓ.ም በመቀበላችን ፈጣሪን እያመሠገንን ተፈጥሮን 
በማድነቅ «ዕንቁጣጣሽ በየዓመቱ ያምጣሽ!» እያልን 
በመዘመር በአዲስ ተስፋና ምኞት «በአዲሱ ዓመት» 
ልንነቃቃ ይገባል፡፡

የማንኖርባቸው የአዲስ ዓመት ምኞቶች፤
ይልቅስ መወያየት ካለብን፣ ወይንም ጠንከር 

አድርገንም ቢሆን ልንከራከርበት የሚገባው «የዓመታት 
መቀያየርን አዲስ እንበለው? ወይስ አንበለው?» በሚለው 
ርዕሰ ጉዳይ ላይ ሳይሆን ከአዲስ ዓመት ምኞታችን ጋር 
በተያያዘ ጉዳይ ሊሆን ይገባል፡፡ ቀደም ሲል ለመግለጽ 
እንደተሞከረው አዲስ ዓመት በመጣ ቁጥር ምኞታችንን 
የምንገልጽባቸው የተለመዱ አባባሎች እንደነበሩ 
ሳይበረዙና ሳይከለሱ ከዓመት ዓመት እየተንከባለሉ 
መሄዳቸው  አልተቋረጠም፡፡

«አዲሱ ዓመት የሰላም፣ የጤና፣ የደስታ፣ የብልፅግና፣ 
የፍቅርና የስኬት ወዘተ. ዓመት ይሁንልን» ብሎ ለዘመድ 
አዝማድ፣ ለወዳጅና ለጓደኛ፣ በቅርብ ለሚተዋወቁትና 
በአጋጣሚ ከተገናኙት ሰው ጋር ምኞትን መግለጽ የነበረ፣ 
ያለና የሚኖር ልማድና ባህል ነው፡፡ እነዚህን የመሳሰሉ 
አባባሎች የእኛ ነባር ዕሴቶች ብቻ ሳይሆኑ የዓለም ሕዝቦች 
ሁሉ የጋራ መታወቂያዎች ናቸው፡፡

ቀደም ባሉት ዘመናት የአዲስ ዓመትን ስንቀበል 
የኖርነው እቅፍ የተፈጥሮ አበቦችን ወይንም ጭብጥ 
እርጥብ ሣርን ለወዳጅና ለቅርብ ዘመድ በማበርከት 
«ዓመቱ በሆት ስለገባ!» እንኳን ደስ አላችሁ በማለት 
መልካም ምኞታችንን እየገለጽን ነበር፡፡ እያደርም የስልክ 
አገልግሎት ሲስፋፋ «ሃሎ!» በመባባል ደስታችንን እንጋራ 
ነበር፡፡ በፖስታ፣ በፖስት ካርድ ወይንም የተለያዩ 
ማስታወሻዎችን በመላላክም አዳዲስ ዓመታትን ስናከብር 
ኖረናል፡፡ 

ዛሬ ሙሉ ለሙሉ ቀርቷል ባይባልም ታዳጊ ሕፃናት 
በነጭ ወረቀት ላይ አበቦችንና ልዩ ልዩ ወካይ ሥዕሎችን 
በመሳልና በቀለማት በማስዋብ ቤት ለቤት እየዞሩ 
በመስጠት የአዲስ ዓመት መግባትን  ብሥራት ያበሥሩ 
ነበር፡፡ የሕፃናቱ ጉብኝት በእግረ መንገዱ የገንዘብም ሆነ 
የምግብ ዳረጎት ማስገኘቱ እውነት ነው፡፡ ዛሬም ድረስ ይህ 
ባህል እየተንገዳገደም ቢሆን እንደቀጠለ አለ፡፡

በዚህ በተያያዝነው ፈጣን የቴክኖሎጂ ዘመንም ከላይ 
የተዘረዘሩት የአዲስ ዓመት የመልካም ምኞት «አዋጆች» 
እንዳሉ ሆነው በተለያዩ ማኅበራዊ ሚዲያዎች ጭምር 
እጅግ የተዋቡ አበቦችንና ሥዕላ ሥዕሎችን እየመረጡ 
ለወዳጅ ዘመድ፣ ለጓደኛና ለሥራ ባልደረባ ወይንም 
ለሰዎች ሁሉ በመላክ «እንኳን ከዘመን ዘመን አሸጋገረን!» 
መባባል በስፋት ባህል ሆኗል፡፡ «ከዘመን ዘመን» መባሉ 
«ከአሮጌው ዓመት ወደ አዲሱ ዓመት» ለማለት መሆኑን 
ልብ ይሏል፡፡ ባህልም እንበለው አዲስ ልማድ ብቻ 
የሆነው ቢሆንም ሌላውን ደስ ለማሰኘት ቴክኖሎጂውን 
መጠቀም ክፋት የለውም፡፡

ላንኖርበት የተለበጥንበት «መልካም ምኞት»፤
«አዲሱ ዓመት የሰላም፣ የጤና፣ የፍቅር፣ የስኬት፣ 

‹የብልፅግና› ይሁንልን!» ተባብለንና ተመራርቀን 
በተቀበልነው 2015 ዓ.ም ምኞታችንና ግብራችን ተጣርሶ 
የደረሰብንን ብሔራዊ ኪሳራና ሀገራዊ ጉዳት በሚገባ 
እናስታውሳለን፡፡ እንርሳውም ብንል በጉልህ የሚታየው 
የጉዳታችን ጠባሳ ሊሸፈን የሚችል አይደለም፡፡

ከላይ የዘረዘርናቸው ምኞቶች ተዘንግተውም ይሁን 
ተንቀው በኢትዮጵያ ሰማይ ላይ የሰላም ርግብ በነፃነት 
እንዳትበር በእብሪት፣ በትምክህት፣ በማን አለብኝነት፣ 
በእልህና በትዕቢት ወንጭፎች እያሳደድን አቁስለናታል፤ 
እንዳታገግምም እላይ በላይ እያቆሰልን ገመምተኛ 
አድርገናታል፡፡

በ2015 ዓ.ም መቀበያ ዋዜማና የአዲስ ዓመቱ 
መግቢያ ዕለት ስለ ፍቅር፣ ስለ ወንድማማችነትና 
እህትማማችነት በመዘመር እንዳልተደናነቅን ሁሉ ውሎ 
ሳያድር ምኞታችንን ገደል ሰደን በሰይፍ እየተሞሻለቅን 
ኢትዮጵያን የኀዘን ማቅ አልብሰናታል፡፡ ዘርፈ ብዙ 
ችግሮቻችንን ተነጋግረን ከመፍታት ይልቅ በልብ ድንዳኔ 
ጡንቻችንን እየተሞካከርን እርስ በእርስ ተፋልመናል፡፡

«ጤና ይስጥልን!» ብለን በመልካም ቃል አዲሱን 
ዓመት ተቀብለን ገና የለኮስነው ደመራ «ነዶ ሳያልቅ» 
ተሽቀዳድመን ከወንድም እህቶቻችን ጋር በክላሽንኮቭ 
ጠብመንጃ እየተፋለምን እኛው እየጣልን፤ እኛው 
ወድቀናል፡፡ ስለ ‹ብልፅግና› ቸር ተመኝተን ድህነት 
እንዲሰለጥንብን፣ የዕለት እንጀራችን እንዲመርብን 
ጫንቃችንን አደንድነንና ህሊናችንን ደፍነን እልህ 
ተጋብተን ይዋጣልንን በመምረጥ ገድሎ መሞትን 
ምርጫችን አድርገናል፡፡ ስለ ስኬት ተመኝተን ዓመቱን 
በእንባ አሳልፈናል፡፡

ዛሬስ ከምኞታችን ማግሥት የአምናው እልኻችን 
እንዳለ ይቀጥል?

2016 ዓ.ምን የተቀበልነው እንደተለመደው የመልካም 

ምኞት መግለጫዎችን እየተለዋወጥን ነው፡፡ «መልካም 
አዲስ ዓመት» ባልንበት አፋችን እርግማን ማዝነባችንን 
አንክድም፣ ፍቅርን ባስተላለፈው አንደበታችን «ጠብ 
መዝራታችንን» ብንክድ ዋሾ እንሆናለን፡፡ ስለ ስኬት 
ምኞታችንን ገልጸን «ጉስቁልናን መምረጣችንን» አሌ 
ብንል ከኅሊናችን ጋር ጠብ መፍጠሩ አያዋጣም፡፡ ስለ 
ተስፋ አውጀን «ሀገራዊ ተስፋችንን ለመቅበር» ጉድጓድ 
መማሳችንን ብናድበሰብስ እርስ በእርስ ብቻ ሳይሆን 
ከፈጣሪ ጋር ሳይቀር መጋጨታችን አይቀርም፡፡

እውነት እውነቱን እንነጋገር ካልን አዲሱን ዓመት 
የተቀበልነው በደስታና በፈካ ፊት ሳይሆን በትካዜና 
በኀዘን ውስጥ እየዋኘን መሆኑን ባንገልጽ ኅሊናችን 
ራሱ ይታዘበናል፡፡ ከንግግር ይልቅ ጥይትን መምረጥ፣ 
ከውይይት ይልቅ በእልህ መገንነገን፣ ዝቅ ብሎ ለይቅርታ 
ከማጎንበስ ይልቅ ልብንና መንፈስን እንደ ብረት አደንድኖ 
እልህ መያያዝ የሚያስታውሰን «ብዙ ጊዜ ተዘልፎ አንገቱን 
ያደነደነ ድንገት ይሰበራል፤ ፈውስም የለውም» (ምሳሌ 
29፡1-2) የሚለውን የጠቢቡን አባባል ነው፡፡

ኢትዮጵያ ታማለች፡፡ ችግሩ በጠና ታማ አልጋ ላይ 
የወደቀችውን ሀገር እያንዳንዱ ዜጋ ከላይ እስከ ታች 
ለፈውሷ ከመሥራት ይልቅ በአንደበት ብቻ «ሰላም! ሰላም! 
ሰላም!» እያለ ከቅን ልብ የሚመነጭ ምኞት አስመስሎ 
በለበጣ የተሸፈነ ሽንገላን መምረጡ ነው፡፡

«የልማትና የፍትሕ ርሃባችን ማስታገሻ ሰላምና ሰላም 
ብቻ ነው!» እያሉ በጓዳ የሚንሾካሾኩ እና  በአደባባይ 
የሚደሰኩሩ ፖለቲከኞችም ሆኑ «በነፍጥ የሚፋለሙ 
ኃይሎች» ወደ ቀልባቸው ተመልሰው ቢረጋጉ ለእነርሱም 
ሆነ ለሕዝብ በእጅጉ ይጠቅማል፡፡ ሀገር በዘርፈ ብዙ 
መገለጫዎች ቁልቁል እየዘቀጠች ካለችበት አደጋም 
ልትተርፍ ትችላለች፡፡

ምነው የእኛ መከራ እንዲህ ሊበዛ ቻለ? «ሠፈርተኛው 
ሁሉ እሣት ጫሪ ነው…» እንዳለው ዜመኛ በጠብ «ገል» 
ረመጥ ይዞ እሣቱን ለማጋጋል መሞከር ከቶውን ለማን 
ይጠቅማል? ሲመርቁ «አሜን!» እያልን በረከታቸውን 
የተቀበልነው የሀገር ሽማግሌዎች የት ገቡ? በመንፈሳዊ 
ሥልጣናቸው ሲባርኩና ሲመርቁ ዝቅ ብለን መንፈሳችንን 
ያስገዛንላቸው የሃይማኖት አባቶች ድምጻቸው ስለምን 
ጮክ ብሎ አልደመጥ አለ፡፡ በሚያራራ ምክራቸውና 
በእናትነት ቋንቋ ሲገስጹን መልስ ለመስጠት እንኳን 
የማንዳፈራቸው እናቶች ስለምን ዝምታን መርጠው 
በየጓዳቸው ተከተቱ፡፡

ፈርተናል! ስለምን ፈራችሁ ተብለን ልንጠየቅ 
አይገባም፡፡ የፈራነው የነገዋ ኢትዮጵያ ዕድል ፈንታ 
አላምር ስለሚለን ነው፡፡ ፈርተናል! የፈራነው አዲሱን 
የ2016 ዓመት ስንቀበል «ዓመቱ የሰላም የፍቅር፣ የጤና፣ 
የስኬት፣ የበረከትና የብልፅግና ይሁንልን» እየተባባልን 
መልካም ምኞት መለዋወጣችን ከንቱ ሆኖ የሚቀር 
እየመሰለን ነው፡፡ 

ፈርተናል! ስለምን ፈራችሁ ብሎ የሚሞግተን ራሱ 
ፈሪ ስለሆነ አንፈራውም፡፡ የሚሻለው ይቅር ተባብሎ 
ጠብመንጃን ወደ ማረሻ መለወጥ ነው፡፡ የሚበጀው 
ለሰላም ተሸንፎ የጦርን የቦ መዘቅዘቅ ብቻ ነው፡፡ 
የሚሻለው ለአሸናፊው ማቅራራት ለተሸናፊው ከንፈር 
መምጠጥ ሳይሆን ራስን የሰላም ሰው ማድረግ ነው። እንደ 
መልካሙ ምኞታችን ግብራችንም ይስመርልን፡፡ «ልብ 
ያለው ልብ ያድርግ» በማለት የልብን ስፋት ያስተማሩን 
ቀደምት ወላጆቻችን እንደም ብልሆች ነበሩ? ሰላም 
ለሕዝባችን፤ ለዜጎችም በጎ ፈቃድ፡፡

መልካም ምኞትን መመኘት 
ብቻ በቂ አይደለም፡፡ 

ውጤታማ የሚያደርገው 
ምኞትን በተግባር ለውጦ በኑሮ 

መተርጎም ሲቻል ነው



ስኬት 

ኢኮኖሚ

ፍሬሕይወት አወቀ

በበዓል ወቅት ከቤተዘመድ ጋር መገናኘትና 
መጠያየቅ የኢትዮጵያውያን የኖረ ባህል ነው፡፡ 
መጠያየቅ ሲባል ደግሞ እንዲያው በደረቁ አይደለም። 
ሰው እንደ አቅሙና ፍላጎቱ አቅሙ የፈቀደውን 
በማድረግ ወዳጅ ዘመዱን፣ ቤተሰቡንና ጓደኛውን 
ይጠይቃል፡፡ ፍራፍሬ፣ ዳቦና ኬክ ይዞ ወዳጅ ዘመድን 
መጠየቅ ደግሞ የተለመደ ተግባር ነው፡፡ በተለይም 
በከተሞች አካባቢ በበዓላት ወቅት የኬክ ተጠቃሚ 
ቁጥር ከፍ የሚል በመሆኑ የኬክ ቤቶች የሥራ 
እንቅስቃሴም ከአዘቦት ቀን ይልቅ በበዓል ወቅት 
ይደራል፡፡ 

ዛሬ በአዲስ ዓመት ማግስት ስለ ኬክ ማንሳታችን 
ያለምክንያት አይደለም፡፡ የዕለቱ የስኬት እንግዳችን 
በኬክ ሥራ ሙያ የተሰማራና የካፌ ባለቤት በመሆኑ 
እንጂ፡፡ ይሕ የስኬት እንግዳችን ይርጋለም ከተማ 
ተወልዶ ዕድገቱን ሻሸመኔና ሀዋሳ በማድረግ ሕይወት 
ትርጉም እንዲኖራት ከላይ ታች በማለት ሥራን በትጋት 
ሠርቷል፡፡ ከትምህርት ጎን ለጎን የተለያዩ ሥራዎችን 
በመሥራት ገና በአፍላነቱ የድርጅት ባለቤት በመሆን 
በመቶዎች ለሚቆጠሩ ዜጎች  የሥራ ዕድል መፍጠር 
የቻለም ነው፡፡

‹‹በንግድ ከሚተዳደር ቤተሰብ የተገኘሁ በመሆኔ 
ገና በልጅነቴ ከትምህርት ይልቅ ለንግድ  አደላ ነበር›› 
የሚለው የዕለቱ እንግዳችን አቶ ያሬድ ጌታቸው፣ 
በሀዋሳ ከተማ ‹‹ሮም 1960›› የተባለ የካፌ ባለቤትና 
ሥራ አስኪያጅ ነው፡፡ የሥራ መነሻውን ሀዋሳ ከተማ 
ላይ ያደረገው አቶ ያሬድ፣ በሀዋሳ ከተማ በአምስት 
የተለያዩ አካባቢዎች ሮም 1960 ካፌን ከፍቶ እየሰራ 
ነው፡፡ ከሀዋሳ ከተማ በተጨማሪ ቅርንጫፉን 
በማስፋት ሻሸመኔ ከተማ ላይም እንዲሁ ሮም 1960 
ካፌን መክፈት ችሏል፡፡  

በቀለም ትምህርቱ ጎበዝ ተማሪ እንደነበር 
የሚያስታውሰው አቶ ያሬድ፤ ውስጡ የነበረው 
የፍላጎት ሚዛን ለንግድ ያደላ መሆኑን ይናገራል፤ 
ወደ 11ኛ ክፍል የተዘዋወረበትን ሰርተፍኬት በክብር 
አስቀምጦ ነው ገና በልጅነቱ ወደ ንግድ ሥራ የገባው። 
በ16 ዓመቱ ተማሪ እያለ ጀምሮ የተለያዩ ሥራዎችን 
ማለትም የእንጨት ሥራ፣ የጋራዥ ውስጥ የተለያዩ 
ሥራዎችንና ሌሎችንም ሥራዎች መሥራት በመቻሉ 
በቀላሉ ገንዘብ ማግኘት ችሏል፡፡ ይሄን ጊዜ ታድያ 
ከዚህ የበለጠ መሥራት ቢቻል የበለጠ ገንዘብ 
ማግኘትና ከድህነት መውጣት እንደሚቻል በማመን 
የንግድ ሥራውን አጠናክሮ መቀጠል እንዳለበት 
በማመን ወደፊት መቀጠሉን ተያያዘው፡፡

አቶ ያሬድ ከጋራዥና ከእንጨት ሥራው 
በተጨማሪ አያቱ በኬክ ሥራ የታወቁ በመሆናቸው 
በቤት ውስጥ ኬክ ሲሰራ እየተመለከተ አድጓል። 
ከአያቱ የለመደውን የኬክ ሥራም ‹‹ሮም 1960›› ኬክ 
ቤትና ካፌን መክፈት እንዲችል አግዞታል፡፡ ኬክ 
ቤቱን ከመክፈቱ አስቀድሞ ከአያቱ የለመደውን የኬክ 
አሰራር በትምህርት በማስደገፍ በተለያዩ ኬክ ቤቶች 
ተቀጥሮ ሰርቷል፡፡ ተቀጥሮ በሰራባቸው ኬክ ቤቶች 
ሁሉ ታድያ ሥራውን በእኔነት ስሜት ይሠራ ስለነበረ 
ጥሩ ስም ማግኘቱን ያስታውሳል፡፡ 

የኬክ ሥራን የሙሉ ጊዜ ሥራው በማድረግ ወደ 
ዘርፉ የተቀላቀለው አቶ ያሬድ፤ ተቀጥሮ በሚሠራበት 
ወቅት ሙያውን ከማሳደግ በተጨማሪ የሚያገኘውን 
ገንዘብም ይቆጥብ እንደነበር ነው ያጫወተን፡፡ 
በወቅቱ የራሱን ኬክ ቤትና ካፌ የመክፈት ራዕይ ሰንቆ 
ብርቱ ጥረት ሲያደርግ የነበረው አቶ ያሬድ፤ በ45 ሺ 
ብር መነሻ ካፒታል ‹‹ሮም 1960›› ካፌን ይከፍታል። 
የገንዘቡ ምንጭም ተቀጥሮ በሰራባቸው አራት 
ዓመታት ያጠራቀመው  30 ሺ ብር ላይ ከሲዳማ 
ማይክሮ ፋይናንስ ተቋም በብድር የተገኘውን 15 ሺ 
ብር ተደማሪ በማድረግ ነው፡፡ 

ገና በጥዋቱ 45 ሺ ብር መነሻ ካፒታል ይዞ የኬክ 
ሥራን በካፌ ደረጃ መክፈት የቻለው አቶ ያሬድ፣ 
ሥራውን በጀመረ በጥቂት ጊዜ ውስጥ ውጤታማ 
ቢሆንም፣ በአንድ ጀምበር ተዘርፎ ባዶ የሆነበት 
ወቅት እንደነበር ያስታውሳል፡፡ ያም ቢሆን ግን 
ተስፋ አልቆረጠም፡፡ ምክንያቱም ሌባ የማይሰርቀው 
የእጅ ሙያ አለውና ሙያውን ተጠቅሞ እንደገና 
አንሰራርቷል፡፡ 

የስራ ባህል፣ ልምድና ጥሪትን አቀናጅቶ በሙሉ አቅም የመሥራት ውጤት

‹‹በሕይወቴ ተስፋ መቁረጥ አላውቅም›› የሚለው 
አቶ ያሬድ፣ ንብረቱ በተዘረፈ ማግስት ይጨነቅ 
የነበረው እንዴት ወደ ሥራ መመለስ እንዳለበት 
ነበርና  ሌባ የማይሰርቀውን ሙያና ዕውቀት በመያዝ 
እንደገና ተቀጣሪ ሆኖ በመሥራት ገንዘብ አጠራቅሞ 
‹‹ሮም 1960›› ካፌን መክፈት ችሏል፡፡ 

‹‹ቤተሰቦቼ ጥሩ የሥራ ባህልን አውርሰውኛል›› 
የሚለው አቶ ያሬድ፤ የሥራ ባህል የሌለው 
ሰው ገንዘብ እንኳን ቢያገኝ ገንዘቡን በአግባቡ 
ሊጠቀምበት እንደማይችል ይናገራል፡፡ ለሰው ልጅ 
ገንዘብ ከመስጠት ይልቅ ጥሩ የሥራ ባህል መፍጠርና 
ማውረስ በእጅጉ እንደሚጠቅም ራሱን ምሳሌ 
በማድረግ ያስረዳል፡፡ ‹‹ሰዎች ሙሉ ጊዜያቸውን፣ 
ዕውቀታቸውንና አቅማቸውን አሟጠው መጠቀም 
ከቻሉ ካሰቡበት መድረስ እንደሚችሉ እየተነገረኝ 
አድጌያለሁ›› የሚለው አቶ ያሬድ፤ ዛሬ ላይ ለደረሰበት 
ስኬትም ቤተሰቦቹ ትልቅ ድርሻ እንዳላቸውና ትልቁን 
ሃብት የሥራ ባህልን እንዳወረሱት ነው የሚናገረው፡፡ 

‹‹ከቤተሰቤ ከወረስኩት ጠንካራ የሥራ ባህል 
በተጨማሪ በተፈጥሮ ነገሮችን በፍጥነት ለመረዳትና 
ለጥበብ /አርት/ ሥራዎች ቅርብ ነኝ›› የሚለው አቶ 
ያሬድ፤ ይህም ለኬክ ሥራው በእጅጉ እንደጠቀመው 
ጠቅሷል፡፡ በተለይም  በጥበቡ ዙሪያ ያለውን ፍላጎት 
በኬክ ምርቶቹ ላይ እንደሚገልጽም አጫውቶናል። 
ከአያቱ በልምድ ያገኘውን የኬክ ሥራ በትምህርት 
አጎልምሶ ዛሬ ስድስት ቅርንጫፎች ያሉትን ካፌ 
ያስተዳድራል፡፡ በኬክ ሥራ ረዘም ያለ ቆይታ ያለውና 
ልምድ ያዳበረ በመሆኑ በተለያዩ ጊዜያት ለተለያዩ 
አካላት ስልጠናም ይሰጣል፡፡ 

‹‹ከፍተኛ የሆነ የሥራ ሱስ ነው ያለብኝ፤ ሌላ 
ሱስ የለብኝም›› በማለት ተግቶ መሥራት ውጤታማ 
እንደሚያደርግ የሚናገረው አቶ ያሬድ፤ ድህነትን 
አብዝቶ የሚጠየፍና ጠንክሮ በመሥራት ሃብታም 
መሆን እንደሚቻል በጽኑ የሚያምንም ነው፡፡ 
ሃብታም የመሆን ከፍተኛ ፍላጎትም ከልጅነቱ ጀምሮ 
እንደነበረው ያስታውሳል፡፡ ለዚህም ጠንካራ የሥራ 
ባህል ያላቸውና ተግተው በመሥራት ገንዘብ ሲያገኙ 

የተመለከታቸው ቤተሰቦቹ መሰረት እንደሆኑት 
ያስረዳል፡፡ 

‹‹የሃብት ምንጩ ትጋት ነው›› በሚለው 
የመጽሐፍ ቅዱስ ቃል  ሃሳቡን በማጠናከር፤ ሰው 
ጠንክሮ ከሠራ ስኬታማ መሆን እንደሚችል 
ይናገራል፡፡ በተለይም እንደ ኢትዮጵያ ባለች ብዙ 
በረከት ባላት አገር ላይ ሰርቶ መለወጥ፣ ማግኘትና 
ከድህነት መውጣት ቀላል እንደሆነ ያስረዳል፡፡ 
ለዚህም አገር የሰጠችውን በረከት፣ ጊዜንና ጉልበትን 
አቀናጅቶ በሙሉ አቅም መጠቀም አስፈላጊ እንደሆነ 
አስረድቷል፡፡

ከልጅነት እስከ ዕውቀት ስለ ሥራ ክቡርነት 
እያደመጠ በሥራ ያደገው አቶ ያሬድ፤ ሰርቶ ማደግና 
መለወጥ እንዲሁም ለሌሎች መትረፍ ዕቅዱ 
እንደነበር በማንሳት ሠርቶ መለወጥ እንደቻለና ከራሱ 
አልፎ ለሌሎች መትረፍ እንደቻለም ይናገራል፡፡ 

ከዚህ በተጨማሪም ለአገሩ መሥራት ያለበትን 
ሠርቶ ማለፍ እንዳለበት በጽኑ ያምናል፡፡ በአሁኑ  
ወቅትም በስድስት የ‹‹ሮም 1960›› የካፌ ቅርንጫፎቹ 
278 ለሚደርሱ ሠራተኞች የሥራ እድል መፍጠር 
ችሏል፤ በቀጣይም ቅርንጫፎቹን በማስፋት 
የሠራተኞቹን ቁጥር የማሳደግ ዕቅድ አለው፡፡ 
ከሠራተኞቹ ጋርም በጥሩ መግባባት እንደሚሠራ 
በመግለጽ፤ ድርጅቱ የሚመራበትን መተዳሪያ ደንብ 
አክብረው የሚሠሩና ድርጅቱን እንደራሳቸው 
የሚያዩ ሠራተኞች እንዳሉት ነው የሚናገረው። 
ለዚህም የእርሱ አቅርቦት ወሳኝ እንደመሆኑ 
ከመነሻው ጀምሮ ያለፈባቸውን ውጣ ውረዶች 
በማስረዳት እነሱም ተግተው መሥራት ከቻሉ ነገ 
የድርጅት ባለቤት መሆን እንደሚችሉ መምከር 
የዘወትር ተግባሩ እንደሆነ አጫውቶናል፡፡

‹‹ነብይ በአገሩ አይከበርም›› እንዲሉ አበው፣  
ስለ ‹‹ሮም 1960›› ኬክ ቤት መጠሪያ ስም ያጫወተን 
አቶ ያሬድ፤ የዛሬ አስር ዓመት ገደማ ስለ አበበ 
ቢቂላ የተጻፈ ጽሁፍ ሲያነብ የአበበ ቢቂላ ገድሎች 
ገዝፈውበታል። ይህን ግዙፍ ታሪክ ደግሞ ነጮቹ 
በታላቅ አድናቆት ተቀብለውታል፡፡ ነገር ግን አትሌቱ 

በገዛ አገሩ ብዙም ትኩረት የተሰጠው እንዳልሆነ 
በመረዳቱ ቁጭት ገብቶታል፡፡ ለዚህ ቁጭቱም 
የካፌውን መጠሪያ ስም ‹‹ሮም 1960›› በማለት 
ሰይሟል፡፡ 

በአሁኑ ወቅትም በሀዋሳ ከተማ ባሉት 
አምስት የ‹‹ሮም 1960›› ካፌዎች  ምክንያት አበበና 
የማራቶን ገድሉ ይታወሳሉ፡፡ ይህም ከመታወስ 
ባለፈ ኢትዮጵያን መግለጽና ሁሉንም በአንድነት 
ሊያግባባና ሊያቀራርብ የሚችል እንደሆነ ይናገራል። 
ድሉ ከአድዋ ድል የሚተናነስ እንዳልሆነና ነጮች 
‹‹ጥቁር አይችልም›› የሚለውን  የነጮችን አስተሳሰብ 
መስበር የቻለ ትልቅ መልዕክት ያለው መሆኑንም 
ይገልፃል፡፡

‹‹ከእያንዳንዱ ወንድ ጀርባ አንዲት ጠንካራ ሴት 
አለች›› እንደሚባለው አቶ ያሬድ ዛሬ ላይ ለመድረሱ 
የባለቤቱ እገዛ ትልቅ ቦታ እንዳለው ይናገራል፡፡ 
ባለቤቱ ወይዘሮ ሄለን ኃይሉ የጀርባ አጥንት በመሆን 
‹‹ሮም 1960›› አሁን ለደረሰበት ደረጃ ጉልህ ሚና 
አላት ይላል፡፡ ከትንሽ ካፌ ሲጀምር አንስቶ በካፌ 
ውስጥ ዕቃ አጣቢ ባይኖር ዕቃ አጥባ፣ ባሬስታ 
ባይሮር የባሬስታ ቦታን ሸፍና ሁለገብ በመሆን 
ድርጅቱን አግዛለች፡፡ ማርገዝም ሆነ መውለድ 
ከሥራዋ አልነጠሏትም ይላል፡፡ ወልዳ አራስ ልጆችን 
ወደ ካፌው ይዛ በመምጣት ጭምር ታግዘው 
የነበረበት ሁኔታ ዛሬ ለደረሱበት ከፍታ ትልቅ ድርሻ 
እንዳላት  ገልጿል፡፡

በ‹‹ሮም 1960›› ካፌ ውስጥ ኬክን ጨምሮ 
የሻይ ቡና እንዲሁም የተለያዩ ቀላል ምግቦች 
እንደ ቺክን፣ በርገርና ሌሎች የምግብ አይነቶች 
እንደሚቀርቡ ጠቅሶ፣ በአገልግሎት አሰጣጣቸውም 
በደንበኞቻቸው የተመሰከረላቸው ስለመሆናቸው 
ነው አቶ ያሬድ ያስረዳል፡፡ ድርጅቱ ካሉት 
ሠራተኞች መካከል ሰፊውን ቁጥር የሚይዙት ሴቶች 
ስለመሆናቸው ያነሳው አቶ ያሬድ፤ በመስተንግዶም 
ይሁን በኬክ ሥራ በርካታ ሴቶች መሰማራታቸውን 
ይገልጻል፡፡ ከሠራተኞቹ ጋር መልካም መቀራረብ 
እንዳለው ጠቅሶ፣ ድርጅቱ ከተከፈተ ጊዜ ጀምሮ 
አብረው እየሠሩ ያሉ ሠራተኞች ስለመኖራቸው 
ተናግሯል፡፡

‹‹በካፒታል ደረጃ ገንዘብ እንዲኖረኝ 
አልፈልግም፤ የሚገኘው ገቢ በሙሉ ሥራ ላይ 
እንዲውል አደርጋለሁ›› የሚለው አቶ ያሬድ፤ 
ትኩረቱ የሥራ ዕድል መፍጠር ላይ እንደሆነ 
በማንሳት የሚገኘውን ገንዘብ ወደ ሥራ በመቀየር 
ድርጅቱን የማሳደግና የማስፋት ሥራ እየሠራበት 
እንደሆነ ይጠቅሳል፤ ይህም አሁን ከፈጠረው የሥራ 
ዕድል በተጨማሪ በእጥፍ ለማሳደግ የሚጠቅም 
እንደሆነ ነው የገለጸው፡፡ 

ማህበራዊ ኃላፊነትን በተመለከተ በተለያየ 
የሕይወት አጋጣሚ ሠራተኞቹ ለሚደርስባቸው 
ችግር፣ ሀዘን፣ መከራና ደስታ ቅድሚያ በመስጠት 
በጋራ የሚካፈላቸው እንደሆነ በመጥቀስ፤ ከደመወዝ 
ባለፈ ወጪያቸውን በመሸፈን ድጋፍ ያደርጋል። 
ከዚህ በተጨማሪ በታማኝነት የመንግሥትን 
ታክስና ግብር በመክፈል እንዲሁም መንግሥት 
ለሚያደርጋቸው ማንኛቸውም ጥሪዎች ፈጣን ምላሽ 
በመስጠት ማህበራዊ ኃላፊነቱን እንደሚወጣም 
ይገልጻል፡፡ ከዚህ ባለፈም በተለያዩ የበጎ አድራጎት 
ሥራዎች በመሳተፍ  ትምህርት ያቋረጡ ተማሪዎችን 
ወደ ትምህርት ገበታቸው እንዲመለሱ በማድረግ 
በተቻለው አቅም ሁሉ ለአካባቢው ነዋሪዎች ድጋፍ 
ያደርጋል፡፡

ሰፊ ዕቅድ ያለው አቶ ያሬድ፤ በ2016 አዲሱ 
ዓመት ‹‹ሮም 1960›› ካፌን አዲስ አበባ ላይ ለመክፈት 
አቅዷል፤ በቀጣይም በአንድ አልያም በሁለት አፍሪካ 
አገራት ካፌውን የመክፈትና ኢትየጵያን የማስተዋወቅ 
ዕቅድ እንዳለው አጫውቶናል፡፡ ከዚህ በተጨማሪም 
ሪዞርት የመገንባት ፍላጎትና ዕቅድ ያለው አቶ ያሬድ፤ 
ለዚህም መንግሥት ሥራውን አይቶና ገምግሞ ቦታ 
ቢሰጠው የተሻለ ሥራ መሥራት እንደሚችል ነው 
ያመለከተው፡፡ በመጨረሻም ኢትዮጵያን ከድህነት 
ለማውጣት እያንዳንዱ ሰው በሥራ ሊተጋ እንደሚገባ 
በማስገንዘብ ሁሉም ሰው ጠንክሮ መሥራት ከቻለ  
ኢትዮጵያን ከድህነት ማውጣት እንደሚቻል 
አስታውቋል፡፡  

አቶ ያሬድ ጌታቸው

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ቅ
ዳ

ሜ

ዓለማየሁ ግዛው

በሴኔጋል ዳካር እየተካሄደ በሚገኘው የአፍሪካ ዞን 
የኦሊምፒክ  ቦክስ ስፖርት ማጣሪያ  ውድድር በ57 ኪሎ 
ግራም የተፋለመው ፍቅረማሪያም ያደሳ ሁለተኛ ሆኖ 
አጠናቋል። ኢትዮጵያዊው የቡጢ ተፋላሚ በአምስተኛና 
በመጨረሻው ውድድር ከናይጄሪያው ጆሽዋ ኦሞሌ ጋር 
እልህ አስጨራሽ የሶስት ዙር ፍልሚያ ቢያደርግም 3ለ2 
በሆነ ውጤት ተሸንፎ ከፓሪሱ 2024 ኦሊምፒክ ውጪ 
ሆኗል። 

ፍቅረማርያም (ጊችሮ ነብሮ) በጀግንነት 
በተፋለመባቸው የመጨረሻው ውድድር ውጤት 
ባይቀናውም እስከ ፍፃሜ ተፋላሚነት ድንቅ ብቃት ማሳየት 
ችሏል። ትናንት ለተካሄደው የፍፃሜ ፍልሚያም የበቃው 
የአራት ሀገራት የቦክስ ተወዳዳሪዎችን በአስደናቂ ብቃት 
አሸንፎ ነው። 

ፍቅረማርያም  በመጀመሪያው ውድድር የኬኒያውን 
ተወዳዳሪ በአንደኛው ዙር በፍፁም የበላይነትና ድንቅ 
እንቅስቃሴ በዝረራ በማሸነፍ ወደ ቀጣዩ ዙር ማለፍ የቻለ 
ሲሆን፣ በሁለተኛው ግጥሚያ የሊቢያውን ተወዳዳሪ 
በሁለተኛ ዙር በዳኛ ውሳኔ ማሸነፍ ችሏል። በሶስተኛው 
ፍልሚያ ደግሞ የሞዛንቢክን ተወዳዳሪ በነጥብ አሸንፎ 
ወደ ግማሽ ፍፃሜ አልፏል። በአራተኛው ውድድር ለፍፃሜ 
ለማለፍ የአልጄሪያውን ተወዳዳሪ ገጥሞም በነጥብ 5ለ0 
በሆነ ውጤት በማሸነፍ ነበር ለትናንቱ ፍፃሜ የደረሰው።

በሴኔጋል ዳካር ከጳጉሜ  4 እስከ መስከረም 4 ድረስ 
በተካሄደው የአፍሪካ ሀገራት የኦሊምፒክ የቦክስ የማጣሪያ 

ውድድር 41 ሀገራት የተሳተፉ ሲሆን በመድረኩም 235 
ቦክሰኞች መሳተፍ ችለዋል።  ኢትዮጵያም በዚህ ውድድር 
ላይ በአራት ወንድና በሁለት ሴት በድምሩ ስድስት ቦክሰኞችን 
ማሳተፍ ችላለች::

ኢትዮጵያ ከ1952 ጀምሮ በኦሊምፒክ የቦክስ ውድድር 
ለመሳተፍ በአስመራና አዲስ አበባ ትልቅ እንቅስቃሴ 
የተደረገ ቢሆንም ብሔራዊ ፌዴሬሽን ገና ስላልተቋቋመ 
መሳተፍ አልቻለችም።  በ1964 ግን በቶኪዮ ኦሊምፒክ 

የመጀመሪያ ተሳትፎ ማድረግ ችላለች። ከዚያ በኋላም 1968 
ሜክሲኮ፣ 1972 ሙኒክ፣ 1980 ሞስኮ፣ 1992 ባርሴሎና፣ 
1996 አትላንታ፣ 2000 ሲድኒ፣ 2004 አቴንስ፣ 2008 
ቤጂንግ ኦሊምፒኮች መሳተፍ ችላለች። ለመጨረሻ ጊዜ 
በተሳተፈችበት የቤጂንግ ኦሊምፒክ ኢትዮጵያን ወክሎ ወደ 
ውድድሩ ያቀናው የቦክስ ተፋላሚ ክብደት በመጨመሩ 
መፋለም እንዳልቻለ አይዘነጋም። ከለንደን፣ ሪዮና ቶኪዮ 
በኋላ በኦሊምፒክ ተሳታፊ ለመሆን ጫፍ የደረሰው ቦክሰኛ 

ፍቅረማርያም ያደሳ በኦሊምፒክ ቦክስ ማጣሪያ ሁለተኛ ሆኖ አጠናቀቀ
ፍቅረማርያም ቶሎሳ ሴኔጋል ላይ ባሳየው ድንቅ ብቃት 
ተስፋ ተጥሎበት የነበረ ቢሆንም መጨረሻ ላይ ሊሳካለት 
አልቻለም።

ኢትዮጵያን በሁለቱም ጾታዎች በማጣሪያ ውድድሩ 
የወከሉ ቦክሰኞች በ51 ኪሎ ግራም ፍትሐዊ ጡማይ፣ 
በ63 ኪሎ ግራም አብረሃም አለም፣ እና በ71 ኪሎ ግራም 
አቤኔዘር ዳንኤል የተሳተፉ ወንድ የቡጢ ተወዳዳሪዎች 
ናቸው። በሴቶች 51 ኪሎ ግራም ቤተልሔም ገዛኸኝ እና 
በ54 ኪሎ ግራም ሀገሬ እማኙ ኢትዮጵያን በመወከል 
ተሳትፎን ያደረጉ ናቸው። በሴቶች  ሀገሬ እመኙ ጥሩ 
ሚባል ፉክክርና ተጋድሎን አድርጋ ሳይሳካላት መቅረተም 
የሚያስቆጭ ነበር።

ቦክሰኞች ድል ባይቀናቸውም የውድድር ልምድ 
ያካበቱና በርካታ ውድድሮች ላይ  መሳተፍ የቻሉ ሲሆን 
ብሔራዊ ቡድኑን ከዚህ ቀደም በኡዝቤኪስታን በተካሄደው 
የዓለም ቦክስ ቻምፒዮና ወክለው መሳተፍ የቻሉ ናቸው። 
ከነዚህም ዋነኛው ቦክሰኛ ፍቅረማርያም ያደሳ ኢትዮጵያን 
በመወከል በአፍሪካ ወጣቶች ቻምፒዮና ጥሩ ተሳትፎን 
ማድረግ ችሏል።  ቦክሰኛው በኒያላ ቦክስ ክለብና ቡድኑ 
ጥሩ ዝግጅትን በማድረግ የስነልቦና እና የራስ መተማመን 
ደረጃ ላይ ሆኖ ውድድሩን ማድረግ እንደቻለም ታውቋል።

በዚህ የአፍሪካ ሀገራት የማጣርሪያ ውድድር ውጤት 
የቀናቸው ቦክሰኞች በቀጣዩ የ2024 የፓሪስ ኦሊምፒክ 
አፍሪካን የሚወክሉ ሲሆን በወንዶች በ7 የተለያዩ ኪሎ 
ግራሞች በሴቶች ደግሞ በስድስት የተለያዩ ኪሎ ግራሞች 
አፍሪካን ወክለው የሚፋለሙ ይሆናል። 

ለኦሊምፒክ ማጣሪያ ወደ ሴኔጋል ያመራው የኢትዮጵያ ቦክስ ቡድን አበረታች ውጤት አስመዝግቧል፣

